
पंजाब के मुख्यमंत्री भगवंत सिंह 
मान ने रविवार को अपने विधानसभा 
क्षेत्र धूरी से आम आदमी पार्टी 
के घर-घर चुनाव अभियान की 
शुरुआत की। अभियान के दौरान 
उन्होंने विभिन्न परिवारों से मुलाकात 
कर राज्य सरकार के पिछले साढ़े 
चार साल के कामकाज का रिपोर्ट 
कार्ड सामने रखा। आप ने पहले ही 
20 सितंबर से पूरे पंजाब में घर-
घर संपर्क अभियान शुरू करने की 
घोषणा की थी, जिसका उद्देश्य 
सरकारी योजनाओं की जानकारी 
देने के साथ संगठन को बूथ स्तर 
पर मजबूत करना है।
मुख्यमंत्री ने अभियान में ‘मान दा 
मुनाफा’ को प्रमुख संदेश के रूप में 
पेश किया। उन्होंने दावा किया कि 
मुफ्त बिजली, स्वास्थ्य सेवाओं, 
सरकारी शिक्षा और मुख्यमंत्री मावां 
धीयां सत्कार योजना सहित विभिन्न 
योजनाओं से पंजाब के एक परिवार 
को सालाना करीब 1.82 लाख रुपये 

तक का प्रत्यक्ष या अप्रत्यक्ष लाभ 
मिल रहा है। उन्होंने कहा कि इन 
सुविधाओं को जोड़कर देखा जाए 
तो परिवार की औसतन करीब 15 
हजार रुपये प्रति माह बचत होती है।
यह राशि सरकार और आम आदमी 
पार्टी की ओर से चुनाव अभियान 
में प्रस्तुत किया गया आकलन है 
और अलग-अलग परिवारों को 
वास्तविक लाभ उनकी पात्रता, 
बिजली खपत तथा सरकारी सेवाओं 
के उपयोग के आधार पर अलग हो 

सकता है। मान ने लोगों से कहा कि 
वे स्वयं हिसाब लगाएं कि बिजली 
बिल, इलाज, शिक्षा और दूसरी 
सरकारी सुविधाओं के कारण उनके 
घरेलू खर्च में कितनी कमी आई है।
{धूरी में घर-घर पहुंचे मुख्यमंत्री
अभियान के दौरान मान ने बुजुर्गों, 
महिलाओं, युवाओं और बच्चों 
से बातचीत की। उन्होंने कहा कि 
पार्टी कार्यकर्ता अब सरकार का 
रिपोर्ट कार्ड लेकर प्रदेश के प्रत्येक 
विधानसभा क्षेत्र और घर तक 

जाएंगे। मुख्यमंत्री के अनुसार चुनाव 
अभियान को व्यक्तिगत आरोप-
प्रत्यारोप के बजाय सरकार के काम 
और सार्वजनिक सेवाओं पर केंद्रित 
रखा जाएगा।
मावां धीयां सत्कार योजना जुलाई 
2026 में धूरी से शुरू की गई थी। 
इसके तहत पात्र महिलाओं को 
मासिक वित्तीय सहायता देने का 
प्रावधान है। योजना के शुभारंभ के 
समय सामान्य पात्र महिलाओं को 
तीन महीनों के लिए 3,000 रुपये 
तथा अनुसूचित जाति वर्ग की पात्र 
महिलाओं को 4,500 रुपये की 
राशि जारी किए जाने की जानकारी 
दी गई थी।
{गांवों में विकास कार्यों पर भी 
जोर
मुख्यमंत्री ने ग्रामीण विकास का 
जिक्र करते हुए दावा किया कि 
पंचायतों को गलियों, जल निकासी, 
पेयजल व्यवस्था, सामुदायिक 
भवन, खेल मैदान और स्ट्रीट लाइट 
सहित स्थानीय जरूरतों के अनुसार 
विकास कार्यों के लिए धन दिया जा 

रहा है। उन्होंने कहा कि गांवों को 
राजनीतिक समर्थन के आधार पर 
नहीं, बल्कि जरूरत के अनुसार 
सरकारी संसाधनों में हिस्सा मिलना 
चाहिए। मुख्यमंत्री ने कहा कि घर-
घर अभियान के माध्यम से सरकार 
के कामकाज को सीधे जनता के 
सामने रखा जाएगा और मतदाता 
स्वयं उसके आधार पर अपना 
आकलन करेंगे।

पेज 1 एंकर स्टोरी

पंजाब में ₹2,000 से अधिक की यूपीआई पेमेंट पर संकट
समर न्यूज  |  चंडीगढ़

पंजाब में पेट्रोल पंपों पर ₹2,000 
से अधिक के यूपीआई भुगतान 
को लेकर विवाद बढ़ता जा रहा 
है। पंजाब पेट्रोल पंप डीलर्स 
एसोसिएशन ने फोनपे, गूगलपे और 
पेटीएम जैसे डिजिटल माध्यमों से 
बड़े भुगतान पर संभावित शुल्क 
का विरोध किया है। एसोसिएशन 
ने सरकार से प्रस्तावित व्यवस्था 
वापस लेने की मांग करते हुए 
जरूरत पड़ने पर हड़ताल की 
चेतावनी दी है।
डी‌लरों का कहना है कि पेट्रोल और 
डीजल की बिक्री पर उनका मार्जिन 
पहले से सीमित है। इसके अलावा 
कर्मचारियों का वेतन, बिजली, 

रखरखाव और सुरक्षा समेत अन्य 
खर्च लगातार बढ़ रहे हैं। ऐसे में 
यूपीआई लेनदेन पर अतिरिक्त 
शुल्क लगाने से उनकी आय पर 
असर पड़ सकता है।
{रोजाना 70 करोड़ रुपये तक के 
यूपीआई लेनदेन का अनुमान
उपलब्ध जानकारी के अनुसार, 
पंजाब में करीब 4,104 पेट्रोल पंप 
हैं। अगस्त 2026 के एनपीसीआई 
आंकड़ों के आधार पर राज्य में 

पेट्रोल पंपों पर प्रतिदिन 11 से 
12 लाख यूपीआई लेनदेन होने 
का अनुमान है। इनकी कुल राशि 
करीब 65 से 70 करोड़ रुपये 
प्रतिदिन बताई गई है।
अनुमान के मुताबिक, लगभग 
10 प्रतिशत ग्राहक 2,000 रुपये 
से अधिक का ईंधन खरीदते हैं। 
यदि प्रत्येक पात्र लेनदेन पर 5 
रुपये का शुल्क लागू होता है, तो 
डीलरों पर प्रतिदिन करीब 5.5 से 

6 लाख रुपये का अतिरिक्त भार 
पड़ सकता है। 30 दिनों में यह 
राशि लगभग 1.65 से 1.80 करोड़ 
रुपये तक पहुंचने का अनुमान है।
{डीलरों ने केंद्र से हस्तक्षेप की 
मांग की
पेट्रोल डीलर्स एसोसिएशन के 
प्रदेश अध्यक्ष परमजीत सिंह 
दोआबा ने केंद्रीय पेट्रोलियम मंत्री, 
वित्त मंत्री और प्रमुख तेल कंपनियों 
के अधिकारियों से राहत की मांग 
की है। डीलरों ने 14 सितंबर 
को जारी वित्त मंत्रालय की गजट 
अधिसूचना का हवाला देते हुए 
डिजिटल भुगतान पर अतिरिक्त 
शुल्क को लेकर आपत्ति जताई है।
एसोसिएशन का तर्क है कि यदि 
बड़े यूपीआई भुगतान पर शुल्क 

का भार डीलरों पर आता है, तो 
इससे पहले से सीमित मुनाफा 
और कम हो सकता है। उन्होंने 
सरकार से मामले में हस्तक्षेप 
कर डीलरों पर अतिरिक्त वित्तीय 
बोझ रोकने की मांग की है। 
यदि बड़े यूपीआई भुगतान स्वीकार 
नहीं किए गए, तो ट्रक चालकों को 
बार-बार ईंधन भरवाने के लिए 
रुकना पड़ सकता है या अधिक 
नकदी साथ रखनी पड़ सकती है। 
यूनियन ने नकदी रखने से सुरक्षा 
संबंधी चिंताएं जताते हुए सरकार 
से फैसला वापस लेने की मांग की 
है। हैपी संधू ने चेतावनी दी कि 
मांगों पर कार्रवाई नहीं होने पर ट्रक 
ऑपरेटर हड़ताल का रास्ता अपना 
सकते हैं।

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिपोर्टर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके नाम 
के साथ प्रकाशित की जाएगी। 
अपनी खबर इस फोन नंबर 
8699221114 या ईमेल  
infosummerexpress@
gmail.com पर भेजें।

न्यूज ब्रीफ

मुंबई| रविवार सुबह करीब 
5:20 बजे मुंबई कोस्टल रोड 
पर तेज रफ्तार बीएमडब्ल्यू कार 
फ्लाईओवर से करीब 75 फीट 
नीचे जा गिरी। हादसे में कार 
सवार तीन युवकों की मौत हो 
गई, जबकि एक युवक गंभीर रूप 
से घायल है। पुलिस के अनुसार, 
कार मरीन ड्राइव से हाजी अली 
की ओर जा रही थी। तेज रफ्तार 
के कारण चालक ने नियंत्रण 
खो दिया और कार डिवाइडर से 
टकराकर नीचे गिर गई। घटना का 
फुटेज भी सामने आया है। मृतकों 
की पहचान शनाय गज्जल (21), 
आदित्य जकसानिया (19) और 
धैर्य सेठ (17) के रूप में हुई है। 
घायल आदित्य ओसवाल (23) 
का नायर अस्पताल में इलाज चल 
रहा है। चारों छात्र बताए जा रहे हैं।

नई दिल्ली|   भारत और अमेरिका 
के बीच उत्तराखंड के औली और 
राजस्थान के महाजन फील्ड 
फायरिंग रेंज में चल रहे संयुक्त 
सैन्य अभ्यास ‘युद्ध अभ्यास’ के 
22वें संस्करण के दौरान भारतीय 
सेना ने M-777 अल्ट्रा लाइट 
हॉवित्जर से लाइव फायरिंग की। 
महाजन फील्ड फायरिंग रेंज में 
हुए अभ्यास के दौरान गन क्रू ने 
डायरेक्ट फायरिंग तकनीक से 
निर्धारित लक्ष्यों पर सफलतापूर्वक 
निशाना साधा। फायरिंग के बाद 
अमेरिकी सैन्य टुकड़ी ने गन 
पोजिशन का दौरा किया और 
भारतीय अधिकारियों व जवानों से 
बातचीत कर पेशेवर अनुभव साझा 
किए। यह अभ्यास 9 सितंबर से 
शुरू हुआ है और 28 सितंबर तक 
चलेगा। इसमें भारत और अमेरिका 
के 600-600, कुल 1,200 
सैनिक भाग ले रहे हैं।

जोधपुर | भारत और जापान 
के बीच चल रहे द्विपक्षीय हवाई 
अभ्यास ‘वीर गार्डियन’ के दौरान 
रविवार को भारतीय वायुसेना 
प्रमुख एयर चीफ मार्शल अमर 
प्रीत सिंह और जापान एयर सेल्फ-
डिफेंस फोर्स के प्रमुख जनरल 
ताकेहिरो मोरिता ने एलसीए 
तेजस मार्क-1 में अलग-अलग 
उड़ान भरी। इस दौरान सुखोई-
30 एमकेआई ने भी अभ्यास में 
हिस्सा लिया। एयर फोर्स स्टेशन 
जोधपुर में 9 सितंबर से शुरू हुआ 
यह अभ्यास 22 सितंबर तक 
चलेगा। इसमें भारतीय वायुसेना के 
तेजस, सुखोई-30 एमकेआई और 
राफेल के साथ जापान के एफ-2ए 
लड़ाकू विमान शामिल हैं। अभ्यास 
का उद्देश्य दोनों वायु सेनाओं के 
बीच परिचालन तालमेल, आपसी 
समन्वय और रक्षा सहयोग को 
मजबूत करना है।

मुंबई कोस्टल रोड पर 
हादसे में तीन की मौत 

‘युद्ध अभ्यास’ में  गरजी 
एम-777 हॉवित्जर 

भारत-जापान वायुसेना 
प्रमुख तेजस में उड़ े

‘मान दा मुनाफा’ को बनाया केंद्रीय मुद्दा, हर परिवार को सालाना 1.82 लाख रुपये तक लाभ मिलने का दावा

अमृतसर में नाके पर फायरिंग के बाद जवाबी कार्रवाई; , जांच में पाकिस्तान स्थित हैंडलर से संपर्क का दावा

सुचिका तरियाल का सेमीफाइनल में पदक पक्का

साढ़े चार साल का रिपोर्ट कार्ड लेकर 
लोगों से मिलने निकले मुख्यमंत्री मान

47 किलो हेरोइन के साथ 
फरीदकोट में चार गिरफ्तार

होंडा सिटी से 42 पैकेट, तीन पिस्टल, 15 कारतूस बरामद

अमृतसर में एएसआई हत्याकांड का आरोपी मुठभेड़ में ढेर

एलावेनिल ने जीता व्यक्तिगत 
रजत, भारत के दो पदक

दिल्ली की सीएम समेत 31 लाख को एसआईआर का नोटिस

श्री अकाल तख्त साहिब से पांच सिंह साहिबान का फैसला

अमरजीत सिंह चावला और मलकीत 
सिंह खालसा पंथ से निष्कासित 

गुरदासपुर में कांग्रेस 
सरपंच के भाई की हत्या

समर न्यूज | फरीदकोट

फरीदकोट पुलिस ने नशा तस्करी 
के खिलाफ कार्रवाई करते हुए 
47 किलो 332 ग्राम हेरोइन और 
तीन विदेशी पिस्टल बरामद कर 
चार युवकों को गिरफ्तार किया 
है। पुलिस के अनुसार, आरोपियों 
के कब्जे से पिस्टलों की मैगजीन 
और 15 कारतूस भी मिले हैं। चारों 
आरोपी होंडा सिटी कार में सवार 
थे। उनकी पहचान गुरुहरसहाय के 
गांव गूदड़ पंजगराई निवासी मंगल 
सिंह, जलालाबाद के गांव लमोचड़ 
खुर्द निवासी अंकुश, सचिन उर्फ 
संजू और अनमोल सिंह के रूप में 
हुई है। पुलिस ने थाना सादिक में 
एनडीपीएस और शस्त्र अधिनियम 
के तहत मामला दर्ज कर जांच शुरू 
कर दी है। पुलिस के मुताबिक, बाबा 
फरीद आगमन पर्व के मद्देनजर 
सुरक्षा और नशा विरोधी अभियान 
के तहत सीआईए स्टाफ की टीम 
सादिक से दीप सिंह वाला मार्ग 
पर गांव काउंनी के पास नाकाबंदी 
कर वाहनों की जांच कर रही थी। 
शनिवार देर रात दीप सिंह वाला की 
ओर से आई होंडा सिटी को रुकने 
का इशारा किया गया। चालक ने 
पहले कार रोक दी, लेकिन फिर पीछे 
मोड़कर भागने की कोशिश की। कार 

बंद होने पर पुलिस ने उसे घेरकर 
चारों युवकों को पकड़ लिया।
{42 पैकेटों में मिली हेरोइन
पुलिस को कार में रखे एक गत्ते के 
पैकेट पर संदेह हुआ। सूचना मिलने 
के बाद डीएसपी अवतार सिंह 
राजपाल की निगरानी में तलाशी ली 
गई। इसमें 42 पैकेट मिले, जिनमें 
कुल 47 किलो 332 ग्राम हेरोइन 
थी। इसके अलावा डैशबोर्ड में रखे 
एक लिफाफे से तीन विदेशी पिस्टल 
बरामद हुईं।
{सप्लाई नेटवर्क की पड़ताल
पुलिस आरोपियों से पूछताछ कर 
हेरोइन की खेप के स्रोत और इसके 
आगे पहुंचाए जाने वाले स्थानों का 
पता लगाने में जुटी है। जांच में 
हथियारों की सप्लाई और संभावित 
आपराधिक नेटवर्क से जुड़े लोगों 
की भूमिका भी खंगाली जा रही है। 
हाल के दिनों में फरीदकोट पुलिस 
ने हथियार और नशीले पदार्थों की 
तस्करी से जुड़े कई मामलों में 
कार्रवाई की है।

समर न्यूज | अमृतसर

अमृतसर में ड्यूटी के दौरान मारे गए 
पंजाब पुलिस के सहायक उपनिरीक्षक 
(एएसआई) हरजीत सिंह की हत्या 
के मामले में पुलिस ने एक आरोपी 
को मुठभेड़ में मार गिराया है। मृतक 
की पहचान अमृतसर के मुलेचक 
गांव निवासी दीपक सिंह के रूप में 
हुई है। पुलिस के अनुसार, वह उन 
दो मोटरसाइकिल सवार हमलावरों में 
शामिल था, जिन्होंने 18 सितंबर की 
रात भगतनवाला अनाज मंडी क्षेत्र 
में एएसआई हरजीत सिंह की गोली 
मारकर हत्या की थी। मुठभेड़ शनिवार 
देर रात थांदे रोड क्षेत्र में हुई। दूसरा 
संदिग्ध अंधेरे का फायदा उठाकर 
फरार हो गया। उसकी तलाश में पुलिस 
की टीमें जुटी हैं।
अमृतसर के पुलिस आयुक्त 
हरमनबीर सिंह गिल के मुताबिक, 

हरजीत सिंह हत्याकांड की जांच के 
दौरान सीसीटीवी फुटेज, तकनीकी 
जानकारी, टावर डंप विश्लेषण 
और स्थानीय खुफिया सूचनाओं के 
आधार पर संदिग्धों की पहचान की 
गई। पुलिस को शनिवार को दोनों के 
इलाके में होने की सूचना मिली थी, 
जिसके बाद अलग-अलग स्थानों पर 
नाकाबंदी की गई। रात करीब सवा दस 
बजे पुलिस ने स्कूटी सवार दो संदिग्धों 
को रुकने का इशारा किया। पुलिस का 
दावा है कि उन्होंने फायरिंग शुरू कर 
दी और भागने का प्रयास किया। पीछा 

करने के दौरान उन्होंने दोबारा पुलिस 
पर गोलियां चलाईं। जवाबी कार्रवाई में 
दीपक घायल हो गया। उसे अस्पताल 
ले जाया गया, जहां चिकित्सकों ने मृत 
घोषित कर दिया।
{मुठभेड़ में हथियार बरामद
पुलिस के अनुसार, मौके से .30 बोर 
की पिस्तौल, दो मैगजीन, आठ जिंदा 
कारतूस, एक मोबाइल फोन और 
एक्टिवा स्कूटर बरामद हुआ है। पुलिस 
का कहना है कि मुठभेड़ के दौरान 
एक गोली सीआईए स्टाफ के जवान 
की छाती पर लगी, लेकिन बुलेटप्रूफ 

जैकेट के कारण उसकी जान बच 
गई। पुलिस की गाड़ी को भी गोलियां 
लगीं। दूसरे संदिग्ध की गिरफ्तारी के 
लिए आसपास के इलाकों में तलाशी 
अभियान चलाया जा रहा है।
{पाकिस्तान कनेक्शन की जांच
पुलिस आयुक्त ने दावा किया है कि 
जांच में आरोपियों के संपर्क पाकिस्तान 
में बैठे एक हैंडलर से होने की बात 
सामने आई है। पुलिस के अनुसार, 
कथित हैंडलर ने आरोपियों को पैसे 
और नशीले पदार्थों के कारोबार में 
हिस्सेदारी का लालच दिया था तथा 
एक पुलिसकर्मी की हत्या को उनकी 
निष्ठा के प्रमाण के तौर पर इस्तेमाल 
करना चाहता था। पुलिस का कहना है 
कि हत्या के बाद आरोपियों ने वारदात 
का वीडियो भी बनाया था। मोबाइल 
फोन की फोरेंसिक जांच के जरिए इस 
नेटवर्क और कथित विदेशी संपर्कों की 
जानकारी जुटाई जा रही है।

एजेंसी | नागोया

भारत ने एशियन गेम्स के पहले दिन 
दो रजत पदक अपने नाम कर लिए। 
निशानेबाज एलावेनिल वलारिवन ने 
रविवार को महिलाओं की 10 मीटर 
एयर राइफल के व्यक्तिगत फाइनल 
में 252.4 अंक के साथ रजत पदक 
जीता। जापान की हिनाता ताइची 
253.0 अंक के साथ स्वर्ण पदक 
जीतने में सफल रहीं। एलावेनिल 
इससे पहले इसी स्पर्धा के टीम वर्ग में 
भी रजत जीतने वाली भारतीय टीम 
का हिस्सा थीं।
फाइनल में एलावेनिल शुरुआत से 
पदक की दौड़ में बनी रहीं। अंतिम 
चरण में वह स्वर्ण के बेहद करीब 
थीं, लेकिन आखिरी शॉट में हिनाता ने 
10.2 और एलावेनिल ने 10.1 अंक 
हासिल किए। भारतीय निशानेबाज 
सोनम मस्कर छठे स्थान पर रहीं।

एजेंसी | नई दिल्ली

दिल्ली में चल रहे विशेष गहन 
पुनरीक्षण (एसआईआर) के तहत 
अब तक 31,63,930 मतदाताओं 
को नोटिस जारी किए गए हैं। इनमें 
मुख्यमंत्री रेखा गुप्ता, पूर्व मुख्यमंत्री 
अरविंद केजरीवाल और उनके 
परिवार के सदस्यों से जुड़े मामले भी 
शामिल हैं। दिल्ली चुनाव अधिकारियों 
के अनुसार, नोटिस उन मतदाताओं 
को भेजे जा रहे हैं जिनकी प्रविष्टियों 

में विसंगति मिली है या जिनका 
विवरण पिछली गहन पुनरीक्षण वाली 
मतदाता सूची से नहीं जुड़ पाया।
मुख्यमंत्री रेखा गुप्ता की मतदाता 
प्रविष्टि शालीमार बाग विधानसभा 
क्षेत्र में सत्यापन के बाद वैध पाई गई 
है। चुनाव अधिकारियों के मुताबिक 
बूथ लेवल अधिकारी द्वारा फील्ड 
वेरिफिकेशन और दस्तावेज जांच 
के बाद उनकी प्रविष्टि को अंतिम 
मतदाता सूची में शामिल करने के 
लिए मंजूरी दे दी गई है। अंतिम सूची 

4 नवंबर 2026 को प्रकाशित की 
जानी है।
वहीं, नई दिल्ली विधानसभा क्षेत्र 
में पंजीकृत अरविंद केजरीवाल 
और उनके परिवार के सदस्यों की 
प्रविष्टियां ‘नो-मैपिंग’ श्रेणी में पाई 
गईं। अधिकारियों के अनुसार, उनके 
गणना प्रपत्रों में उपलब्ध जानकारी से 
पिछली SIR मतदाता सूची के साथ 
लिंक स्थापित नहीं हो सका, इसलिए 
सत्यापन के लिए नोटिस जारी किया 
गया। 

एजेंसी | अमृतसर

श्री अकाल तख्त साहिब सचिवालय 
में रविवार को पांच सिंह साहिबान की 
बैठक के बाद एसजीपीसी सदस्य 
अमरजीत सिंह चावला और श्री 
अकाल तख्त साहिब के एडिशनल 
हेड ग्रंथी मलकीत सिंह के खिलाफ 
धार्मिक कार्रवाई का फैसला सुनाया 
गया। उपलब्ध विवरण के अनुसार, 
दोनों को खालसा पंथ से बाहर करते 
हुए सिख धार्मिक संस्थाओं में सेवा 
या जिम्मेदारी निभाने पर रोक लगाई 
गई है।
बैठक में श्री अकाल तख्त साहिब 
के कार्यकारी जत्थेदार एवं तख्त श्री 
केसगढ़ साहिब के जत्थेदार ज्ञानी 
कुलदीप सिंह गड़गज्ज सहित अन्य 
सिंह साहिबान मौजूद रहे। फैसले 
के दौरान अमरजीत सिंह चावला के 
खिलाफ लगे गंभीर आरोपों पर विचार 
किया गया। अकाल तख्त की ओर 
से कहा गया कि जब तक चावला 
स्वयं को आरोपों से निर्दोष साबित 
कर श्री अकाल तख्त साहिब के 
समक्ष पेश नहीं होते, तब तक उन्हें 
पंथ से खारिज माना जाएगा। चावला 
के खिलाफ श्री आनंदपुर साहिब थाने 
में 21 अगस्त को भारतीय न्याय 
संहिता की धारा 64, 127(2) और 
351(2) के तहत दुष्कर्म, गलत 
तरीके से बंधक बनाने और धमकी 
देने के आरोप में प्राथमिकी दर्ज हुई 

थी। पुलिस ने इससे पहले कहा था 
कि मामले की जांच जारी है और 
साक्ष्य जुटाए जा रहे हैं।
चावला ने आरोपों को झूठा और 
मनगढ़ंत बताते हुए इन्हें साजिश 
करार दिया है और कहा है कि वह 
अदालत में अपनी बेगुनाही साबित 
करेंगे। मामला सामने आने के बाद 
उन्होंने एसजीपीसी सदस्यता और 
शिरोमणि अकाली दल के वरिष्ठ 
उपाध्यक्ष पद से इस्तीफा देने की 
घोषणा की थी। इसी मामले में महिला 
की शिकायत में मलकीत सिंह का 
नाम भी कथित आपत्तिजनक संदेश 
भेजने के आरोपों के संदर्भ में सामने 
आया था।एसजीपीसी ने इससे पहले 
मलकीत सिंह और तख्त श्री केसगढ़ 
साहिब के एक चालक मोहन सिंह 
को निलंबित कर विभागीय जांच 
के आदेश दिए थे। दोनों को पुलिस 
प्राथमिकी में आरोपी नहीं बनाया गया 
था। पांच सिंह साहिबान ने सिख 
संस्थाओं से जुड़े पदाधिकारियों और 
सदस्यों को अपना आचरण एवं 
चरित्र मर्यादा के अनुरूप रखने की 
हिदायत भी दी।

समर न्यूज | गुरदासपुर 

गुरदासपुर जिले के डेरा बाबा नानक 
क्षेत्र में कांग्रेस के मौजूदा सरपंच 
नवदीप सिंह के 27 वर्षीय छोटे भाई 
सुखराज सिंह उर्फ काका की शनिवार 
रात गोली मारकर हत्या कर दी गई। 
वह धार्मिक समागम से माथा टेककर 
मोटरसाइकिल से गांव पड्डा लौट रहे 
थे। इसी दौरान स्विफ्ट कार में सवार 
छह युवकों ने उनका पीछा किया और 
गांव के पास बाइक रोककर फायरिंग 
कर दी। परिवार के मुताबिक, तीन 
हमलावर कार से उतरे और सुखराज 
पर चार से पांच गोलियां चलाईं। 
उनकी मौके पर ही मौत हो गई।
सुखराज बाबा श्रीचंद की जयंती के 
अवसर पर टाहली साहिब गुरुद्वारे 
में आयोजित धार्मिक कार्यक्रम में 
गए थे। पुलिस ने घटनास्थल से दो 
कारतूस के खोल बरामद किए हैं। 
शव को पोस्टमार्टम के लिए भेज 
दिया गया है।

आप इस अभियान में मुफ्त बिजली, 
आम आदमी क्लीनिक, सरकारी 
शिक्षा, महिला वित्तीय सहायता 
और ग्रामीण विकास योजनाओं से 
होने वाली घरेलू बचत को ‘मान 
दा मुनाफा’ के रूप में पेश कर 
रही है। मुख्यमंत्री का दावा है कि 
इन सुविधाओं को मिलाकर एक 
परिवार को सालाना करीब 1.82 
लाख रुपये तक का लाभ हो सकता 
है। यह पार्टी का चुनावी आकलन 
है, न कि प्रत्येक परिवार के लिए 
समान तय भुगतान।

सुचिका ने पक्का किया पदक
मिश्रित मार्शल आर्ट्स की 
महिलाओं की पारंपरिक 60 
किलोग्राम श्रेणी में सुचिका 
तरियाल ने मंगोलिया की 
अल्तानचिमेग बैगलमा को 2-0 
से हराकर सेमीफाइनल में प्रवेश 
किया। सेमीफाइनल में पहुंचते 
ही उनका पदक पक्का हो गया 
है, क्योंकि इस स्पर्धा में दोनों 
सेमीफाइनल में हारने वाली 
खिलाड़ियों को कांस्य पदक दिया 
जाएगा।

हॉकी में शानदार शुरुआत
भारतीय महिला हॉकी टीम ने 
उज्बेकिस्तान को 19-0 से 
हराकर अभियान की जोरदार 
शुरुआत की। दीपिका ने अकेले 
आठ गोल किए। यह एशियन 
गेम्स में भारतीय महिला हॉकी की 
बड़ी जीतों में शामिल है।



समर न्यूज। फाजिल्का

पंजाब भाजपा की ‘नशा मुक्त 
पंजाब यात्रा’ के फाजिल्का पहुंचने 
से पहले शहर में पार्टी के विरोध 
में विवादित पोस्टर लगाए जाने का 
मामला सामने आया है। पोस्टरों 
पर ‘भाजपा से सवाल’ लिखकर 
गुजरात से पंजाब में नशे की 
तस्करी को लेकर सवाल उठाया 
गया था। घटना के बाद भाजपा 
पार्षदों ने पोस्टर फाड़ दिए और 
इसका वीडियो सोशल मीडिया पर 
साझा किया। सामने आए वीडियो 
में भाजपा पार्षद सुरेंद्रपाल सिंह 
घोगा और अंकुश फुटेला पोस्टर 
फाड़ते दिखाई दे रहे हैं। शहर के 
अलग-अलग चौकों पर लगाए गए 
इन पोस्टरों की संख्या और इन्हें 
लगाने वालों के बारे में फिलहाल 

आधिकारिक जानकारी सामने नहीं 
आई है। पोस्टरों में भाजपा से 
सवाल किया गया था कि ‘पंजाब 
में भाजपा गुजरात से नशे की 
तस्करी क्यों करवा रही है?’ यह 
मामला ऐसे समय सामने आया है, 
जब भाजपा की चार ‘नशा मुक्त 
पंजाब यात्राएं’ राज्य की सभी 117 
विधानसभा सीटों से गुजर रही हैं। 
यात्राएं 30 सितंबर को जालंधर में 

प्रस्तावित कार्यक्रम के साथ समाप्त 
होंगी।
भाजपा ने आप पर लगाया 
आरोप
भाजपा के फाजिल्का जिलाध्यक्ष 
सुखविंदर सिंह काका कंबोज ने 
आरोप लगाया कि पंजाब में नशे 
के खिलाफ भाजपा के अभियान से 
आम आदमी पार्टी सरकार परेशान 
है और इसी वजह से इस तरह के 

पोस्टर लगाए जा रहे हैं। उन्होंने 
कहा कि पंजाब में नशे की समस्या 
गंभीर है और भाजपा इसके खिलाफ 
लोगों को जागरूक करने के लिए 
अभियान चला रही है। कंबोज ने 
उत्तर प्रदेश का उदाहरण देते हुए 
कहा कि भाजपा ने वहां गैंगस्टरों 
और गैरकानूनी गतिविधियों के 
खिलाफ कार्रवाई की है और पंजाब 
में भी नशे के खिलाफ प्रभावी कदम 
उठाए जा सकते हैं। उन्होंने दावा 
किया कि लोग भाजपा के अभियान 
से जुड़ रहे हैं। वहीं, आप ने पहले 
भाजपा की यात्रा को लेकर गुजरात 
से आने वाले नशीले पदार्थों और 
केंद्र की भूमिका पर सवाल उठाए 
हैं। आप नेताओं ने कहा है कि 
भाजपा को पंजाब में नशे के मुद्दे पर 
सवाल उठाने से पहले इन आरोपों 
पर जवाब देना चाहिए।

घरेलू विवाद के बाद पत्नी की 
हत्या कर आरोपी पति फरार 

{कोहारवाला गांव की घटना; 
पड़ोसी के घर शरण लेने के 
बाद भी महिला पर हमला करने 
का आरोप

समर न्यूज | फरीदकोट

जिले के गांव कोहारवाला में घरेलू 
विवाद के बाद एक महिला की हत्या 
का मामला सामने आया है। पुलिस 
के अनुसार, मृतका की पहचान 
करीब 30 वर्षीय सरबजीत कौर 
के रूप में हुई है। हत्या का आरोप 
उसके पति गुरजंट सिंह पर है, जो 
वारदात के बाद मौके से फरार हो 
गया।
परिजनों और ग्रामीणों का आरोप 
है कि पति-पत्नी के बीच अक्सर 
विवाद होता था। उनका कहना है 
कि गुरजंट सिंह शराब पीने के बाद 
सरबजीत कौर के साथ मारपीट 
करता था। बीती रात भी दोनों के 
बीच झगड़ा हुआ, जिसके बाद 
महिला बचने के लिए पड़ोसी के घर 
चली गई थी।

आरोप है कि देर रात गुरजंट सिंह 
पड़ोसी के घर पहुंचा और वहां 
मौजूद अपनी पत्नी पर तेजधार 
हथियार से हमला कर दिया। गंभीर 
चोटें लगने से सरबजीत कौर की 
मौके पर ही मौत हो गई। घटना के 
बाद आरोपी वहां से फरार हो गया।
सूचना मिलने पर थाना सदर पुलिस 
मौके पर पहुंची और घटनास्थल का 
निरीक्षण किया। शव को पोस्टमार्टम 
के लिए गुरु गोबिंद सिंह मेडिकल 
कॉलेज एवं अस्पताल, फरीदकोट 
भेज दिया गया है।
थाना सदर के एसएचओ सिकंदर 
सिंह ने बताया कि मामले की जांच 
की जा रही है। मृतका के परिजनों 
के बयान दर्ज किए जा रहे हैं और 
उनके आधार पर कानूनी कार्रवाई की 
जाएगी। पुलिस आरोपी की तलाश 
में जुटी है और यह भी पता लगाया 
जा रहा है कि घटना से पहले विवाद 
की वास्तविक वजह क्या थी। मृतका 
अपने पीछे दो बेटियां और एक बेटा 
छोड़ गई है।

{शिक्षा, स्वास्थ्य, बिजली और 
रोजगार के आंकड़े गिनाए; 
कांग्रेस पर जनता को भ्रमित 
करने का लगाया आरोप

एजेंसी | भोपाल

मध्य प्रदेश के मुख्यमंत्री डॉ. मोहन 
यादव ने इंदौर में लोकसभा में नेता 
प्रतिपक्ष राहुल गांधी के ‘छात्रों की 
गूंज’ कार्यक्रम पर प्रतिक्रिया देते 
हुए कांग्रेस पर तथ्यों के बजाय भ्रम 
फैलाने का आरोप लगाया। मुख्यमंत्री 
ने कार्यक्रम को लेकर कहा कि राहुल 
गांधी ने छात्रों और युवाओं से संवाद 
के दौरान राज्य में हुए विकास कार्यों 
की वास्तविक स्थिति को सामने नहीं 
रखा।
राहुल गांधी ने शनिवार को इंदौर में 
आयोजित ‘छात्रों की गूंज’ कार्यक्रम 
में विद्यार्थियों से संवाद किया था। 
कार्यक्रम में छात्रों ने प्रतियोगी 
परीक्षाओं, नर्सिंग शिक्षा और अन्य 
शैक्षणिक मुद्दों से जुड़ी समस्याएं 
रखीं। गांधी ने शिक्षा व्यवस्था और 

छात्रों के सवाल उठाने के अधिकार 
को लेकर केंद्र और राज्य की भाजपा 
सरकारों की आलोचना की।
इसके बाद मुख्यमंत्री मोहन यादव 
ने कहा कि बच्चों और स्कूली शिक्षा 
जैसे मुद्दों पर चर्चा तथ्यों और 
आंकड़ों के आधार पर होनी चाहिए। 
उन्होंने दावा किया कि मध्य प्रदेश 
में वर्ष 2002-03 के आसपास 
स्कूल ड्रॉपआउट दर करीब 16 
प्रतिशत थी और अब इसे शून्य के 
करीब लाने की दिशा में प्रगति हुई 
है। उन्होंने यह भी कहा कि स्कूल 
शिक्षा का बजट लगभग दो हजार 

करोड़ रुपये से बढ़कर 38,658 
करोड़ रुपये हो गया है। मुख्यमंत्री ने 
छात्रों को गणवेश, साइकिल, लैपटॉप 
और स्कूटी जैसी योजनाओं का भी 
उल्लेख किया। उन्होंने दावा किया कि 
राज्य में मेडिकल कॉलेजों की संख्या 
पांच से बढ़कर 33 हो गई है और 
मेडिकल सीटें करीब 680 से बढ़कर 
सात हजार से अधिक हो चुकी हैं। 
मोहन यादव ने प्रति व्यक्ति आय और 
बिजली उत्पादन क्षमता में भी वृद्धि 
का दावा किया। उनके अनुसार, प्रदेश 
की प्रति व्यक्ति आय लगभग 11 
हजार रुपये से बढ़कर 1.59 लाख 
रुपये हुई है, जबकि बिजली उत्पादन 
क्षमता करीब पांच हजार मेगावाट से 
बढ़कर लगभग 32 हजार मेगावाट 
हो गई है। उन्होंने पुलिस और शिक्षा 
विभाग में चल रही भर्तियों का भी 
जिक्र किया। मुख्यमंत्री ने कहा कि 
राजनीतिक दलों के बीच मतभेद हो 
सकते हैं, लेकिन युवाओं, शिक्षा और 
रोजगार जैसे विषयों पर तथ्यपरक 
चर्चा होनी चाहिए।

एजेंसी | नई दिल्ली

ट्रायल कोर्ट के सात जज सोमवार 
को दिल्ली हाई कोर्ट के जज के 
तौर पर शपथ लेंगे। हाईकोर्ट में 
जजों की स्वीकृत संख्या 60 है 
और इन सात नई नियुक्तियों के 
साथ, मौजूदा संख्या बढ़कर 50 
हो जाएगी। चीफ जस्टिस डी के 
उपाध्याय, निवेदिता अनिल शर्मा, 
निशा सहाय सक्सेना, संजय शर्मा, 
भरत पाराशर, अदिति चौधरी, 
दिनेश भट्ट और अरुण भारद्वाज 
को शपथ दिलाएंगे। ये सभी यहां 
जिला न्यायपालिका में न्यायिक 
अधिकारी के तौर पर काम कर 
रहे थे। शपथ ग्रहण समारोह 
सुबह 10 बजे हाई कोर्ट परिसर 
में होगा। सुप्रीम कोर्ट कॉलेजियम 
की सिफारिश के बाद केंद्र सरकार 
ने 19 सितंबर को इन सात नई 
नियुक्तियों की अधिसूचना जारी 
की थी।

एजेंसी। बठिंडा

त्योहारों के मद्देनजर खाद्य पदार्थों की 
गुणवत्ता और स्वच्छता सुनिश्चित 
करने के लिए खाद्य सुरक्षा विभाग 
ने बठिंडा शहर सहित नथाना और 
मौड़ ब्लॉक के विभिन्न क्षेत्रों में 
चेकिंग अभियान चलाया। सहायक 
कमिश्नर फूड सेफ्टी अमृतपाल सिंह 
सोढ़ी की अगुवाई में टीम ने कुल 15 
खाद्य प्रतिष्ठानों का निरीक्षण किया। 
जांच के दौरान खाद्य सामग्री की 
गुणवत्ता, साफ-सफाई, भंडारण 
व्यवस्था और हाइजीन मानकों की 
जांच की गई। नियमों में कमियां 
मिलने पर 9 प्रतिष्ठानों को सुधार 
नोटिस जारी किए गए, जबकि 
अस्वच्छ परिस्थितियां मिलने पर 
एक प्रतिष्ठान का हाइजीन संबंधी 
चालान किया गया।
टीम ने मिठाई की दुकानों और फास्ट 
फूड विक्रेताओं की भी जांच की। 
कार्रवाई के दौरान करीब 50 किलो 
मिठाई को निर्धारित गुणवत्ता मानकों 
के अनुरूप न पाए जाने पर नष्ट 
करवाया गया।

{युवक को एम्स बठिंडा किया 
गया रेफर; घटना के कारणों 
की जांच में जुटी पुलिस

समर न्यूज | बठिंडा

शहर के बस स्टैंड के पास रविवार 
दोपहर एक युवक और युवती गंभीर 
हालत में मिले। राहगीरों ने इसकी 
सूचना सहारा जनसेवा संस्था को दी, 
जिसके बाद संस्था की टीम एंबुलेंस 
के साथ मौके पर पहुंची और दोनों 
को सिविल अस्पताल के इमरजेंसी 
वार्ड में भर्ती करवाया। अस्पताल में 
डॉक्टरों ने जांच के बाद युवती को 
मृत घोषित कर दिया, जबकि युवक 
की हालत गंभीर होने के कारण उसे 
एम्स बठिंडा रेफर कर दिया गया।
युवक की पहचान गांव कोटफत्ता 
निवासी करीब 20 वर्षीय कृष्ण सिंह 
के रूप में हुई है। युवती की पहचान 
अभी नहीं हो पाई है। पुलिस उसके 
परिजनों का पता लगाने का प्रयास 
कर रही है। घटना की सूचना मिलने 
के बाद बस स्टैंड पुलिस चौकी की 
टीम ने मौके पर पहुंचकर जांच शुरू 
कर दी।

समर न्यूज | कपूरथला

थाना सुभानपुर के गांव हमीरा में पैसों 
के लेन-देन को लेकर हुए विवाद में 
22 वर्षीय युवक को गोली मारकर 
गंभीर रूप से घायल करने का मामला 
सामने आया है। घायल की पहचान 
हमीरा निवासी बिक्की सिंह पुत्र 
परमजीत सिंह के रूप में हुई है। उसे 
जालंधर के एक निजी अस्पताल में 
भर्ती कराया गया है। पुलिस को दिए 
बयान में घायल के भाई साब सिंह ने 
आरोप लगाया कि 18 सितंबर रात 
करीब 10:30 बजे कुछ लोग उनके 
घर पहुंचे और करीब चार महीने 
पहले लिए गए दो लाख रुपये वापस 
मांगने लगे। आरोप है कि इस दौरान 
एक व्यक्ति ने बिक्की सिंह पर गोली 
चला दी, जो उसके पेट में लगी। अन्य 
आरोपियों पर तेजधार हथियारों से घर 
में तोड़फोड़ और फायरिंग करने का 
भी आरोप है।

{तीन बार विधायक रहे रंजीत 
सिंह छज्जलवड्डी बेटे सतिंदरजीत 
के साथ आप में शामिल; 
सतिंदरजीत थे अकाली दल पुनर 
सुरजीत के बाबा बकाला हलका 
प्रभारी

सारांश मेहरा। चंडीगढ़
समर न्यूज

पंजाब में विधानसभा चुनाव से 
पहले शिरोमणि अकाली दल (पुनर 
सुरजीत ) को एक और झटका 
लगा है। बाबा बकाला विधानसभा 
क्षेत्र से तीन बार अकाली दल के 
विधायक रहे वरिष्ठ नेता रंजीत सिंह 
छज्जलवड्डी अपने बेटे सतिंदरजीत 
सिंह छज्जलवड्डी के साथ आम 
आदमी पार्टी (आप) में शामिल हो 
गए। दोनों को मुख्यमंत्री भगवंत मान 
के ओएसडी राजबीर सिंह घुम्मण ने 

पार्टी में शामिल कराया।
सतिंदरजीत सिंह छज्जलवड्डी अकाली 
दल (पुनर सुरजीत) के मौजूदा 
हलका प्रभारी थे। उन्होंने 2022 
के विधानसभा चुनाव में जंडियाला 
गुरु सीट से चुनाव लड़ा था। उनके 

पिता रंजीत सिंह छज्जलवड्डी का 
बाबा बकाला क्षेत्र में लंबे समय से 
राजनीतिक आधार रहा है। पार्टी में 
शामिल होने के दौरान राजबीर घुम्मण 
ने दोनों का स्वागत किया और उन्हें 
उचित सम्मान देने का भरोसा दिया।

{इलाज और मसाज के दौरान 
अनुचित व्यवहार का आरोप; 
2 लाख डॉलर की जमानत 
पर रिहा, अगली सुनवाई 27 
अक्टूबर को

एजेंसी। वाशिंगटन

 कैलिफोर्निया के सेल्मा में रहने 
वाले पंजाबी मूल के 73 वर्षीय पाल 
सिंह पर चार महिलाओं ने इलाज 
के दौरान कथित यौन उत्पीड़न के 
आरोप लगाए हैं। पुलिस ने शिकायतों 
के आधार पर उसे 8 सितंबर को 
गिरफ्तार किया था। 
दो दिन बाद वह 2 लाख डॉलर 
की जमानत पर रिहा हो गया। 
पुलिस के अनुसार, पाल सिंह अपने 
घर से कथित तौर पर बिना लाइसेंस 
उपचार और मसाज जैसी सेवाएं 
देता था। आरोप है कि जून 2023 से 
जुलाई 2025 के बीच चार अलग-
अलग महिलाओं के साथ इलाज 
के दौरान बिना सहमति अनुचित 
व्यवहार किया गया।

पाल सिंह ने अदालत में सभी 
आरोपों से इनकार किया है। उसके 
वकील ने भी आरोपों को गलत 
बताया और कहा कि उसका पहले 
कोई आपराधिक रिकॉर्ड नहीं रहा है। 
पुलिस का कहना है कि जांच 
अभी जारी है और अन्य संभावित 
शिकायतकर्ता भी सामने आ सकते 
हैं। सेल्मा पुलिस ने ऐसे लोगों से 
संपर्क करने की अपील की है, जिन्हें 
पाल सिंह से उपचार के दौरान कोई 
आपत्तिजनक अनुभव हुआ हो। 
अदालती दस्तावेजों के अनुसार, 
पाल सिंह पहले ग्रंथी के रूप में 
धार्मिक सेवा भी कर चुका है। मामले 
की अगली सुनवाई 27 अक्टूबर 
2026 को निर्धारित है।

{पंजाब एवं हरियाणा हाईकोर्ट 
ने रिपोर्ट रजिस्ट्री में हलफनामे 
के साथ दाखिल करने को 
कहा; अगली सुनवाई 13 
अक्टूबर को

एजेंसी | चंडीगढ़

प्रवर्तन निदेशालय  ने पंजाब क्रिकेट 
एसोसिएशन द्वारा बठिंडा और 
अमृतसर में जमीन खरीद से जुड़े 
कथित मनी लॉन्ड्रिंग के आरोपों 
पर प्रारंभिक जांच की है। एजेंसी 
ने अपनी स्थिति रिपोर्ट पंजाब एवं 
हरियाणा हाईकोर्ट के समक्ष सीलबंद 
लिफाफे में पेश की।
ईडी की ओर से पेश वरिष्ठ 
अधिवक्ता धीरज जैन ने अदालत 
को बताया कि प्रारंभिक जांच 
पूरी कर रिपोर्ट तैयार की गई है। 
हालांकि हाईकोर्ट ने सुनवाई के 
दौरान सीलबंद रिपोर्ट को नहीं 
देखा और ईडी को निर्देश दिया 
कि इसे उचित हलफनामे के साथ 
रजिस्ट्री में दाखिल किया जाए। 

वहीं पीसीए पदाधिकारियों और 
अन्य प्रतिवादियों की ओर से पेश 
वरिष्ठ अधिवक्ताओं विनोद घई, 
पुनीत बाली और अक्षय भान ने 
रिपोर्ट पेश किए जाने पर आपत्ति 
जताई। उन्होंने अदालत से आग्रह 
किया कि अन्य मुद्दों पर आगे बढ़ने 
से पहले याचिका की स्वीकार्यता पर 
उनकी आपत्तियां सुनी जाएं।
यह मामला राकेश हांडा की याचिका 
से जुड़ा है। हाईकोर्ट के 10 अगस्त 
के आदेश के अनुसार, हांडा ने 
पहले पीसीए में कथित वित्तीय 
अनियमितताओं को लेकर शिकायत 
की थी, जिसे ओम्बड्समैन ने 10 
मार्च 2026 को खारिज कर दिया 
था। बाद में पीसीए की एपेक्स 
काउंसिल ने 21 मई को हांडा की 
आजीवन सदस्यता समाप्त कर दी। 
हांडा ने इस फैसले को चुनौती देते 
हुए दावा किया है कि उन्हें अपना 
पक्ष रखने का पर्याप्त अवसर नहीं 
दिया गया। मामले की अगली 
सुनवाई अब 13 अक्टूबर को होगी।

एजेंसी | लखनऊ

मुख्यमंत्री योगी आदित्यनाथ ने रविवार 
को लखनऊ के लोक भवन में 
आयोजित कार्यक्रम के दौरान पुलिस 
विभाग में चयनित 912 अभ्यर्थियों 
को नियुक्ति पत्र वितरित किए। इन 
अभ्यर्थियों का चयन उत्तर प्रदेश 
पुलिस भर्ती एवं प्रोन्नति बोर्ड के माध्यम 
से पुलिस उपनिरीक्षक (गोपनीय), 
सहायक उपनिरीक्षक (लिपिक) और 
सहायक उपनिरीक्षक (लेखा) समेत 
विभिन्न पदों के लिए किया गया है।
नवनियुक्त अभ्यर्थियों को संबोधित 
करते हुए मुख्यमंत्री ने कहा कि 
निष्पक्ष और पारदर्शी भर्ती प्रक्रिया से 
केवल चयनित अभ्यर्थी और उसके 
परिवार का ही नहीं, बल्कि शासन 
व्यवस्था के प्रति आम नागरिक 
का विश्वास भी मजबूत होता है। 
योगी आदित्यनाथ ने वर्ष 2017 से 
पहले की भर्ती प्रक्रियाओं पर सवाल 

उठाते हुए आरोप लगाया कि उस 
समय युवाओं में भर्ती को लेकर 
निराशा थी और सिफारिश तथा भाई-
भतीजावाद की शिकायतें सामने आती 
थीं। उन्होंने कहा कि उनकी सरकार ने 
सत्ता संभालने के बाद भर्ती व्यवस्था 
में सुधार और पारदर्शिता सुनिश्चित 
करने पर जोर दिया। ये टिप्पणियां 
मुख्यमंत्री की पूर्ववर्ती सरकारों पर 
राजनीतिक आलोचना के रूप में सामने 
आईं। मुख्यमंत्री ने कहा कि पहले कई 
परीक्षाओं की शुचिता और पेपर लीक 
को लेकर सवाल उठते थे। उन्होंने 
दावा किया कि अब योग्य अभ्यर्थियों 
को मेरिट के आधार पर अवसर देने के 

लिए व्यवस्था में बदलाव किए गए हैं।
उन्होंने कहा कि पिछले साढ़े नौ वर्षों में 
उत्तर प्रदेश में प्रशासनिक कार्यप्रणाली 
और कर्मचारियों के दृष्टिकोण में 
बदलाव आया है। उनके मुताबिक, 
व्यवस्था और उपलब्ध मानव संसाधन 
लगभग वही हैं, लेकिन काम करने के 
तरीके और जवाबदेही में परिवर्तन से 
परिणाम बेहतर हुए हैं। मुख्यमंत्री ने 
नवनियुक्त पुलिसकर्मियों से जिम्मेदारी 
के साथ अपने दायित्व निभाने की 
अपील की। नियुक्ति पत्र मिलने के 
बाद चयनित अभ्यर्थी विभागीय प्रक्रिया 
पूरी कर पुलिस विभाग में अपनी 
जिम्मेदारियां संभालेंगे।

राहुल गांधी के ‘छात्रों की गूंज’ कार्यक्रम 
पर सीएम मोहन यादव का पलटवार

दिल्ली हाईकोर्ट में आज 
7 नए जज शपथ लेंगे

चारधाम यात्रा की व्यवस्थाओं को और मजबूत करने के दिए निर्देश 

बठिंडा में 9 खाद्य प्रतिष्ठानों 
को सुधार नोटिस जारी 

बठिंडा बस स्टैंड के पास गंभीर 
हालत में मिले युवक-युवती

कपूरथला में लेन-देन विवाद 
के दौरान युवक को मारी गोली 

बोले:पारदर्शी चयन से व्यवस्था और जनता का भरोसा मजबूत होता है 

अकाली दल पुनर सुरजीत को बड़ा झटका, 
छज्जलवड्डी, बेटे के साथ आप में हुए शामिल

अमेरिका में पंजाबी मूल के व्यक्ति 
पर यौन उत्पीड़न के लगे आरोप 

पीएसी की जमीन खरीद पर ईडी ने 
हाईकोर्ट में सीलबंद रिपोर्ट पेश 

एजेंसी | जयपुर

राजस्थान के मुख्यमंत्री भजनलाल 
शर्मा, केंद्रीय इलेक्ट्रॉनिक्स एवं सूचना 
प्रौद्योगिकी मंत्री अश्विनी वैष्णव और 
केंद्रीय पर्यावरण मंत्री भूपेंद्र यादव 
ने राज्य में 400 करोड़ रुपये से 
अधिक की विभिन्न परियोजनाओं का 
वर्चुअल माध्यम से शिलान्यास और 
लोकार्पण किया। इन परियोजनाओं में 

सेमीकंडक्टर, रेलवे 
और सीवेज जल 
उपचार से जुड़े कार्य 
शामिल हैं।
कार्यक्रम को संबोधित 

करते हुए मुख्यमंत्री भजनलाल शर्मा 
ने कहा कि राज्य में औद्योगिक और 
तकनीकी विकास को बढ़ावा देने के 
लिए नई नीतियों पर काम किया जा 
रहा है। उन्होंने बताया कि राजस्थान 
सरकार ने सेमीकंडक्टर क्षेत्र में 

निवेश और डिजाइन गतिविधियों को 
प्रोत्साहित करने के उद्देश्य से राज्य 
की पहली सेमीकंडक्टर नीति-2026 
लागू की है। राजस्थान सरकार की 
आधिकारिक वेबसाइट पर भी यह 
नीति सूचीबद्ध है।
केंद्रीय मंत्री अश्विनी वैष्णव ने 
कहा कि पिछले करीब 12 वर्षों में 
देश के इलेक्ट्रॉनिक्स विनिर्माण क्षेत्र 
में उल्लेखनीय वृद्धि हुई है। उनके 
अनुसार इलेक्ट्रॉनिक्स उत्पादन 
बढ़कर करीब 13 लाख करोड़ रुपये 
तक पहुंच गया है, जबकि निर्यात 4 
लाख करोड़ रुपये से अधिक हो गया 
है। वैष्णव ने सेमीकंडक्टर क्षेत्र में 
देश में हो रहे निवेश का भी उल्लेख 
किया। उन्होंने कहा कि भारत में 12 
सेमीकंडक्टर इकाइयों को मंजूरी मिल 
चुकी है, जिससे देश में चिप निर्माण 
और डिजाइन के लिए नया औद्योगिक 
ढांचा तैयार हो रहा है।

पीएचसी, खेल मैदान, उप-मंडी 
और दाड़लाघाट आईएसबीटी 
का उद्घाटन; बिजली उपकेंद्र व 
दो सड़कों की रखी आधारशिला

समर न्यूज  | सोलन

हिमाचल प्रदेश के मुख्यमंत्री ठाकुर 
सुखविंद्र सिंह सुक्खू ने अर्की 
विधानसभा क्षेत्र के एक दिवसीय 
दौरे के दौरान 34.46 करोड़ रुपये 
की सात विकास परियोजनाओं का 
उद्घाटन और शिलान्यास किया। इन 
परियोजनाओं में स्वास्थ्य, शिक्षा, 
कृषि विपणन, परिवहन, बिजली 
और सड़क संपर्क से जुड़े कार्य 
शामिल हैं। मुख्यमंत्री ने 1.50 करोड़ 
रुपये की लागत से बने सरयांज 
प्राथमिक स्वास्थ्य केंद्र भवन, 1.02 
करोड़ रुपये की लागत से विकसित 
राजकीय वरिष्ठ माध्यमिक विद्यालय 
चंडी के खेल मैदान, 1.81 करोड़ 

रुपये की फल एवं सब्जी उप-
मंडी कुनिहार तथा 10.17 करोड़ 
रुपये की लागत से बने दाड़लाघाट 
आईएसबीटी बस स्टैंड का उद्घाटन 
किया। इसके अलावा उन्होंने 10.39 
करोड़ रुपये की लागत से बनने 
वाले 33/11 केवी, 315 एमवीए 
जीआईएस विद्युत उपकेंद्र ग्याणा 
(मांगू), 7.09 करोड़ रुपये के 
दानोघाट-साहजादा-नेरी प्लाटी 
संपर्क मार्ग और 2.38 करोड़ रुपये 
की सिनटीघाट-बानधार एंबुलेंस 
सड़क की आधारशिला रखी।

समर न्यूज | चमोली

उत्तराखंड के मुख्यमंत्री पुष्कर सिंह 
धामी रविवार को श्री बद्रीनाथ धाम 
पहुंचे और भगवान बदरी विशाल के 
दर्शन कर पूजा-अर्चना की। उन्होंने 
प्रदेशवासियों की सुख-समृद्धि, शांति 
और मंगलमय जीवन के लिए प्रार्थना 
की। मुख्यमंत्री के बद्रीनाथ पहुंचने 
पर मंदिर समिति के पदाधिकारियों ने 
उनका स्वागत किया।
धामी ने अपने सोशल मीडिया संदेश 
में कहा कि चारधाम यात्रा का दूसरा 
चरण शुरू हो चुका है और बड़ी 
संख्या में श्रद्धालु उत्तराखंड पहुंच 
रहे हैं। उन्होंने कहा कि यात्रियों की 
सुरक्षित, सुगम और व्यवस्थित यात्रा 
राज्य सरकार की प्राथमिकता है। 
मुख्यमंत्री ने संबंधित अधिकारियों 
को यात्रा व्यवस्थाओं को और 
मजबूत करने के निर्देश भी दिए।
इससे पहले भी मुख्यमंत्री ने चारधाम 

यात्रा की व्यवस्थाओं की समीक्षा 
करते हुए अधिकारियों को यात्रा 
मार्गों, यातायात, स्वास्थ्य सेवाओं, 
सुरक्षा और मौसम की लगातार 
निगरानी करने के निर्देश दिए थे। 
सरकार के अनुसार सितंबर के मध्य 
तक 50 लाख से अधिक श्रद्धालु 
चारधाम के दर्शन कर चुके थे।
अपने बद्रीनाथ दौरे के दौरान 
मुख्यमंत्री धामी ‘बद्रीनाथ कथा 
महोत्सव’ में भी शामिल हुए। यह 
धार्मिक आयोजन श्री स्वामीनारायण 
गुरुकुल राजकोट संस्थान की सूरत 
शाखा की ओर से आयोजित किया 

गया। मुख्यमंत्री ने कहा कि बद्रीनाथ 
धाम न केवल उत्तराखंड बल्कि पूरे 
देश की आस्था का प्रमुख केंद्र है। 
उन्होंने श्रद्धालुओं से यात्रा के दौरान 
प्रशासन की ओर से जारी दिशा-
निर्देशों का पालन करने की अपील 
की। श्री बद्रीनाथ धाम उत्तराखंड 
की चारधाम यात्रा के प्रमुख तीर्थों 
में शामिल है। भगवान विष्णु को 
समर्पित यह मंदिर अलकनंदा नदी 
के किनारे गढ़वाल हिमालय में स्थित 
है और हर वर्ष देश-विदेश से बड़ी 
संख्या में श्रद्धालु यहां दर्शन के लिए 
पहुंचते हैं।

राजस्थान में 400 करोड़ से अधिक 
की परियोजनाओं का शिलान्यास

अर्की में विकास परियोजनाओं का 
सीएम सुक्खू ने किया उद्घाटन 

बद्रीनाथ धाम पहुंचे मुख्यमंत्री पुष्कर सिंह धामी

{‘मेरी फसल मेरा ब्यौरा’ पोर्टल 
21 से 27 सितंबर तक खुलेगा; 
लंबित सत्यापन वाले किसानों को 
एसडीएम के पास आवेदन देने 
की सलाह

समर न्यूज । चंडीगढ़

हरियाणा के मुख्यमंत्री नायब सिंह 
सैनी ने कहा कि धान खरीद के दौरान 
किसानों को किसी प्रकार की परेशानी 
नहीं होने दी जाएगी और खरीद प्रक्रिया 

में लापरवाही 
मिलने पर संबंधित 
अधिकारियों के 
खिलाफ सख्त 
कार्रवाई की जाएगी। 

उन्होंने कहा कि सरकार किसानों की 
धान की फसल के एक-एक दाने की 
खरीद सुनिश्चित करेगी।
मुख्यमंत्री रविवार को बाबैन अनाज 
मंडी स्थित मार्केट कमेटी कार्यालय में 
किसानों, आढ़तियों, व्यापारियों, राइस 
मिलरों और प्रशासनिक अधिकारियों 
के साथ बैठक कर रहे थे। बैठक में 
धान खरीद की तैयारियों की समीक्षा 

की गई और खाद्य एवं आपूर्ति विभाग 
तथा मंडी प्रशासन के अधिकारियों को 
आवश्यक दिशा-निर्देश दिए गए। सैनी 
ने बताया कि कुछ किसानों की फसल 
का सत्यापन लंबित होने और ‘मेरी 
फसल मेरा ब्यौरा’ पोर्टल पर आवेदन 
नहीं हो पाने के मामले सामने आए 
हैं। इसे देखते हुए सरकार ने पोर्टल 
को 21 से 27 सितंबर तक दोबारा 
खोलने का निर्णय लिया है। इस अवधि 
में किसान अपनी फसल का पंजीकरण 
या संबंधित आवेदन कर सकेंगे। 
उन्होंने कहा कि जिन किसानों की 
फसल का सत्यापन अभी तक लंबित 
है, वे संबंधित एसडीएम को लिखित 
आवेदन दें, ताकि सत्यापन की प्रक्रिया 
पूरी करवाई जा सके। ‘मेरी फसल 
मेरा ब्यौरा’ हरियाणा सरकार की कृषि 
संबंधी योजनाओं और खरीद व्यवस्था 
से जुड़ा प्रमुख पोर्टल है। मुख्यमंत्री ने 
दावा किया कि राज्य सरकार किसानों 
के हित में विभिन्न योजनाएं लागू कर 
रही है और प्रदेश में 24 अधिसूचित 
फसलों की न्यूनतम समर्थन मूल्य पर 
खरीद की व्यवस्था की गई है।

धान का एक-एक दाना खरीदेगी 
सरकार: मुख्यमंत्री नायब सिंह सैनी

सीएम योगी ने यूपी पुलिस में चयनित 
912 अभ्यर्थियों को सौंपे नियुक्ति पत्र 

भाजपा की नशामुक्ति यात्रा से पूर्व लगाए विवादित पोस्टर
फाजिल्का में ‘भाजपा से सवाल’ लिखे पोस्टरों में गुजरात से नशा तस्करी पर उठाया सवाल

आप के लिए राजनीतिक बढ़त
राजबीर घुम्मण ने कहा कि छज्जलवड्डी परिवार के आप में शामिल होने से बाबा बकाला 
विधानसभा क्षेत्र और आसपास के इलाकों में पार्टी के संगठन को मजबूती मिलेगी। उन्होंने 
कहा कि पंजाब सरकार की नीतियों और विकास कार्यों से प्रभावित होकर नेता और आम 
लोग लगातार आप से जुड़ रहे हैं। हालांकि, यह पार्टी की ओर से किया गया दावा है। 
छज्जलवड्डी परिवार का आप में जाना अकाली दल (पुनर सुरजीत) के लिए ऐसे समय में 
हुआ है, जब उसके कई प्रमुख नेताओं के पार्टी से अलग होने की घटनाएं सामने आई हैं। 
इससे पहले पूर्व अकाली मंत्री सुरजीत सिंह रखड़ा और करन सिंह डीटीओ आप में शामिल 
हुए थे। वहीं, अकाली दल के वरिष्ठ नेता और डाखा से विधायक मनप्रीत सिंह अयाली ने 
पुनर सुरजीत गुट छोड़कर अकाली दल वारिस पंजाब दे का रुख किया था। पंजाब में 2027 
के विधानसभा चुनाव को देखते हुए विभिन्न राजनीतिक दलों में नेताओं के आने-जाने का 
सिलसिला जारी है। आप ने भी चुनावी गतिविधियां तेज कर दी हैं। ऐसे में तीन बार विधायक 
रहे रंजीत सिंह छज्जलवड्डी और उनके बेटे का पार्टी में शामिल होना बाबा बकाला क्षेत्र में 
आप के संगठन के लिए एक महत्वपूर्ण राजनीतिक घटनाक्रम के रूप में देखा जा रहा है।



गठबंधन हुआ तो बराबर सीटों पर ही होगा,  पुराना 
22-23 सीटों का फॉर्मूला नहीं चलेगा: हरदीप पुरी

समर न्यूज । अमृतसर

पंजाब विधानसभा चुनाव 2027 
से पहले भारतीय जनता पार्टी 
(भाजपा) और शिरोमणि अकाली 
दल (शिअद) के बीच संभावित 
गठबंधन को लेकर तस्वीर फिलहाल 
साफ होती दिख रही है। केंद्रीय 
मंत्री हरदीप सिंह पुरी ने कहा है कि 
भाजपा फिलहाल अकाली दल के 

साथ गठबंधन नहीं करेगी। उन्होंने 
कहा कि अगर भविष्य में दोनों दल 
साथ आते हैं तो सीटों का बंटवारा 
बराबरी के आधार पर होना चाहिए। 
पुराना 22-23 सीटों वाला फॉर्मूला 
अब स्वीकार्य नहीं होगा।
अमृतसर में पत्रकारों से बातचीत 
में पुरी ने कहा कि भाजपा अब 
पंजाब में ‘छोटे भाई’ की भूमिका 
में चुनाव नहीं लड़ेगी। उन्होंने कहा 

कि गठबंधन को लेकर अंतिम 
निर्णय पार्टी का केंद्रीय नेतृत्व करेगा। 
इससे पहले भी भाजपा के कई नेता 
2027 का विधानसभा चुनाव सभी 
117 सीटों पर अपने दम पर लड़ने 

की तैयारी की बात कह चुके हैं। द 
ट्रिब्यून के अनुसार, भाजपा संगठन 
ने कार्यकर्ताओं को सभी 117 
विधानसभा क्षेत्रों में तैयारी करने के 
निर्देश दिए हैं।

कांग्रेस नेताओं को नजरबंद 
करने पर सियासत तेज

{मुख्यमंत्री भगवंत मान के धूरी 
दौरे से पहले पुलिस कार्रवाई का 
आरोप; काले झंडे दिखाने की 
योजना का हवाला

समर न्यूज। पटियाला/मानसा

पंजाब में मुख्यमंत्री भगवंत मान के 
प्रस्तावित धूरी दौरे से पहले कांग्रेस 
नेताओं को कथित तौर पर नजरबंद 
किए जाने का मामला सामने आया 
है। पूर्व विधायक दलवीर सिंह 
गोल्डी और हरदीप सिंह दौलतपुर 
को पुलिस ने घर से बाहर निकलने 
से रोक दिया। कांग्रेस नेताओं ने इस 
कार्रवाई पर सवाल उठाते हुए इसे 
लोकतांत्रिक अधिकारों में हस्तक्षेप 
बताया। दलवीर सिंह गोल्डी के 
अनुसार, उन्होंने मुख्यमंत्री के दौरे 
के दौरान काले झंडे दिखाने और 
क्षेत्र से जुड़े जनहित के मुद्दे उठाने 
की योजना बनाई थी। उन्होंने कहा 
कि मुख्यमंत्री पहले लोगों को सवाल 
पूछने के लिए आमंत्रित करते 
थे, लेकिन अब सवाल पूछने का 
प्रयास करने पर उनके परिवार को 
नजरबंद किया जा रहा है। गोल्डी ने 
धूरी विधानसभा क्षेत्र में जनता की 
समस्याओं को मुख्यमंत्री के सामने 
रखने की बात कही।
पुलिस की ओर से कार्रवाई के 
पीछे एहतियाती कदम का हवाला 
दिया गया। रिपोर्ट के मुताबिक, 
अधिकारियों को आशंका थी कि 

कांग्रेस नेता मुख्यमंत्री के काफिले 
की आवाजाही बाधित कर सकते हैं। 
इसी कारण उन्हें रोकने की कार्रवाई 
की गई।
{कांग्रेस नेता को धमकी मिलने 
का मामला - इस बीच, मानसा 
पुलिस ने कांग्रेस के पूर्व जिला 
अध्यक्ष और प्रदेश कांग्रेस कमेटी 
के सदस्य गुरप्रीत सिंह विक्की को 
कथित धमकी देने के मामले में 
अज्ञात व्यक्ति के खिलाफ केस 
दर्ज किया है। विक्की ने बताया कि 
उन्हें अंतरराष्ट्रीय नंबर से फोन और 
व्हाट्सऐप पर वॉइस नोट मिला था। 
आरोप है कि फोन करने वाले ने 
उन्हें दिवंगत पंजाबी गायक सिद्धू 
मूसेवाला और उनके पिता बलकौर 
सिंह के खिलाफ बोलने से मना 
किया। पुलिस मामले की जांच कर 
रही है। धमकी देने वाले व्यक्ति की 
पहचान और उसके पीछे के कारणों 
का पता लगाने का प्रयास किया जा 
रहा है।

अकाली दल हरियाणा में लड़ेगा चुनाव 
पंजाब में सरकार बनाने का किया दावा

समर न्यूज। कुरुक्षेत्र

शिरोमणि अकाली दल (शिअद) 
ने हरियाणा में आगामी विधानसभा 
चुनाव लड़ने की तैयारी शुरू कर 
दी है। पार्टी के वरिष्ठ नेता और 
हरियाणा प्रभारी बलविंदर सिंह 
भूंदड़ ने शनिवार को कुरुक्षेत्र में 
पार्टी की पहली प्रदेश स्तरीय बैठक 
में कार्यकर्ताओं से चुनाव के लिए 
जमीन तैयार करने का आह्वान किया। 
उन्होंने कहा कि पार्टी हरियाणा में 
विधानसभा चुनाव लड़ेगी और 
पंजाब में अगली सरकार बनाने के 
लक्ष्य के साथ काम करेगी।
भूंदड़ ने कहा कि अकाली दल ने 
इस साल हरियाणा में संगठनात्मक 
स्तर पर बदलाव की प्रक्रिया शुरू 
की है। नए प्रदेश अध्यक्ष और कोर 
कमेटी के गठन के बाद अब पार्टी 
संगठन को जिला और ब्लॉक स्तर 
तक मजबूत करने पर ध्यान दे रही 
है। उन्होंने कार्यकर्ताओं से हर गांव 
तक पहुंचने और जमीनी स्तर पर 
संगठन को मजबूत करने को कहा। 
उनका कहना था कि पार्टी को केवल 
वरिष्ठ नेताओं पर निर्भर रहने के 
बजाय बूथ और गांव स्तर के सक्रिय 
कार्यकर्ताओं को आगे लाना होगा।

वारिस पंजाब दे का मुख्य एजेंडा सत्ता नहीं : अयाली

समर न्यूज। चंडीगढ़

अमृतपाल सिंह से जुड़े संगठन 
वारिस पंजाब दे के नेता मनप्रीत 
सिंह अयाली ने 2027 के 
पंजाब विधानसभा चुनाव को 
लेकर पार्टी की रणनीति स्पष्ट 
करते हुए फिलहाल किसी 
मुख्यधारा की पार्टी के साथ 
गठबंधन की संभावना से इनकार 
किया है। उन्होंने भाजपा के साथ 
गठबंधन की अटकलों पर कहा 
कि अभी ऐसी किसी व्यवस्था 
का सवाल ही नहीं उठता। 
अयाली ने कहा कि भविष्य में 
किसी पार्टी के साथ गठबंधन 
करना है या नहीं, इसका अंतिम 
फैसला ‘संगत’ के निर्देश पर 
होगा।
अयाली ने कहा कि वारिस 
पंजाब दे का मुख्य आधार 
ग्रामीण आबादी और युवा हैं। 
उन्होंने कहा कि यदि संगठन 
भाजपा के साथ गठबंधन करता 
है तो उसे गांवों में समर्थन 
मिलने में मुश्किल हो सकती है। 
उनके मुताबिक, ग्रामीण पंजाब 
में भाजपा को लेकर नाराजगी है 
और पार्टी के राजनीतिक फैसले 
सिख समुदाय की भावनाओं 
और विचारधारा को ध्यान में 
रखकर लिए जाएंगे।

घर-घर पहुंचेगी आप, क्या पंजाब 
में बदल पाएगी चुनावी समीकरण

समर न्यूज। संगरूर

पंजाब में 2027 विधानसभा चुनाव 
से करीब डेढ़ साल पहले आम 
आदमी पार्टी (आप) ने अपना 
चुनावी अभियान तेज कर दिया है। 
पार्टी ने 20 सितंबर से राज्यव्यापी 
घर-घर संपर्क 
अभियान शुरू 
करने की घोषणा 
की है। इसके 
तहत करीब 
2.68 लाख बूथ 
कमेटी सदस्य 
हर घर पहुंचकर 
भगवंत मान सरकार के साढ़े चार 
साल के कामकाज और उपलब्धियों 
की जानकारी लोगों तक पहुंचाएंगे। 
पार्टी का सदस्यता अभियान भी इसी 
दौरान चलाया जाएगा।
आप के पंजाब प्रभारी मनीष 
सिसोदिया के अनुसार, राज्य में 
25,332 बूथ हैं और अभियान 
बूथ कमेटियों के माध्यम से 

चलाया जाएगा। कार्यकर्ता किसानों, 
महिलाओं, युवाओं, व्यापारियों 
और अन्य वर्गों के लिए सरकार 
की योजनाओं और किए गए कामों 

की जानकारी देंगे। पार्टी इसे केवल 
चुनावी प्रचार के बजाय जनता से 
सीधे संवाद और फीडबैक लेने का 
अभियान भी बता रही है।

समर न्यूज। जालंधर

पंजाब में विधानसभा चुनाव से 
पहले सियासी बयानबाजी तेज 
हो गई है। जालंधर कैंट से कांग्रेस 
विधायक और पूर्व मंत्री परगट 
सिंह ने मुख्यमंत्री भगवंत मान के 

काफिले पर अंडे और टमाटर फेंके 
जाने की घटना को लेकर आम 
आदमी पार्टी (आप) और भारतीय 
जनता पार्टी (भाजपा) पर निशाना 
साधा। 
उन्होंने इस तरह की राजनीति को 
पंजाब की बदकिस्मती बताते हुए 

कहा कि राज्य के बुनियादी मुद्दों के 
बजाय अंडे-टमाटर की राजनीति 
हो रही है।
परगट सिंह ने आप और भाजपा को 
‘ए और बी टीम’ बताते हुए आरोप 
लगाया कि दोनों दल पंजाब में ऐसा 
माहौल बना रहे हैं, जैसे राजनीतिक 
मुकाबला केवल उन्हीं के बीच हो। 

उन्होंने कहा कि वास्तविक राजनीति 
पीड़ित परिवारों के साथ खड़े होने 
की होती है। गुलजार सिंह के मामले 
का जिक्र करते हुए उन्होंने कहा कि 
सरकार को पीड़ित परिवार के साथ 
खड़ा होना चाहिए, न कि मीडिया में 
बने रहने के लिए अंडे-टमाटर की 
राजनीति करनी चाहिए।

 अंडा-टमाटर की राजनीति बदकिस्मती: परगट सिंह

सचिन पायलट की रिपोर्ट से तय 
होगी पंजाब कांग्रेस की रणनीति

समर न्यूज। चंडीगढ़

पंजाब कांग्रेस के नए प्रभारी सचिन 
पायलट विधानसभा चुनाव की 
तैयारियों, संगठन की स्थिति और 
पार्टी नेताओं के बीच समन्वय 
को लेकर इसी सप्ताह कांग्रेस 
हाईकमान को अपनी रिपोर्ट सौंप 
सकते हैं। पंजाब के हालिया 
दौरे के बाद पायलट ने पार्टी के 
वरिष्ठ नेताओं, विधायकों और 
कार्यकर्ताओं से मिले फीडबैक 
के आधार पर संगठन की स्थिति 
का आकलन शुरू किया है। माना 
जा रहा है कि रिपोर्ट के आधार 
पर पंजाब कांग्रेस के आगामी 
राजनीतिक और संगठनात्मक 
कार्यक्रमों की रूपरेखा तय की 
जाएगी। 
पार्टी सूत्रों के अनुसार, रिपोर्ट 
तैयार करने के लिए पायलट की 

ओर से एक विशेष टीम गठित की 
गई है। यह टीम संगठन के विभिन्न 
स्तरों पर नेताओं और कार्यकर्ताओं 
से फीडबैक ले रही है। रिपोर्ट में 

संगठन को मजबूत करने, जमीनी 
स्तर पर कार्यकर्ताओं को सक्रिय 
करने और नेताओं के बीच 
तालमेल बढ़ाने से जुड़े सुझाव 

शामिल किए जा सकते हैं। द 
ट्रिब्यून की रिपोर्ट के मुताबिक, 
पायलट ने दूसरी पंक्ति के नेतृत्व 
को मजबूत करने के लिए जिला 

अध्यक्षों, युवा कांग्रेस नेताओं और 
अन्य संगठनात्मक पदाधिकारियों 
के साथ बैठकें करने की योजना  
बनाई है। 

आप ने 19 सितंबर को लुधियाना से 2027 विधानसभा चुनाव के लिए औपचारिक 
अभियान की शुरुआत की। मुख्यमंत्री भगवंत मान ने यहां पार्टी का चुनावी पर्चा 
‘मान सरकार दे मुनाफे’ जारी किया। पार्टी अपने साढ़े चार साल के कार्यकाल 
को चुनावी अभियान का प्रमुख आधार बना रही है। मान ने मुफ्त बिजली, नहर 
के पानी, सरकारी नौकरियों, शिक्षा, स्वास्थ्य और सामाजिक योजनाओं समेत 
विभिन्न क्षेत्रों में किए गए कामों का उल्लेख किया। मान ने विपक्षी कांग्रेस, 
भाजपा और शिरोमणि अकाली दल पर भी निशाना साधा और कहा कि इन दलों 
के सत्ता में लौटने से उनकी सरकार की योजनाएं प्रभावित हो सकती हैं। नशे के 
मुद्दे पर उन्होंने भाजपा की ‘नशा मुक्त पंजाब यात्रा’ पर सवाल उठाए। ऐसे में आप 
का घर-घर अभियान भाजपा की राज्यव्यापी यात्रा के समानांतर पार्टी का अपना 
जमीनी राजनीतिक अभियान भी बन रहा है।

रिपोर्ट कार्ड को बनाया चुनावी हथियार

इस अभियान से आप अपने कार्यकर्ताओं को सीधे मतदाताओं से जोड़ने और 
सरकार के कामकाज का संदेश गांवों और शहरों के हर परिवार तक पहुंचाने 
की कोशिश कर रही है। साथ ही सदस्यता अभियान के जरिए संगठन का 
विस्तार करने पर जोर है। हालांकि, अभियान का वास्तविक राजनीतिक असर 
मतदाताओं की प्रतिक्रिया और आगामी चुनावी परिस्थितियों पर निर्भर करेगा।

संगठन को बूथ तक सक्रिय करने की कोशिश

भाजपा और अकाली दल दो दशक से अधिक समय तक सहयोगी रहे और 
दोनों दलों ने पंजाब में तीन बार मिलकर सरकार बनाई। सितंबर 2020 में कृषि 
कानूनों को लेकर दोनों दलों के रास्ते अलग हो गए थे। इसके बाद 2022 के 
विधानसभा चुनाव में दोनों ने अलग-अलग चुनाव लड़ा। भाजपा ने उस चुनाव में 
65 सीटों पर उम्मीदवार उतारे थे, जबकि अकाली दल ने अलग होकर चुनाव 
लड़ा था। हाल के महीनों में प्रधानमंत्री नरेंद्र मोदी और सुखबीर सिंह बादल की 
मुलाकात के बाद दोनों दलों के दोबारा साथ आने की अटकलें तेज हुई थीं। 
हालांकि, अगस्त में हरियाणा के मुख्यमंत्री नायब सिंह सैनी ने भी पंजाब में 
भाजपा-अकाली गठबंधन की संभावना को खारिज किया था।

{पुराने गठबंधन की चर्चा फिर तेज

भाजपा पंजाब में संगठन को बूथ स्तर तक मजबूत करने और सभी विधानसभा 
सीटों पर तैयारी करने पर जोर दे रही है। पार्टी नशे, रोजगार और आर्थिक 
विकास जैसे मुद्दों को लेकर अभियान चला रही है। वहीं, अकाली दल की ओर 
से गठबंधन की संभावनाओं पर अलग-अलग नेताओं के बयान सामने आते रहे 
हैं। ऐसे में पुरी का ताजा बयान दोनों दलों के बीच संभावित गठबंधन की शर्तों को 
लेकर भाजपा की मौजूदा स्थिति स्पष्ट करता है।

{भाजपा का अपना विस्तार अभियान

पंजाब में अकाली दल से गठबंधन पर भाजपा का रुख सख्त, अंतिम फैसला हाईकमान करेगा

{जालंधर कैंट विधायक ने आप और भाजपा को बताया ‘ए और बी टीम’
{नशे और कानून-व्यवस्था को लेकर केंद्र व राज्य सरकार पर निशाना

कुरुक्षेत्र में प्रदेश स्तरीय बैठक में बोले बलविंदर सिंह भूंदड़- हर गांव तक पहुंचकर 
संगठन मजबूत करें कार्यकर्ता; बूथ स्तर पर सक्रियता पर जोर

{भाजपा से गठबंधन की अटकलों पर विराम; बोले- किसी भी गठबंधन का फैसला संगत 
करेगी {ग्रामीण आबादी और युवा पार्टी के प्रमुख आधार

2.68 लाख बूथ कमेटी सदस्य हर घर पहुंचाएंगे मान सरकार का रिपोर्ट कार्ड; 
सदस्यता अभियान के साथ 2027 चुनाव की तैयारी तेज

{सत्ता हासिल करना मुख्य मकसद नहीं
अयाली ने कहा कि वारिस 
पंजाब दे का मुख्य एजेंडा 
केवल सत्ता हासिल करना 
नहीं है। पार्टी सिख संगत की 
आवाज, उनकी भावनाओं और 
विचारधारा को सामने रखने 
तथा पंजाब की प्रगति के लिए 
काम करने को प्राथमिकता 
देगी। उन्होंने कहा कि संगठन 
पंजाब के राजनीतिक परिदृश्य 
में महत्वपूर्ण भूमिका निभाएगा 
और इसे राज्य की राजनीति में 
बदलाव लाने वाली ताकत के 
रूप में देखा जा रहा है।

उन्होंने किसानों और सिख समुदाय से जुड़े मुद्दों का उल्लेख करते हुए 
कहा कि ग्रामीण पंजाब के कुछ वर्गों और भाजपा के बीच मतभेद लंबे 
समय से हैं। उनके अनुसार, इन मुद्दों के कारण भाजपा के प्रति बनी 
नाराजगी को आसानी से खत्म नहीं किया जा सकता।

{चुनाव बाद भी संगत लेगी फैसला
अयाली ने कहा कि विधानसभा चुनाव के बाद भी किसी मुख्यधारा की 
राजनीतिक पार्टी के साथ गठबंधन की संभावना बनती है तो उस पर 
फैसला वारिस पंजाब दे की संगत करेगी। इससे पहले जुलाई में द 
ट्रिब्यून को दिए एक साक्षात्कार में अयाली ने 2027 का चुनाव अपने 
दम पर लड़ने और भाजपा के साथ गठबंधन नहीं करने की बात कही 
थी। उन्होंने पंथक मुद्दों, पंजाब के लंबित मामलों और सभी समुदायों 
की सुरक्षा को पार्टी के प्रमुख एजेंडे में बताया था। वारिस पंजाब दे से 
जुड़े राजनीतिक घटनाक्रम ऐसे समय हो रहे हैं जब पंजाब में 2027 
के विधानसभा चुनाव को लेकर विभिन्न दल संगठन और संभावित 
गठबंधनों की तैयारी कर रहे हैं। अगस्त में भाजपा ने सभी 117 
विधानसभा सीटों पर अपने दम पर चुनाव लड़ने की बात कही थी।

{धार्मिक और राजनीतिक संस्थाओं को अलग बताया
भूंदड़ ने कहा कि शिरोमणि 
गुरुद्वारा प्रबंधक कमेटी 
(एसजीपीसी) और अकाली 
दल अलग-अलग संस्थाएं हैं। 
एसजीपीसी धार्मिक संस्था है, 
जबकि अकाली दल राजनीतिक 
पार्टी है। उन्होंने कहा कि पार्टी में 
सभी धर्मों और जातियों के लोगों 
को शामिल किया जाना चाहिए 
और उनके जनहित से जुड़े मुद्दों 
को मजबूती से उठाया जाना 
चाहिए। उन्होंने सिख समुदाय 
से जुड़े मुद्दों पर भी बात की और 
कहा कि समुदाय के भीतर 
मतभेदों को पीछे छोड़कर एकजुट 
होकर आगे बढ़ने की जरूरत है।

{पंजाब में चुनावी तैयारी तेज
अकाली दल ने पंजाब में 2027 विधानसभा चुनाव की तैयारियां भी तेज कर 
दी हैं। पार्टी ने 20 सदस्यीय घोषणापत्र समिति बनाई है, जिसकी अध्यक्षता 
भूंदड़ कर रहे हैं। समिति ने 18 सितंबर को अपनी पहली बैठक की और 
विभिन्न वर्गों से सुझाव लेकर घोषणापत्र तैयार करने की प्रक्रिया शुरू की 
है। पार्टी के अनुसार किसानों, युवाओं, महिलाओं, कर्मचारियों, कारोबारियों 
और अन्य वर्गों से उनकी समस्याओं और अपेक्षाओं को लेकर सुझाव लिए 
जाएंगे। रियाणा अकाली दल के अध्यक्ष हरकेश सिंह ने कहा कि जिला और 
ब्लॉक स्तर की इकाइयों के गठन के साथ संगठन को विस्तार दिया जाएगा। 
उन्होंने दावा किया कि हरियाणा में विभिन्न वर्गों से पार्टी को समर्थन मिल 
रहा है।

{नशे को लेकर केंद्र पर सवाल
भाजपा की नशा विरोधी यात्रा पर निशाना साधते हुए परगट सिंह ने कहा कि 
केंद्र में पिछले 12-13 वर्षों से भाजपा की सरकार है। सीमा से 50 किलोमीटर 
तक बीएसएफ के अधिकार क्षेत्र का जिक्र करते हुए उन्होंने सवाल उठाया कि 
इसके बावजूद पंजाब में नशे की बिक्री क्यों नहीं रुक रही है। उन्होंने भाजपा 
के ‘डबल इंजन’ सरकार के नारे पर भी सवाल उठाए और कहा कि राज्य में 
नशे के मुद्दे को लेकर भाजपा की यात्रा को गंभीरता से नहीं लिया जा रहा।

{कोच पर आरोपों में सख्त कार्रवाई की मांग
पटियाला में एक कोच पर लगे दुष्कर्म के आरोपों पर परगट सिंह ने कहा कि 
खेलों में कोच और खिलाड़ी के बीच विश्वास का रिश्ता होता है। उन्होंने कहा 
कि खिलाड़ियों, विशेषकर बेटियों की सुरक्षा से समझौता नहीं होना चाहिए। 
उनके अनुसार, आरोपी चाहे कितना भी प्रभावशाली हो, कानून सबके लिए 
समान होना चाहिए और दोष साबित होने पर कड़ी सजा दी जानी चाहिए।

{पंजाब दौरे के बाद संगठन की स्थिति और नेताओं से मिले फीडबैक के आधार पर रिपोर्ट तैयार
{हाईकमान के फैसले से आगामी अभियान की रूपरेखा तय होने की संभावना

वरिष्ठ नेताओं की भूमिका पर नजर
पंजाब कांग्रेस में लंबे समय से जारी आंतरिक मतभेदों के बीच सचिन पायलट की नियुक्ति हुई 
है। कांग्रेस ने 5 सितंबर को भूपेश बघेल की जगह 
उन्हें पंजाब का प्रभारी बनाया था। पार्टी के भीतर पूर्व 
मुख्यमंत्री चरणजीत सिंह चन्नी और प्रदेश कांग्रेस 
अध्यक्ष अमरिंदर सिंह राजा वडिंग के खेमों के बीच 
मतभेदों को लेकर चर्चा होती रही है। ऐसे में रिपोर्ट 
में वरिष्ठ नेताओं की जिम्मेदारियों, संगठनात्मक 
बदलावों और आगामी चुनावी अभियान से जुड़े मुद्दों 
पर भी विचार किए जाने की संभावना है। 15 सितंबर 
को चंडीगढ़ में कांग्रेस के विरोध प्रदर्शन के दौरान 
चन्नी, राजा वडिंग और सुखजिंदर सिंह रंधावा समेत 
विभिन्न गुटों के नेता एक मंच पर दिखाई दिए। यह 
प्रदर्शन पंजाब के वित्त मंत्री हरपाल सिंह चीमा के खिलाफ किया गया था। पायलट के नेतृत्व में हुए 
इस कार्यक्रम को पार्टी के भीतर एकजुटता प्रदर्शित करने की कोशिश के तौर पर देखा गया।

राहुल गांधी के दौरे की तैयारी
पायलट की रिपोर्ट कांग्रेस के संगठन महासचिव केसी वेणुगोपाल या 

पार्टी के अन्य वरिष्ठ नेतृत्व को सौंपी जा सकती है। 
इसके बाद पंजाब कांग्रेस में संगठनात्मक बदलावों 
और आगामी राजनीतिक कार्यक्रमों को लेकर 
निर्णय होने की संभावना है। हिंदुस्तान टाइम्स 
के अनुसार, पायलट ने पंजाब दौरे के बाद राहुल 
गांधी से मुलाकात और राज्य कांग्रेस पर अपनी 
रिपोर्ट सौंपने की योजना बनाई थी। राहुल गांधी के 
प्रस्तावित पंजाब दौरे को लेकर भी पार्टी की तैयारियां 
आगे बढ़ सकती हैं। पायलट दोबारा पंजाब का दौरा 
कर वरिष्ठ नेताओं के साथ बैठक कर सकते हैं। 

हालांकि, रिपोर्ट की अंतिम सामग्री और उसके आधार पर होने वाले 
संगठनात्मक फैसलों की आधिकारिक जानकारी अभी सामने नहीं 
आई है।



4 खास बातचीतwww.summerexpress.in←←
21 सितंबर 2026 हरियाणा

रमेश कुमार | सोनीपत
समर न्यूज 

कुख्यात गैंगस्टर संदीप उर्फ काला 
जठेड़ी छह घंटे की पैरोल पर अपने 
पैतृक गांव जठेड़ी पहुंचा। सोनीपत 
के राई क्षेत्र स्थित गांव में उसके 
पहुंचने पर ढोल बजाकर स्वागत 
किया गया। सुरक्षा कारणों के चलते 
मीडिया की एंट्री पर पूरी तरह रोक 
लगाई गई है। संदीप उर्फ काला 
जठेड़ी अपनी जुड़वा बेटियों के 
नामकरण कार्यक्रम में शामिल होने 
के लिए अपने पैतृक गांव पहुंचा।
काला जठेड़ी को सुबह 11 बजे से 
शाम 5 बजे तक की पैरोल मिली है। 
इसी अवधि के दौरान वह परिवार 
के साथ नामकरण कार्यक्रम में 
शामिल होगा। काला जठेड़ी के गांव 
पहुंचने से पहले ही पुलिस ने सुरक्षा 
व्यवस्था कड़ी कर दी थी।

6 घंटे की पैरोल पर पैतृक 
गांव पहुंचा काला जठेड़ी

समर न्यूज | अंबाला/कुरुक्षेत्र

हरियाणा स्टेट विजिलेंस एंड एंटी 
करप्शन ब्यूरो (एसीबी) ने सीएम 
फ्लाइंग के एक इंस्पेक्टर को 5 लाख 
रुपये की भारी-भरकम रिश्वत लेते 
हुए रंगेहाथ गिरफ्तार किया है। पकड़े 
गए आरोपी अधिकारी की पहचान 
अंबाला में तैनात इंस्पेक्टर राजेश 
कुमार के रूप में हुई है। इस गिरफ्तारी 
राज्य में माइनिंग (खनन) से जुड़े 
भ्रष्टाचार का पर्दाफाश हुआ है। 
प्राप्त जानकारी के अनुसार, करनाल 
के रांवर निवासी और कंस्ट्रक्शन 
कारोबारी कुलदीप सिंह ने 19 
सितंबर को एसीबी को एक अहम 
शिकायत दी थी। शिकायत में आरोप 
लगाया गया था कि इंस्पेक्टर राजेश 
कुमार यमुनानगर से करनाल तक 
रेत और बजरी से भरी उनकी करीब 
70 माइनिंग गाड़ियों को बिना किसी 
रोक-टोक और चेकिंग के निकलने 
देने के एवज में ‘एंट्री फीस’ की 
मांग कर रहा है। शुरुआत में आरोपी 
इंस्पेक्टर ने प्रति गाड़ी 10,000 रुपये 

प्रतिमाह की मांग रखी थी। हालांकि, 
19 सितंबर को उमरी पुल के नीचे 
हुई मुलाकात और बातचीत के बाद 
यह सौदा 7,000 रुपये प्रति गाड़ी पर 
तय हुआ। इस प्रकार, 70 गाड़ियों 
के लिए इस महीने की कुल रिश्वत 
राशि 5 लाख रुपये निर्धारित की 
गई थी। शिकायतकर्ता ने पैसे मांगने 
से संबंधित बातचीत की ऑडियो 
रिकॉर्डिंग भी सबूत के तौर पर 
एसीबी को सौंप दी थी।
मामले की पूरी पुष्टि होने के बाद, 
एसीबी कुरुक्षेत्र की टीम ने अंबाला 
में जाल बिछाया। एक राजपत्रित 
अधिकारी और गवाह की मौजूदगी 
में शिकायतकर्ता को पैसे देने के लिए 
भेजा गया। जैसे ही इंस्पेक्टर राजेश 
कुमार ने कारोबारी से 5 लाख रुपये 
की रिश्वत की रकम अपने हाथों में 
ली, एसीबी की टीम ने उसे मौके पर 
ही दबोच लिया।
हैरानी की बात यह है कि आरोपी 
इंस्पेक्टर की सेवा में महज दो साल 
ही बचे थे और वह जल्द रिटायर 
होने वाला था।

सीएम फ्लाइंग का इंस्पेक्टर पांच 
लाख रुपये रिश्वत लेते गिरफ्तार

समर न्यूज | अंबाला

हरियाणा में नशे की तस्करी के 
खिलाफ चलाए जा रहे अभियान 
के तहत जीआरपी की सीआईए 
टीम ने अंबाला छावनी रेलवे 
स्टेशन पर कार्रवाई करते हुए एक 
व्यक्ति को करीब 3 किलो अफीम 
के साथ गिरफ्तार किया है। आरोपी 
की पहचान अमन के रूप में हुई 
है। पुलिस के मुताबिक आरोपी 
रक्सौल से नशीला पदार्थ लेकर 
अंबाला पहुंचा था और यहां किसी 
व्यक्ति को इसकी सप्लाई की जानी 
थी।जानकारी के अनुसार, जीआरपी 

की सीआईए टीम रेलवे स्टेशन पर 
नियमित चेकिंग कर रही थी। इसी 
दौरान संदिग्ध गतिविधि के आधार 
पर अमन से पूछताछ की गई और 
तलाशी लेने पर उसके कब्जे से 3 
किलो 11 ग्राम अफीम बरामद हुई। 
पुलिस ने आरोपी को हिरासत में 
लेकर पूछताछ शुरू कर दी। 
सीआईए जीआरपी के इंचार्ज 
श्याम सिंह ने बताया कि जीआरपी 
एसपी के निर्देश पर रेलवे स्टेशन 
और आसपास के क्षेत्रों में नशे के 
खिलाफ लगातार चेकिंग अभियान 
चलाया जा रहा है। इसी दौरान अमन 
को अफीम के साथ पकड़ा गया। 

अंबाला रेलवे स्टेशन पर 3 किलो 
अफीम के साथ एक िगरफ्तार

सुन्दर कुंडू | पलवल
समर न्यूज 

श्री बलदेव छठ मेले में शनिवार को 
पार्किंग व्यवस्था को लेकर विवाद 
खड़ा हो गया। मेले के बाहर पार्किंग 
स्थल के सामने तिपहिया वाहन खड़ा 
करने को लेकर वाहन चालक और 
पार्किंग संचालकों के बीच कहासुनी 
शुरू हुई। देखते ही देखते विवाद बढ़ 
गया और मौके पर मौजूद लोगों के 
बीच मारपीट शुरू हो गई। घटना 
के दौरान महिलाओं और युवकों 
के साथ भी हाथापाई किए जाने के 
आरोप लगाए गए हैं।
प्रत्यक्षदर्शियों के मुताबिक, तिपहिया 
वाहन खड़ा करने को लेकर पहले 
दोनों पक्षों में बहस हुई। कुछ देर बाद 
मामला इतना बढ़ गया कि दोनों पक्ष 

आमने-सामने आ गए। आरोप है 
कि पार्किंग संचालकों ने वहां मौजूद 
महिलाओं और युवकों के साथ 
मारपीट की। अचानक हुए विवाद 
से मेले के बाहर अफरा-तफरी का 
माहौल बन गया। आसपास मौजूद 
लोग भी घटना को देखने के लिए 
मौके पर जमा हो गए।स्थानीय लोगों 
ने मेले में सुरक्षा व्यवस्था को लेकर 
भी सवाल उठाए। लोगों का कहना 
है कि मेले में बड़ी संख्या में श्रद्धालु 
और अन्य लोग पहुंच रहे हैं, ऐसे 
में पार्किंग क्षेत्र में पुलिस की पर्याप्त 
मौजूदगी जरूरी है।

बलदेव छठ मेले में पार्किंग 
को लेकर विवाद में मारपीट

समर न्यूज | अंबाला

अंबाला में नशा तस्करी के खिलाफ 
पुलिस ने बड़ी कार्रवाई की है। 
सीआईए-2 की टीम ने 806 
ग्राम हेरोइन के साथ दो आरोपियों 
को गिरफ्तार किया है। गिरफ्तार 
आरोपियों की पहचान सोनू और 
बादल के रूप में हुई है, जो अंबाला 
कैंट के रहने वाले बताए जा रहे हैं। 
पुलिस के मुताबिक, दोनों आरोपी 
अमृतसर से कार के जरिए हेरोइन 
की खेप लेकर अंबाला पहुंचे थे। 
बरामद नशे की कीमत करोड़ों रुपये 
बताई जा रही है।

अंबाला सीआईए-2 पुलिस ने नशा 
तस्करी के खिलाफ कार्रवाई करते 
हुए दो आरोपियों को गिरफ्तार किया 
है। पुलिस के अनुसार, आरोपियों 
के कब्जे से 806 ग्राम हेरोइन 
बरामद की गई है। दोनों आरोपी 
अंबाला कैंट के रहने वाले बताए 
जा रहे हैं।पुलिस जांच के मुताबिक, 
आरोपी पंजाब के अमृतसर से कार 
में हेरोइन की खेप लेकर अंबाला 

पहुंचे थे। शुरुआती जांच में पुलिस 
को आशंका है कि नशे की यह खेप 
पंजाब में पाकिस्तान सीमा से जुड़े 
रास्ते के जरिए पहुंची हो सकती है। 
हालांकि, इस पहलू की अभी जांच 
की जा रही है।पुलिस अब आरोपियों 
से पूछताछ कर रही है, ताकि हेरोइन 
की सप्लाई के स्रोत और अंबाला में 
इसकी डिलीवरी किसे की जानी थी, 
इसका पता लगाया जा सके। साथ ही 
पुलिस इस पूरे नेटवर्क से जुड़े अन्य 
लोगों की जानकारी जुटाने में भी 
लगी है।बरामद 806 ग्राम हेरोइन की 
कीमत करोड़ों रुपये बताई जा रही 
है। मामले में आगे की जांच जारी है।

अंबाला में 806 ग्राम हेरोइन के साथ दो गिरफ्तार 
अमृतसर से नशे की खेप लाने का आरोप

गुरदीप सिंह गुजराल | कुरुक्षेत्र
समर न्यूज 

पिहोवा की सिकंदरा कॉलोनी 
निवासी 34 वर्षीय विक्की अरोड़ा 
की अमेरिका के 
इंडियाना में सड़क 
हादसे में मौत हो गई। 
विक्की ट्राला चालक 
था और करीब 12 
वर्षों से अमेरिका 
में रह रहा था। वह 
नवंबर-दिसंबर में स्थायी रूप से 
घर लौटने की तैयारी कर रहा था। 
परिवार में उसकी शादी को लेकर भी 
बातचीत चल रही थी, लेकिन इससे 
पहले ही हादसे की दुखद खबर घर 
पहुंच गई। परिजनों के मुताबिक, 
अमेरिका के स्थानीय समयानुसार 
17-18 सितंबर की रात करीब ढाई 
बजे विक्की ट्राले में सामान लेकर 
हाईवे से जा रहा था। आहयो शहर 

के पास अचानक सामने से गलत 
दिशा में एक अन्य ट्राला आ गया। 
उसे बचाने के प्रयास में विक्की का 
ट्राला अनियंत्रित होकर हाईवे किनारे 
बने कंक्रीट बैरियर से टकरा गया।
टक्कर इतनी जोरदार थी कि विक्की 
ट्राले की खिड़की से करीब 20 फीट 
नीचे रेलवे लाइन पर जा गिरा। सिर 
के बल गिरने से उसे गंभीर चोटें 
आईं और मौके पर ही उसकी मौत 
हो गई। पुलिस ने शव को कब्जे में 
लेकर अस्पताल की मॉर्चरी में रखवा 
दिया है। सोमवार को पोस्टमॉर्टम की 
प्रक्रिया होने की बात कही गई है।
विक्की के साथ अमेरिका में पिहोवा 
का ही युवक हैप्पी रूममेट था। 
चाचा राजकुमार उर्फ राजू ने बताया 
कि विक्की वर्ष 2014 में अमेरिका 
गया था। विक्की के पिता कश्मीरी 
लाल ने बताया कि 16 सितंबर को 
ही बेटे से फोन पर बात हुई थी। वह 
जल्द घर लौटने वाला था।

अमेरिका में सड़क हादसे में 
पिहोवा के युवक की मौत

रमेश कुमार | सोनीपत
समर न्यूज 

सोनीपत में भ्रष्टाचार के खिलाफ 
एंटी करप्शन ब्यूरो ने बड़ी कार्रवाई 
की है। बहालगढ़ क्षेत्र में बिजली 
निगम से जुड़े एएलएम प्रेम को 
एसीबी ने दो लाख रुपये की कथित 
रिश्वत लेते रंगे हाथ गिरफ्तार किया 
है। आरोप है कि खेत में बिजली का 
मीटर कनेक्शन और पोल लगवाने 
के बदले कुल सात लाख रुपये की 
रिश्वत मांगी गई थी। शिकायतकर्ता 
का दावा है कि पांच लाख रुपये 
पहले ही दिए जा चुके थे। इसके 
बाद बकाया काम पूरा करवाने के 
लिए दो लाख रुपये की मांग की गई। 
शिकायत मिलने पर एसीबी ने ट्रैप 
लगाकर कार्रवाई की और आरोपी 
को पकड़ लिया।
शिकायतकर्ता ने अपने खेत में 
बिजली का मीटर कनेक्शन और 
बिजली का खंभा लगवाने के लिए 

आवेदन किया था। आरोप है कि 
इसी काम को करवाने के एवज में 
बिजली निगम में एएलएम के पद पर 
कार्यरत प्रेम ने सात लाख रुपये की 
रिश्वत की मांग की। शिकायतकर्ता 
के अनुसार, कथित तौर पर पांच 
लाख रुपये पहले ही दिए जा 
चुके थे। इसके बाद भी काम पूरा 
करवाने के लिए दो लाख रुपये की 
अतिरिक्त रकम मांगी गई। परेशान 
होकर शिकायतकर्ता ने मामले 
की सूचना एंटी करप्शन ब्यूरो को 
दी।शिकायत मिलने के बाद एसीबी 
सोनीपत यूनिट ने मामले की जांच 
की और शिकायत की पुष्टि के बाद 
ट्रैप की कार्रवाई की। तय योजना के 
तहत शिकायतकर्ता को रकम लेकर 
भेजा गया। जैसे ही आरोपी ने दो 
लाख रुपये की रकम कथित तौर पर 
स्वीकार की, एसीबी टीम ने उसे 
मौके पर दबोच लिया।
एसीबी अधिकारियों के मुताबिक, 
कार्रवाई के दौरान रिश्वत की रकम 

बरामद की गई है। इस मामले में 
बिजली निगम से जुड़े एक क्लर्क 
और एक अन्य कर्मचारी की भूमिका 
भी जांच के दायरे में बताई जा रही 
है। जांच एजेंसी यह पता लगाने में 
जुटी है कि कथित रिश्वत की मांग 
अकेले आरोपी ने की थी या इसमें 
अन्य कर्मचारियों की भी भूमिका 
थी।एसीबी डीएसपी राहुल देव ने 
बताया कि शिकायतकर्ता ने खेत में 
मीटर और पोल लगवाने के लिए 
आवेदन किया था। शिकायत में 
एएलएम प्रेम पर सात लाख रुपये 
रिश्वत मांगने का आरोप लगाया गया 
था। शिकायतकर्ता के मुताबिक पांच 
लाख रुपये पहले दिए जा चुके थे 
और दो लाख रुपये की अतिरिक्त 
रकम मांगी जा रही थी।आरोपी 
के खिलाफ भ्रष्टाचार निवारण 
अधिनियम की संबंधित धाराओं 
के तहत मामला दर्ज किया गया 
है। गिरफ्तारी के बाद आरोपी को 
अदालत में पेश किया जाएगा। 

सोनीपत में 2 लाख की रिश्वत लेते एएलएम 
गिरफ्तार, 7 लाख रुपये मांगने का आरोप

अनुज पंचाल | गुरुग्राम
समर न्यूज 

गुरुग्राम में अनैतिक देह व्यापार और 
कथित मानव तस्करी के खिलाफ 
हरियाणा महिला आयोग और 
गुरुग्राम पुलिस की संयुक्त कार्रवाई 
दूसरे दिन भी जारी रही। सेक्टर-38 
स्थित प्लॉट नंबर 27 के एक पीजी 
में पुलिस और महिला आयोग की 
टीम ने छापेमारी कर 8 युवतियों 
और 13 युवकों को मौके से पकड़ा। 
पुलिस के मुताबिक, कार्रवाई के 
दौरान झाड़सा निवासी साहिल और 
उसकी पत्नी को भी गिरफ्तार किया 
गया है।
पुलिस के अनुसार, प्रारंभिक जांच 
में सामने आया है कि कथित 
नेटवर्क को वेबसाइट, चैट और 
अन्य डिजिटल माध्यमों के जरिए 
संचालित किया जा रहा था। ग्राहकों 
से संपर्क करने के बाद उन्हें अलग-

अलग पीजी, गेस्ट हाउस और अन्य 
ठिकानों पर बुलाए जाने की बात भी 
जांच में सामने आई है।
छापेमारी के दौरान एक विदेशी 
महिला को भी डिटेन किया गया। 
पुलिस ने मौके से शराब की बोतलें, 
कथित नशीले पदार्थ और अन्य 
आपत्तिजनक सामान बरामद करने 
का दावा किया है। इसके अलावा 
डीवीआर भी कब्जे में लिया गया 
है, जिसकी मदद से वहां आने-
जाने वाले लोगों और गतिविधियों 
की जांच की जा रही है।अधिकारियों 
के मुताबिक, पिछले दो दिनों में 
की गई कार्रवाई में करीब 33 
युवक और 38 युवतियों को डिटेन 
किया गया है। इनमें नाबालिग और 

विदेशी युवतियां भी शामिल होने की 
जानकारी पुलिस ने दी है। नाबालिग 
से जुड़े मामले में नियमानुसार 
संवेदनशील तरीके से कार्रवाई की 
जा रही है। पुलिस के अनुसार, इस 
कार्रवाई का इनपुट पहले स्पा सेंटरों 
पर हुई कार्रवाई के दौरान रेस्क्यू की 
गई महिलाओं से पूछताछ में मिला 
था। इसके बाद सेक्टर-38 स्थित 
पीजी की जानकारी सामने आने पर 
संयुक्त टीम ने कार्रवाई की।मामले 
में अनैतिक व्यापार निवारण 
अधिनियम के तहत एफआईआर 
दर्ज की गई है। पुलिस अब कथित 
नेटवर्क से जुड़े अन्य लोगों, ठिकानों 
और आर्थिक लेन-देन की जांच कर 
रही है।

गुरुग्राम में कथित देह व्यापार नेटवर्क पर 
शिकंजा, पीजी से 21 लोग हिरासत में

{पिहोवा में गुरप्रीत हत्याकांड 
को लेकर आक्रोश, 8 घंटे तक 
शव रखकर लगाया जाम
{आरोपियों की गिरफ्तारी के 
लिए पुलिस ने मांगा 24 घंटे 
का समय, परिजनों ने कहा-
गिरफ्तारी तक नहीं होगा अंतिम 
संस्कार

गुरदीप सिंह गुजराल | पिहोवा
समर न्यूज 

पिहोवा में गुरप्रीत सिंह हत्याकांड को 
लेकर शनिवार देर रात परिजनों और 
लोगों का आक्रोश देखने को मिला। 
हत्या के करीब छह दिन बाद भी 
आरोपियों की गिरफ्तारी न होने से 
नाराज परिजनों ने मृतक का शव 
पिहोवा चौक पर रखकर जाम लगा 
दिया। करीब आठ घंटे तक चले इस 
विरोध प्रदर्शन के कारण यातायात 
प्रभावित रहा। पुलिस ने मौके पर 
पहुंचकर स्थिति संभाली और वाहनों 

के लिए वैकल्पिक मार्ग की व्यवस्था 
की।परिजनों का आरोप है कि घटना 
को छह दिन बीत जाने के बावजूद 
पुलिस अभी तक हत्याकांड में 
शामिल आरोपियों को गिरफ्तार नहीं 
कर पाई है। उनका कहना है कि जब 
तक सभी आरोपियों की गिरफ्तारी 
नहीं होती, तब तक मृतक का अंतिम 
संस्कार नहीं किया जाएगा।
मौके पर पहुंचे डीएसपी रणधीर सिंह 
ने परिजनों से बातचीत की और 
आरोपियों की गिरफ्तारी के लिए 
24 घंटे का समय मांगा। पुलिस 
अधिकारी ने बताया कि आरोपियों 

की तलाश के लिए सीआईए-2, 
साइबर सेल और स्थानीय पुलिस की 
टीमें गठित कर दी गई हैं। पुलिस की 
टीमें पंजाब, हरिद्वार समेत संभावित 
ठिकानों पर दबिश दे रही हैं।किसान 
नेता प्रिंस ने बताया कि देर रात 
पुलिस प्रशासन, परिजनों और शहर 
के गणमान्य लोगों के बीच बातचीत 
के बाद सहमति बनी। इसके बाद 
परिजनों ने जाम खोल दिया, लेकिन 
शव को घर ले जाने और गिरफ्तारी 
होने तक अंतिम संस्कार नहीं करने 
का निर्णय लिया।गुरप्रीत सिंह अपने 
पीछे पांच वर्षीय बेटा छोड़ गए हैं। 

पिहोवा गुरप्रीत हत्याकांड: गिरफ्तारी न होने पर 
परिजनों का आक्रोश, शव रखकर लगाया जाम

सुन्दर कुंडू | पलवल
समर न्यूज 

हरियाणा के खेल राज्य मंत्री 
गौरव गौतम ने कहा कि जापान में 
आयोजित एशियन गेम्स में हरियाणा 
के 80 खिलाड़ी देश का प्रतिनिधित्व 
कर रहे हैं। उन्होंने कहा कि प्रदेश के 
खिलाड़ियों पर पूरे देश की नजर है 
और उम्मीद है कि खिलाड़ी शानदार 
प्रदर्शन कर पदकों के साथ स्वदेश 
लौटेंगे। उन्होंने कहा कि हरियाणा 
के खिलाड़ी जापान में तिरंगे का 
मान, अभिमान और सम्मान बढ़ाने 
का काम करेंगे।खेल राज्य मंत्री 
गौरव गौतम रविवार को पलवल 
के गांव बामनीखेड़ा में आयोजित 
तीन दिवसीय नमो क्रिकेट लीग 
प्रतियोगिता में मुख्य अतिथि के रूप 
में पहुंचे। प्रतियोगिता का आयोजन 
19 से 21 सितंबर तक किया जा 
रहा है। इस दौरान उन्होंने स्वयं मैच 
खेलकर खिलाड़ियों का उत्साहवर्धन 
किया। कार्यक्रम में भाजपा नेता 
मनोज रावत, मार्किट कमेटी पलवल 
के चेयरमैन पंकज विरमानी और 

मोनू कालड़ा सहित अन्य लोग 
मौजूद रहे। गौरव गौतम ने कहा कि 
प्रधानमंत्री नरेंद्र मोदी के जन्मदिवस 
के उपलक्ष्य में 17 सितंबर से 17 
अक्टूबर तक सेवा संकल्प अभियान 
चलाया जा रहा है। इसी अभियान के 
तहत नमो क्रिकेट लीग का आयोजन 
किया जा रहा है। उन्होंने कहा कि 
प्रतियोगिता का मुख्य उद्देश्य युवाओं 
को खेलों से जोड़ना और उन्हें नशे 
जैसी सामाजिक बुराइयों से दूर 
रखना है।उन्होंने बताया कि नमो 
क्रिकेट लीग में 100 से अधिक टीमें 
हिस्सा ले रही हैं, जिनमें शहरी और 
ग्रामीण क्षेत्रों के खिलाड़ी शामिल 

हैं। उन्होंने कहा कि इस तरह की 
प्रतियोगिताएं युवाओं में अनुशासन, 
सकारात्मक सोच और टीम भावना 
विकसित करने में सहायक हैं। खेल 
राज्य मंत्री ने कहा कि खेलों के 
माध्यम से युवाओं को समाज की 
मुख्यधारा से जोड़ने का प्रयास किया 
जा रहा है। उन्होंने कहा कि युवा नशे 
से दूर रहकर स्वस्थ जीवनशैली 
अपनाएं और देश के निर्माण में 
अपनी भूमिका निभाएं। नमो क्रिकेट 
लीग के माध्यम से युवाओं को खेल 
के साथ-साथ नशामुक्त समाज का 
संकल्प लेने के लिए भी प्रेरित किया 
जा रहा है।

नमो क्रिकेट लीग युवाओं को खेलों से जोड़ने और 
नशे से दूर रखने का माध्यम : गौरव गौतम

समर न्यूज | गुरुग्राम

हरियाणा के मुख्यमंत्री नायब सिंह 
सैनी ने शनिवार को कश्मीरी पंडितों 
और गौशालाओं के लिए बड़ी 
सौगात दी। गुरुग्राम में कश्मीर हिन्दू 
प्रकोष्ठ द्वारा आयोजित महान संत 
माता लल्लेश्वरी की 705वीं जयंती 
और श्री राधाष्टमी के भव्य समारोह 
में मुख्यमंत्री ने बतौर मुख्य अतिथि 
शिरकत की। इस मौके पर उन्होंने 
कश्मीरी समाज की सांस्कृतिक और 
आध्यात्मिक विरासत को सहेजने का 
संकल्प दोहराते हुए कई महत्वपूर्ण 
घोषणाएं कीं।
{माता लल्लेश्वरी भवन और 
5.15 करोड़ का रिफंड
उपस्थित जनसमूह को संबोधित 
करते हुए मुख्यमंत्री ने ऐलान किया 
कि माता लल्लेश्वरी की शिक्षाओं 
को भावी पीढ़ियों तक पहुंचाने 
के लिए उनकी स्मृति में भवन 

निर्माण हेतु संस्था को नियमानुसार 
भूमि आवंटित की जाएगी। इसके 
अलावा, बहादुरगढ़ के सेक्टर-2 में 
कश्मीरी पंडितों को आवंटित प्लॉटों 
पर ईडीसी  और आईडीसी  की 
ब्याज राशि, जो कि कुल 5 करोड़ 
15 लाख रुपये बनती है, उसे भी 
रिफंड किया जाएगा। 
सीएम सैनी ने बताया कि हरियाणा 
में लगभग दो लाख कश्मीरी पंडित 
सुरक्षित और सम्मानजनक जीवन 
व्यतीत कर रहे हैं, जिनके बच्चों को 
शिक्षा में 10 प्रतिशत आरक्षण दिया 

गया है।
{सांस्कृतिक विरासत को मिली 
नई पहचान
मुख्यमंत्री ने कहा कि प्रधानमंत्री 
नरेंद्र मोदी के नेतृत्व में देश 
‘विकसित भारत-2047’ के लक्ष्य 
की ओर तेजी से बढ़ रहा है। मोदी 
सरकार के पिछले 12 वर्षों के 
कार्यकाल की सराहना करते हुए 
उन्होंने कहा कि जम्मू-कश्मीर 
से अनुच्छेद 370 और 35A को 
हटाकर देश की एकता को मजबूत 
करने का ऐतिहासिक कार्य हुआ 

है। इसके साथ ही केदारनाथ धाम, 
काशी विश्वनाथ धाम और कुरुक्षेत्र 
जैसे धार्मिक स्थलों के कायाकल्प 
से देश की सांस्कृतिक पहचान 
वैश्विक स्तर पर और सशक्त 
हुई है। समारोह में सीएम ने माता 
लल्लेश्वरी पर आधारित एक गीत 
का पोस्टर भी लॉन्च किया, जिसमें 
उनके ओएसडी डॉ. राज नेहरू का 
विशेष योगदान रहा।
{गौशालाओं को आत्मनिर्भर 
बनाने की पहल
कार्यक्रम से पूर्व मुख्यमंत्री ने बनी 

मंदिर गौशाला में माथा टेका और गौ 
सेवा की। उन्होंने स्थानीय समिति की 
मांग पर गौशाला की अप्रोच रोड की 
री-कार्पेटिंग कराने की घोषणा की। 
मुख्यमंत्री ने बताया कि बनी मंदिर 
गौशाला को चारे के लिए हाल ही 
में 9,24,600 रुपये दिए गए हैं 
और जल्द ही 18 लाख रुपये की 
अतिरिक्त मदद दी जाएगी। उन्होंने 
कहा कि प्रदेश की गौशालाओं को 
आत्मनिर्भर बनाने के लिए सरकार 
ने वहां सोलर पैनल लगाने, बिजली 
दर मात्र 2 रुपये प्रति यूनिट करने 
और गौशाला निर्माण पर स्टांप ड्यूटी 
शून्य करने जैसे ऐतिहासिक कदम 
उठाए हैं।
अंत में मुख्यमंत्री ने कहा कि 
वर्तमान की भौतिकवादी दुनिया 
में माता लल्लेश्वरी की आत्मज्ञान 
और समरसता की वाणी समाज 
को मानसिक शांति और आंतरिक 
संतुलन का मार्ग दिखाती है।

माता लल्लेश्वरी भवन के लिए दी जाएगी जमीन 
एवं 5.15 करोड़ रुपये का ब्याज होगा रिफंड

}गौशालाओं को आत्मनिर्भर बनाने पर जोर, बिजली दरें की गईं 2 रुपये प्रति यूनिट }बहादुरगढ़ सेक्टर-2 के प्लॉटों पर ईडीसी-आईडीसी का ब्याज होगा वापस

कश्मीरी पंडितों को सीएम नायब सिंह सैनी का बड़ा तोहफा

 मंदिरों में सुबह से ही भजन-कीर्तन और विशेष पूजा-अर्चनापर्व

समर न्यूज | अंबाला

अंबाला में राधाष्टमी का पर्व श्रद्धा 
और उल्लास के साथ मनाया जा 
रहा है। राधा रानी के जन्मोत्सव 
को लेकर शहर के मंदिरों में विशेष 
तैयारियां की गई हैं। सुबह से ही 
मंदिरों में श्रद्धालुओं की भीड़ उमड़ 
रही है। कहीं भजन-कीर्तन हो रहे हैं 
तो कहीं विशेष पूजा-अर्चना और 
धार्मिक कार्यक्रमों का आयोजन 
किया जा रहा है। राधाष्टमी को 
लेकर बाजारों में भी रौनक देखने को 
मिल रही है।अंबाला के श्री सनातन 
धर्म मंदिर को राधाष्टमी के अवसर 
पर आकर्षक ढंग से सजाया गया 
है। मंदिर परिसर में फूलों और रंग-
बिरंगी रोशनी से विशेष सजावट की 
गई है। सुबह से ही श्रद्धालु मंदिर 
पहुंचकर राधा रानी के दर्शन कर रहे 
हैं और परिवार की सुख-समृद्धि की 
कामना कर रहे हैं। मंदिर में राधा रानी 
के प्राकट्य उत्सव को लेकर विशेष 

पूजा, भजन-कीर्तन और अन्य 
धार्मिक कार्यक्रम आयोजित किए जा 
रहे हैं। राधाष्टमी के चलते अंबाला 
के बाजारों में भी लोगों की चहल-
पहल बढ़ गई है। श्रद्धालु राधा रानी 
के लिए नए वस्त्र, श्रृंगार सामग्री, 
फूल और पूजा का सामान खरीदते 
नजर आए। दुकानदारों के मुताबिक 
पर्व को लेकर सुबह से ही ग्राहकों 
की आवाजाही बनी हुई है। खरीदारी 
करने पहुंचे श्रद्धालुओं ने बताया कि 
वे राधाष्टमी को परिवार के सदस्य 
के जन्मदिन की तरह उत्साह और 

श्रद्धा से मना रहे हैं। घरों में भी राधा 
रानी की पूजा-अर्चना की जा रही 
है और प्रसाद तैयार किया जा रहा 
है। मंदिर के पुजारी बुद्धि बल्लभ 
शास्त्री ने बताया कि राधाष्टमी 
राधा रानी के प्राकट्य दिवस के 
रूप में मनाई जाती है। उन्होंने कहा 
कि इस अवसर पर श्रद्धालु विशेष 
पूजा-अर्चना और भजन-कीर्तन के 
माध्यम से अपनी आस्था प्रकट 
करते हैं। उन्होंने लोगों से पर्व को 
श्रद्धा और धार्मिक भावना के साथ 
मनाने की अपील की।

अंबाला में धूमधाम से मनाई राधाष्टमी 



सुभाष | बिलासपुर
समर न्यूज 

एफआईआर विवाद को लेकर 
घुमारवीं में भाजपा की ओर से 
शुरू किया गया क्रमिक धरना और 
अनशन 14वें दिन भी जारी रहा। 
देर शाम पूर्व केंद्रीय मंत्री एवं सांसद 
अनुराग सिंह ठाकुर आंदोलन स्थल 
पर पहुंचे और अनशन पर बैठे 
भाजपा कार्यकर्ताओं से मुलाकात 
की। इस दौरान उन्होंने प्रदेश सरकार 
पर निशाना साधते हुए कहा कि 
सरकार को पुलिस के पीछे छिपने 
के बजाय सामने आकर जनता और 
विपक्ष के सवालों का जवाब देना 
चाहिए।
अनुराग ठाकुर ने कहा कि लोकतंत्र 
में सरकार से सवाल पूछना यदि 
अपराध माना जाता है तो भाजपा 
कार्यकर्ता आगे भी लगातार सवाल 

उठाते रहेंगे। उन्होंने प्रदेश सरकार 
से दर्ज मामलों को वापस लेने और 
मामले को लेकर माफी मांगने की 
मांग की। उन्होंने कहा कि मुकदमों 
में लगाई गई धाराएं भले ही बाद में 
समाप्त हो जाएं, लेकिन सरकार से 
जवाब मांगने का सिलसिला जारी 
रहेगा।
उन्होंने कांग्रेस पर भी राजनीतिक 
हमला बोला। ठाकुर ने कांग्रेस के 
इतिहास को लेकर टिप्पणी करते हुए 
मुख्यमंत्री सुखविंदर सिंह सुक्खू पर 
भी निशाना साधा। उनके संबोधन 
के दौरान आंदोलन स्थल पर मौजूद 
कार्यकर्ताओं ने प्रदेश सरकार 
और पुलिस प्रशासन के खिलाफ 
नारेबाजी की। कार्यक्रम में धर्मशाला 
के विधायक एवं पूर्व मंत्री सुधीर 
शर्मा, भाजपा जिला अध्यक्ष कृष्ण 
चंदेल समेत कई पार्टी पदाधिकारी 
और कार्यकर्ता मौजूद रहे। 

भाजपा नेताओं ने आरोप लगाया 
कि एफआईआर के मामले में 
सरकार और प्रशासन की कार्रवाई 
राजनीतिक दबाव में की जा रही है।
इसी बीच बिजली गुल होने के 
कारण कुछ समय के लिए अनशन 
स्थल पर अंधेरा छा गया।इससे 
नाराज कार्यकर्ताओं ने बिजली बोर्ड 
के खिलाफ भी नारे लगाए। पूर्व 
खाद्य आपूर्ति मंत्री राजेंद्र गर्ग ने कहा 
कि बिजली कटौती से आंदोलन कर 
रहे कार्यकर्ताओं के उत्साह पर कोई 
असर नहीं पड़ेगा। उन्होंने आरोप 
लगाया कि अधिकारियों पर दबाव 
बनाया जा रहा है और आंदोलन को 
प्रभावित करने का प्रयास किया जा 
रहा है।सुधीर शर्मा ने प्रदेश सरकार 
पर प्रतिशोध की राजनीति करने का 
आरोप लगाया। उन्होंने कहा कि 
भाजपा नेताओं और कार्यकर्ताओं के 
खिलाफ एफआईआर दर्ज करवाने 
पर सरकार का ध्यान केंद्रित है। 
उन्होंने पुलिस अधिकारियों पर भी 
सरकार के दबाव में काम करने का 
आरोप लगाया। शर्मा ने कहा कि 
भाजपा अपने कार्यकर्ताओं के साथ 
मजबूती से खड़ी है और पार्टी को 
न्यायपालिका पर पूरा भरोसा है। 
उन्होंने कहा कि कथित अन्याय के 
खिलाफ भाजपा लोकतांत्रिक और 
कानूनी स्तर पर अपनी आवाज 
उठाती रहेगी।

समर न्यूज । शिमला

स्वास्थ्य एवं परिवार कल्याण 
विभाग, जिला शिमला की ओर से 
युवा उत्सव गतिविधियों के तहत 
जिला स्तरीय रेड रन मैराथन का 
आयोजन किया गया। सुबह 7 बजे 
चौड़ा मैदान से शुरू हुई इस मैराथन 
में जिले के विभिन्न महाविद्यालयों के 
80 विद्यार्थियों ने उत्साहपूर्वक भाग 
लिया, जिनमें 40 छात्र और 40 
छात्राएं शामिल रहीं। मुख्य चिकित्सा 
अधिकारी, जिला शिमला डॉ. 
यशपाल रांटा ने कहा कि मैराथन का 
मुख्य उद्देश्य युवाओं में एचआईवी/
एड्स के प्रति जागरूकता बढ़ाना 
तथा इसके बचाव से संबंधित 
जानकारी का प्रसार करना है। 

रेड रन मैराथन में दौड़ा 
शिमला, दिया एचआईवी 

जागरूकता का संदेश

राहुल चावला | धर्मशाला
समर न्यूज 

फिट इंडिया मूवमेंट के तहत 
धर्मशाला में रविवार सुबह पत्रकारों 
के लिए विशेष साइकिल रैली का 
आयोजन किया गया। साई हॉस्टल 
धर्मशाला से आयोजित ‘संडेज 
ऑन साइकिल’ कार्यक्रम में विभिन्न 
मीडिया संस्थानों से जुड़े पत्रकारों 
ने उत्साहपूर्वक हिस्सा लिया। इस 
दौरान साई हॉस्टल के खिलाड़ियों 
ने भी पत्रकारों के साथ साइकिल 
चलाकर फिटनेस और सक्रिय 
जीवनशैली का संदेश दिया। 

कार्यक्रम की शुरुआत सुबह करीब 
साढ़े सात बजे हुई। पत्रकारों और 
खिलाड़ियों ने साइकिल के माध्यम 
से लोगों को नियमित व्यायाम, 
स्वास्थ्य के प्रति जागरूकता और 
शारीरिक सक्रियता का संदेश दिया। 
साई धर्मशाला के सहायक निदेशक 
जयप्रकाश साहनी ने बताया कि 
फिट इंडिया मूवमेंट की शुरुआत 
वर्ष 2019 में की गई थी। 
‘संडेज ऑन साइकिल’ भी इसी 
अभियान का हिस्सा है, जिसके 
तहत प्रत्येक रविवार को अलग-
अलग थीम पर कार्यक्रम आयोजित 
किए जाते हैं।

धर्मशाला में पत्रकारों ने साइकिल 
चला फिटनेस का दिया संदेश

समर न्यूज | कुल्लू

पुलिस कार्रवाई में कथित भेदभाव 
के विरोध में घुमारवीं थाना परिसर 
के बाहर भाजपा कार्यकर्ताओं का 
क्रमिक धरना और अनशन लगातार 
जारी है। रविवार को पूर्व मुख्यमंत्री 
एवं नेता प्रतिपक्ष जयराम ठाकुर धरना 
स्थल पर पहुंचे और आंदोलनरत 
कार्यकर्ताओं से मुलाकात कर उनकी 
समस्याएं सुनीं। 
भाजपा कार्यकर्ताओं का यह 
आंदोलन 8 सितंबर से चल रहा है। 
धरना स्थल पर पहुंचे जयराम ठाकुर 
ने आंदोलनकारियों से बातचीत कर 
पूरे मामले की जानकारी ली। इस 
दौरान उन्होंने कहा कि कार्यकर्ताओं 
की ओर से उठाए जा रहे मुद्दों को 
गंभीरता से लिया जाना चाहिए और 

कानून के तहत सभी मामलों में 
निष्पक्षता सुनिश्चित होनी चाहिए। 
उन्होंने प्रदेश सरकार और पुलिस 
प्रशासन की कार्यप्रणाली पर भी 
सवाल उठाए। भाजपा नेताओं ने 
कहा कि उनका आंदोलन किसी 
व्यक्ति विशेष के खिलाफ नहीं है, 
बल्कि संबंधित मामलों में निष्पक्ष 
जांच और समान कानूनी कार्रवाई 
की मांग को लेकर है। पार्टी नेताओं 
के अनुसार, जब तक उनकी मांगों 
पर ठोस कार्रवाई नहीं होती, तब 
तक आंदोलन जारी रहेगा। जयराम 
ठाकुर के धरना स्थल पर पहुंचने से 
आंदोलनरत कार्यकर्ताओं में उत्साह 
देखा गया। कार्यकर्ताओं ने स्पष्ट 
किया कि वे अपनी मांगों को लेकर 
लोकतांत्रिक एवं शांतिपूर्ण तरीके से 
संघर्ष जारी रखेंगे।

पूर्व मुख्यमंत्री जयराम ठाकुर ने बढ़ाया 
आंदोलनकारियों का हौसला

सुभाष | बिलासपुर
समर न्यूज 

हिमाचल प्रदेश के विश्वविख्यात 
शक्तिपीठ श्री नैना देवी जी में 
रविवार को श्रद्धालुओं की भारी भीड़ 
उमड़ी। सुबह से ही पंजाब, हिमाचल 
प्रदेश, हरियाणा, दिल्ली, उत्तर 
प्रदेश और बिहार सहित विभिन्न 
राज्यों से श्रद्धालुओं का पहुंचना 
शुरू हो गया था। मंदिर प्रशासन 
के अनुसार, रविवार को करीब 30 
हजार श्रद्धालुओं ने माता श्री नैना 
देवी जी के दर्शन कर परिवार की 
सुख-समृद्धि और खुशहाली की 
कामना की। रविवार होने के कारण 
मंदिर परिसर में दिनभर श्रद्धालुओं 
की आवाजाही बनी रही। दोपहर की 

आरती के बाद श्रद्धालुओं की संख्या 
और बढ़ गई तथा भीड़ फ्लाईओवर 
को पार कर गई। भीड़ को नियंत्रित 
करने और श्रद्धालुओं को सुचारु रूप 
से दर्शन करवाने के लिए उन्हें लंबी-
लंबी कतारों में मंदिर की ओर भेजा 
गया।मंदिर परिसर और आसपास के 
क्षेत्रों में सुरक्षा एवं व्यवस्था बनाए 
रखने के लिए प्रशासन और पुलिस 
की ओर से भी आवश्यक इंतजाम 
किए गए। श्रद्धालुओं को किसी 

प्रकार की परेशानी न हो, इसके 
लिए प्रवेश और निकासी व्यवस्था 
पर विशेष ध्यान दिया गया।गर्मी और 
बढ़ती भीड़ को देखते हुए पंजाब 
की समाजसेवी संस्थाओं ने मंदिर 
के प्रवेश और निकासी द्वार के पास 
ठंडे पानी की व्यवस्था की। दर्शन के 
लिए कतारों में खड़े श्रद्धालुओं ने 
ठंडा पानी पीकर राहत महसूस की 
और समाजसेवी संस्थाओं की इस 
पहल की सराहना की।

श्री नैना देवी जी में रविवार को उमड़ा श्रद्धालुओं का 
सैलाब, 30 हजार श्रद्धालुओं ने मंदिर में टेका मत्था

समर न्यूज | शिमला

शिमला जिले के रामपुर क्षेत्र में 
भालू के हमले की एक और घटना 
सामने आई है। मशनू पंचायत के 
एक गांव में रविवार सुबह बगीचे में 
काम कर रहे 64 वर्षीय व्यक्ति पर 
भालू ने अचानक हमला कर दिया। 
हमले में बुजुर्ग के सिर, चेहरे और 
पैरों पर गंभीर चोटें आई हैं। 
प्राथमिक उपचार के बाद उन्हें 
आईजीएमसी शिमला रेफर किया 
गया है।जानकारी के अनुसार, मशनू 
गांव निवासी नरम लाल हस्टा 
रविवार सुबह करीब 9:30 बजे 
अपने बगीचे में भेड़-बकरियों के 
लिए घास लेने गए थे। इसी दौरान 
झाड़ियों में छिपे भालू ने अचानक 
उन पर हमला कर दिया। अचानक 
हुए हमले से उन्हें संभलने का मौका 
तक नहीं मिला।भालू के हमले में 
नरम लाल के सिर, मुंह और टांगों 
पर चोटें आईं। उनकी चीख-पुकार 

सुनकर आसपास के खेतों में काम 
कर रहे ग्रामीण मौके पर पहुंचे। 
लोगों को आता देख भालू जंगल 
की ओर भाग गया।
ग्रामीणों ने घायल नरम लाल को 
बगीचे से सड़क तक पहुंचाया, 
जिसके बाद उन्हें निजी वाहन से 
महात्मा गांधी खनेरी अस्पताल ले 
जाया गया। अस्पताल में प्राथमिक 
उपचार के बाद चिकित्सकों ने 
उनकी हालत और चोटों को देखते 
हुए आगे के उपचार के लिए 
आईजीएमसी शिमला रेफर कर 
दिया।
घटना के बाद मशनू पंचायत और 
आसपास के क्षेत्रों में ग्रामीणों में 
दहशत का माहौल है। स्थानीय 
लोगों का कहना है कि जंगल से 
सटे इलाकों में भालुओं की बढ़ती 
आवाजाही के कारण खेतों और 
बगीचों में काम करने वाले लोगों 
की सुरक्षा चिंता का विषय बनती 
जा रही है।

रामपुर के मशनू में बगीचे में घुसा भालू, 
64 वर्षीय बुजुर्ग पर किया हमला

धर्मवीर | मंडी
समर न्यूज 

मंडी जिला प्रशासन की अपना 
पुस्तकालय की मुहीम ग्रामीण क्षेत्रों 
के बच्चों के लिए सफलता की नई 
राह खोलती हुई नजर आ रही है। 
प्रदेश सरकार के तत्वाधान में चलाई 
जा रही इस मुहीम के तहत पधर 
उपमंडल के डलाह में खोला गया 
अपना पुस्तकालय यहां के सैंकड़ों 
बच्चों के लिए किसी बड़ी सौगात से 
कम नहीं है। करीब 12 लाख रुपये 
की लागत से तैयार इस पुस्तकालय 
में एक समय में लगभग 60 
विद्यार्थियों के बैठने की व्यवस्था है। 

यहां प्रतियोगी परीक्षाओं की तैयारी के 
लिए करीब 500 पुस्तकें, कंप्यूटर, 
वाई-फाई सुविधा, अच्छा फर्नीचर 
तथा बिजली के बैकअप के लिए 
सोलर सिस्टम उपलब्ध करवाया 
गया है।
अपना पुस्तकालय का लाभ उठा रही 
तनुजा, निखिल कुमार, अम्बिका 
और सोनिया ने इस बेहतरीन सुविधा 
के लिए जिला प्रशासन और प्रदेश 

सरकार का आभार जताया है। 
इन्होंने बताया कि जिन सुविधाओं 
के लिए इन्हें मंडी या फिर नीजि 
पुस्तकालयों की तरफ जाना पड़ता 
था, उससे बेहतरीन सुविधाएं अब 
सरकारी स्तर पर हासिल हो रही हैं। 
पुस्तकालय की विद्यार्थी समिति के 
अध्यक्ष सोमदत्त ने बताया कि अब 
तक करीब 115 विद्यार्थी इसकी 
सदस्यता ले चुके हैं जबकि 50 से 
60 विद्यार्थी प्रतिदिन नियमित रूप 
से यहां आकर अध्ययन करते हैं। 
अब तक यहां पढ़ने वाले दो युवा 
लेक्चरर, दो पुलिस कर्मियों सहित 
तीन विद्यार्थियों ने राज्य पात्रता 
परीक्षा उत्तीर्ण की है।

अपना पुस्तकालय’ बना ग्रामीण 
विद्यार्थियों की सफलता का केंद्रसमर न्यूज | हमीरपुर

पूर्व मुख्यमंत्री एवं नेता प्रतिपक्ष 
जयराम ठाकुर ने रविवार को 
हमीरपुर के सुजानपुर विधानसभा 
क्षेत्र में भारतीय जनता पार्टी के 
नवनिर्वाचित जनप्रतिनिधियों के 
सम्मान समारोह को संबोधित 
करते हुए राज्य की वर्तमान कांग्रेस 
सरकार और मुख्यमंत्री सुखविंदर 
सिंह सुक्खू पर तीखा हमला बोला। 
जयराम ठाकुर ने आरोप लगाया 
कि मुख्यमंत्री जनभावनाओं के 
अनुरूप नहीं, बल्कि अपनी मनमर्जी 
से सरकार चला रहे हैं। वे अपने 
कैबिनेट सहयोगियों के बजाय केवल 
अपने मित्रों के साथ चर्चा करके 
निर्णय लेते हैं। प्रदेश को मंत्रिमंडल 

के बजाया मित्रमंडल चला रहा है। 
वह पूरा दिन भाजपा का गुट गिनाते 
रहते हैं उधर कांग्रेस के सभी गुट 
दिल्ली में जुट कर उनकी ही कुर्सी 
खिसकाने में लगे हैं। हालत ऐसी 
कि अपनी कुर्सी बचाने के लिए वह 
दिल्ली की दौड़ लगाने में रात-दिन 
नहीं देखते हैं। वह भाजपा के गुट 
गिनते रहे और कांग्रेस का सूपड़ा 

प्रदेश से साफ़ होता रहा।
​नेता प्रतिपक्ष ने कहा कि लोकतंत्र में 
सबसे छोटी और महत्वपूर्ण इकाई 
पंचायतीराज संस्थाएं हैं, लेकिन 
मुख्यमंत्री ने न केवल इन चुनावों 
को टालने की कोशिश की, बल्कि 
जीतकर आए जनप्रतिनिधियों 
का अपमान भी किया। उन्होंने 
कहा, “पंचायतीराज संस्थाओं के 

प्रतिनिधियों के प्रति मुख्यमंत्री का 
यह अपमानजनक रवैया बर्दाश्त के 
काबिल नहीं है। हमने इन चुनावों 
को कराने के लिए सुप्रीम कोर्ट तक 
लड़ाई लड़ी और आज विजयी 
प्रतिनिधियों का सम्मान करने सबसे 
पहले पहुंचे हैं।” 
​जयराम ठाकुर ने कटाक्ष करते हुए 
कहा कि मुख्यमंत्री सुक्खू भाजपा के 
कथित गुटों को गिनने में ही व्यस्त 
रहे और भाजपा ने चुनाव जीत लिए। 
पूरे प्रदेश में लगभग 80 प्रतिशत 
जनप्रतिनिधि भाजपा की विचारधारा 
से चुनकर आए हैं। मुख्यमंत्री कहते 
रहे कि भाजपा में पांच गुट हैं, लेकिन 
जनता ने कांग्रेस की कार्यप्रणाली को 
नकार कर भाजपा पर अपना भरोसा 
जताया है।

जनभावना के अनुरूप नहीं मनमर्ज़ी से सरकार चला रहे मुख्यमंत्री : जयराम 

समर न्यूज | बातल (सोलन)

राजकीय उच्च विद्यालय बातल में 
विद्यार्थियों की प्रतिभा को पहचानने 
और उन्हें शिक्षा के क्षेत्र में आगे बढ़ने 
के लिए प्रोत्साहित करने के उद्देश्य 
से शनिवार को विशेष ‘टैलेंट हंट’ 
कार्यक्रम का आयोजन किया गया। 
कार्यक्रम में छठी से दसवीं कक्षा 
तक के विद्यार्थियों के लिए सामान्य 
ज्ञान पर आधारित लिखित प्रश्न-पत्र 
एवं प्रतियोगिता आयोजित की गई। 
प्रतियोगिता में बेहतर प्रदर्शन करने 
वाले विद्यार्थियों को राष्ट्रीय समाचार 
एंकर एवं कार्यक्रम के आयोजक 
पंकज भार्गव द्वारा सम्मानित किया 
गया। कार्यक्रम के दौरान विद्यार्थियों 
ने सामान्य ज्ञान प्रतियोगिता में 
उत्साहपूर्वक भाग लिया। प्रतियोगिता 

का उद्देश्य विद्यार्थियों के ज्ञान, 
प्रतिभा और आत्मविश्वास को 
बढ़ावा देना था। बेहतर प्रदर्शन करने 
वाले विद्यार्थियों को पंकज भार्गव 
द्वारा सम्मानित किया गया। यह 
विद्यार्थी सम्मान उनके स्वर्गीय पिता 
एस. शशि की स्मृति में प्रदान किया 

गया, जो आकाशवाणी में संगीत 
निर्देशक के रूप में सेवाएं दे चुके 
थे। कार्यक्रम को स्वर्गीय एस. शशि 
को श्रद्धांजलि के रूप में भी समर्पित 
किया गया। 
{पंकज भार्गव, अंजू पंकज 
और राहुल कुमार झा रहे मौजूद

कार्यक्रम में राष्ट्रीय समाचार एंकर 
पंकज भार्गव मुख्य अतिथि के 
रूप में उपस्थित रहे। उनके साथ 
उनकी धर्मपत्नी एवं सोशल मीडिया 
प्रभावक अंजू पंकज तथा सबल 
फाउंडेशन के महासचिव राहुल 
कुमार झा भी विशेष रूप से मौजूद 
रहे। इस अवसर पर विद्यालय के 
प्रधानाचार्य, शिक्षक, विद्यार्थियों के 
अभिभावक, ग्राम पंचायत बातल के 
प्रतिनिधि, पंचायत प्रधान, पंचायत 
सदस्य और स्थानीय ग्रामीणों ने भी 
सहभागिता की। टैलेंट हंट कार्यक्रम 
को सफल बनाने में राजकीय उच्च 
विद्यालय बातल के कर्मचारियों 
के साथ ग्राम पंचायत बातल ने 
भी सहयोग किया। पंचायत प्रधान 
उर्मिल शर्मा ने विद्यालय प्रशासन, 
आयोजकों और अभिभावकों के 

बीच समन्वय स्थापित करते हुए 
कार्यक्रम की व्यवस्थाओं में विशेष 
सहयोग दिया।
{ग्रामीण विद्यार्थियों की प्रतिभा 
को मंच देने का प्रयास
आयोजकों ने कहा कि टैलेंट 
हंट कार्यक्रम का उद्देश्य केवल 
प्रतियोगिता आयोजित करना नहीं, 
बल्कि ग्रामीण क्षेत्र के बच्चों की 
प्रतिभा को पहचानना, उनका 
आत्मविश्वास बढ़ाना और शिक्षा के 
प्रति रुचि पैदा करना है। कार्यक्रम 
के माध्यम से विद्यार्थियों को अपनी 
क्षमता प्रदर्शित करने और आगे 
बढ़ने के लिए प्रोत्साहित किया गया। 
विद्यालय प्रबंधन और ग्राम पंचायत 
बातल ने कार्यक्रम के सफल 
आयोजन में सहयोग देने वाले सभी 
लोगों का आभार व्यक्त किया।

बातल में टैलेंट हंट कार्यक्रम आयोजित, प्रतियोगिता में विद्यार्थियों ने दिखाई प्रतिभा

{पार्वती जल विद्युत परियोजना 
के एडिट-5 में अचानक रिसाव 
से मचा हाहाकार, 15 परिवारों 
पर टूटा मुसीबत का पहाड़ 

समर न्यूज | कुल्लू (सैंज)

हिमाचल प्रदेश के कुल्लू जिले 
में विकास के नाम पर किए जा 
रहे निर्माण कार्यों ने एक बार फिर 
खौफनाक तबाही का मंजर पैदा कर 
दिया है। कुल्लू के सैंज क्षेत्र की रैला 
पंचायत के तहत आने वाले पालचरा 
गांव में बीती रात उस समय चीख-
पुकार मच गई, जब पूरा गांव गहरी 
नींद में सो रहा था। आधी रात को 
अचानक पानी और मलबे का तेज 
रेला मौत बनकर रिहायशी इलाके की 
तरफ आ धमका। चंद पलों में ही 
घरों के आंगन में मलबा घुसने लगा। 
इस खौफनाक मंजर को देखकर 
ग्रामीणों की रूह कांप गई और लोग 
अपना सबकुछ छोड़कर अपनी जान 
बचाने के लिए बदहवास होकर 
अंधेरे में ही सुरक्षित स्थानों की ओर 
भागने को मजबूर हो गए।
{परियोजना का जानलेवा 
रिसाव और मलबे का सैलाब
इस भारी तबाही का सीधा कारण 
पार्वती जल विद्युत परियोजना चरण-
दो की बड़ी लापरवाही को माना 
जा रहा है। जानकारी के अनुसार, 
परियोजना के एडिट-5 की दबाव 
दीवार (प्रेशर वॉल) में रात के समय 
अचानक भारी रिसाव शुरू हो गया। 

पानी का बहाव इतना तेज था कि 
वह अपने साथ परियोजना क्षेत्र की 
डंपिंग साइट पर लापरवाही से जमा 
किए गए भारी-भरकम मलबे को भी 
बहा ले आया। यही मलबा जब पानी 
के साथ गांव की ओर बढ़ा, तो उसने 
तबाही का रूप ले लिया।
{15 परिवार बेघर, संपत्तियों को 
भारी नुकसान - मलबे और पानी 
के इस खौफनाक सैलाब ने देखते ही 
देखते गांव के कई घरों को अपनी 
चपेट में ले लिया। इस विनाशकारी 
घटना में करीब 15 परिवार बुरी 
तरह प्रभावित हुए हैं। कई घरों के 
अंदर और चारों तरफ कई फीट 
तक मलबा जमा हो गया है। इसके 
साथ ही गांव के रास्तों, कुछ दुकानों 
और अन्य निजी संपत्तियों को भारी 
नुकसान पहुंचा है। घटना का सबसे 
डरावना पहलू यह था कि लोगों को 
कड़कड़ाती ठंड और आधी रात 
के घने अंधेरे में अपने बच्चों और 
बुजुर्गों को लेकर रिश्तेदारों के घरों में 
शरण लेनी पड़ी।

{डंपिंग साइट बनी टाइम बम, 
ग्रामीणों में भारी आक्रोश - इस 
भयानक रात के बाद से पूरे पालचरा 
गांव में दहशत और गुस्से का माहौल 
है। ग्रामीणों को लगातार यह खौफ 
सता रहा है कि डंपिंग साइट पर अभी 
भी भारी मात्रा में मलबा जमा है, 
जो किसी भी वक्त पानी के साथ 
नीचे आकर पूरे गांव का नामोनिशान 
मिटा सकता है। लोगों ने परियोजना 
प्रबंधन की सुरक्षा व्यवस्था पर गंभीर 
सवाल खड़े करते हुए प्रशासन से 
तत्काल मौके का निरीक्षण करने की 
मांग उठाई है। ग्रामीणों का स्पष्ट 
कहना है कि केवल मामूली नुकसान 
की भरपाई से काम नहीं चलेगा। 
प्रशासन को तुरंत नुकसान का सही 
आकलन कर उन परिवारों के लिए 
सुरक्षित आवास की व्यवस्था करनी 
चाहिए, जिनके घर अब रहने लायक 
नहीं बचे हैं। साथ ही, डंपिंग साइट 
के मलबे को तुरंत वहां से हटाया 
जाए ताकि किसी बड़े जानमाल के 
नुकसान को रोका जा सके।

कुल्लू में आधी रात मौत बनकर टूटा पार्वती प्रोजेक्ट 
का पानी, सैंज के पालचरा में मचाई भारी तबाही

धर्मशाला के सिद्धबाड़ी में चिन्मय मिशन के अमृत महोत्सव में राज्यपाल हुए शामिलकार्यक्रम

राहुल | धर्मशाला
समर न्यूज 

राज्यपाल कविंद्र गुप्ता ने शनिवार 
सायं सिद्धबाड़ी स्थित चिन्मय 
तपोवन आश्रम, संदीपनी हिमालय में 
आयोजित चिन्मय अमृत महोत्सव में 
भाग लिया। कार्यक्रम चिन्मय मिशन 
की 75 वर्षों की आध्यात्मिक एवं 
सामाजिक यात्रा तथा पूज्य गुरुदेव 
स्वामी चिन्मयानंद के जीवन और 
योगदान को समर्पित रहा। 
कार्यक्रम के दौरान चिन्मय मिशन 
की आध्यात्मिक गतिविधियों, समाज 
सेवा और भारतीय संस्कृति एवं दर्शन 
के प्रचार-प्रसार में निभाई गई भूमिका 
को स्मरण किया गया। राज्यपाल ने 
कहा कि भारतीय आध्यात्मिक और 
सांस्कृतिक परंपराओं के संरक्षण 
एवं संवर्धन में चिन्मय मिशन का 
महत्वपूर्ण योगदान रहा है। स्वामी 
चिन्मयानंद के विचारों ने देश-विदेश 

में लोगों को भारतीय दर्शन, संस्कृति 
और आध्यात्मिक जीवन से जोड़ने 
का कार्य किया। राज्यपाल ने कहा 
कि भारत की पहचान उसकी समृद्ध 
ज्ञान परंपरा, आध्यात्मिक चेतना 
और सेवा भावना से है। भारतीय 
संस्कृति ने सदैव विश्व को एक 
परिवार के रूप में देखने का संदेश 
दिया है। 
उन्होंने कहा कि “वसुधैव 
कुटुम्बकम्” और “सर्वे भवन्तु 
सुखिनः” जैसे विचार भारत की उस 
परंपरा को दर्शाते हैं, जिसमें समूचे 
विश्व के कल्याण की भावना निहित 
है।उन्होंने कहा कि श्रीमद्भगवद्गीता 

केवल धार्मिक ग्रंथ नहीं, बल्कि 
जीवन को सही दिशा देने और 
कर्तव्य का बोध कराने वाली महान 
प्रेरणा है। भारतीय संस्कृति में ज्ञान, 
भक्ति और सेवा को विशेष महत्व 
दिया गया है। ज्ञान सत्य का बोध 
कराता है, भक्ति श्रद्धा और विनम्रता 
का भाव पैदा करती है, जबकि सेवा 
व्यक्ति को “मैं” से “हम” की भावना 
की ओर ले जाती है।राज्यपाल ने 
कहा कि विज्ञान और तकनीक के 
तेजी से बढ़ते दौर में आधुनिकता 
के साथ भारतीय संस्कृति, परंपराओं 
और मानवीय मूल्यों को बनाए 
रखना आवश्यक है। विकास तभी 

सार्थक है, जब उसके केंद्र में 
मानवता और समाज का कल्याण 
हो।उन्होंने युवा पीढ़ी को देश की 
सबसे बड़ी शक्ति बताते हुए कहा 
कि युवाओं में संस्कार, राष्ट्रभक्ति, 
सेवा और सामाजिक जिम्मेदारी की 
भावना को मजबूत करना समय की 
आवश्यकता है। आने वाली पीढ़ियों 
को भारतीय संस्कृति और परंपराओं 
से जोड़ते हुए उन्हें आधुनिक ज्ञान 
एवं तकनीक के साथ आगे बढ़ने 
के अवसर देने होंगे। राज्यपाल ने 
कहा कि भारत की सनातन चेतना, 
ज्ञान परंपरा और सेवा भावना को 
आगे बढ़ाकर राष्ट्र के विकास के 
साथ-साथ विश्व कल्याण में भी 
योगदान दिया जा सकता है।कार्यक्रम 
में कांगड़ा लोकसभा क्षेत्र के सांसद 
डॉ. राजीव भारद्वाज भी उपस्थित 
रहे। इस अवसर पर तिब्बती धर्मगुरु 
दलाई लामा का संदेश भी पढ़कर 
सुनाया गया।

ज्ञान, सेवा और संस्कार ही भारत की सनातन पहचान: गुप्ता

सुक्खू भाजपा के गुट गिनते रहे, कांग्रेस के गुट उनकी ही कुर्सी खिसकाते रहे : नेता प्रतिपक्ष

राष्ट्रीय समाचार एंकर पंकज भार्गव ने मेधावी विद्यार्थियों को किया सम्मानित, स्वर्गीय एस. शशि की स्मृति में प्रदान किए गए विद्यार्थी सम्मान

घुमारवीं में भाजपा का धरना 14वें दिन भी जारी 
अनुराग ठाकुर ने सुक्खू सरकार पर साधा निशाना



6 खास बातचीतwww.summerexpress.in←←
21 सितंबर 2026 ट्राई CITY

47 यूनिट रक्त एकत्रित, मेयर सरबजीत सिंह समाना ने सेवा कार्यों की सराहना कीधार्मिक समागम

रॉन्ग साइड दौड़ रही मिनी बसें, ट्रैफिक पुलिस की कार्रवाई पर उठे सवाल

सरकारी कर्मचारियों के लिए दीवाली गिफ्ट का ऐलान, 1 अक्तूबर को जारी होगी ‘मावां-धियां सत्कार योजना’ की किस्त 

गुरशरण सिंह / सुरिंदर सिंह अंकुश 
समर न्यूज | मोहाली

मानवता की निस्वार्थ सेवा के प्रतीक 
भाई घनैया जी के जन्मदिवस के 
अवसर पर भाई घनैया संस्था की 
ओर से मोहाली के फेज-5 स्थित 
गुरुद्वारा साहिब में धार्मिक समागम 
और रक्तदान शिविर आयोजित 
किया गया। कार्यक्रम में मोहाली 
नगर निगम के मेयर सरबजीत सिंह 
समाना मुख्य अतिथि के रूप में 
शामिल हुए।
इस अवसर पर मेयर सरबजीत सिंह 
समाना ने कहा कि भाई घनैया जी 
का जीवन बिना किसी भेदभाव के 
मानवता की सेवा करने का संदेश 
देता है। उन्होंने कहा कि रक्तदान जैसे 
कार्य अनेक कीमती जिंदगियां बचाने 
में सहायक होते हैं और युवाओं को 
भी ऐसे लोक-कल्याणकारी कार्यों 

से जुड़ना चाहिए। उन्होंने संस्था की 
ओर से लंबे समय से किए जा रहे 
सेवा कार्यों की सराहना की।
संस्था के प्रधान एवं पार्षद नसीब 
सिंह संधू ने बताया कि शिविर के 
दौरान कुल 47 यूनिट रक्त एकत्रित 
किया गया। रक्त संग्रह में नीलम 
अस्पताल के प्रवीण कुमार और 

डॉक्टरों की टीम ने सहयोग दिया।
नसीब सिंह संधू ने बताया कि संस्था 
की ओर से प्रत्येक रविवार पीजीआई 
में लंगर सेवा की जाती है और 
जरूरतमंद मरीजों को दवाइयां भी 
उपलब्ध करवाई जाती हैं। 
उन्होंने बताया कि पंजाब में बाढ़ 
के दौरान गुरदासपुर और जाखल 

सहित प्रभावित क्षेत्रों में दवाइयां 
और राशन पहुंचाया गया। दिल्ली 
किसान आंदोलन के दौरान गर्म 
कपड़े वितरित किए गए, जबकि 
मोहाली के जगतपुरा में किसानों के 
लिए लंगर और पानी के टैंकरों की 
व्यवस्था की गई।
उन्होंने बताया कि संस्था जरूरतमंद 
बच्चों की पढ़ाई का खर्च भी उठाती 
है और लंबे समय से विभिन्न 
सामाजिक एवं मानव सेवा कार्यों में 
सक्रिय है।
इस मौके पर गुरजीत सिंह मामा, 
सतवीर सिंह धनोआ, परमजीत 
सिंह काहलों, सरबजीत सिंह पारस, 
प्रीतम सिंह, परविंदर सिंह सोहाना, 
हरप्रीत सिंह लेहल, रतनजीत सिंह, 
काबल सिंह, हरिंदरपाल सिंह मान, 
आईटी सिटी के प्रधान गुरदित्ता सिंह 
और मनमिंदर सिंह सहित बड़ी 
संख्या में संगत मौजूद रही।

भाई घनैया जी के जन्मदिवस पर रक्तदान शिविर

मुकुल शर्मा | पंचकूला
समर न्यूज 

पंचकूला शहर में बढ़ती आवारा 
कुत्तों की समस्या और डॉग बाइट 

की घटनाओं को 
लेकर हरियाणा 
महिला कांग्रेस की 
पूर्व प्रदेश अध्यक्षा 
सुधा भारद्वाज ने 

चिंता जताई है। उन्होंने प्रशासन 
से इस समस्या के स्थायी समाधान 
के लिए समयबद्ध, वैज्ञानिक और 
प्रभावी कार्ययोजना तैयार करने की 
मांग की।  सुधा भारद्वाज ने कहा कि 
शहर की गलियों,मोहल्लों में आवारा 
कुत्तों के झुंड दिखाई देते हैं, जिससे 
बुजुर्गों और बच्चों को परेशानी का 
सामना करना पड़ रहा है। 

पंचकूला में आवारा कुत्तों की 
बढ़ती समस्या का प्रशासन 
करे स्थायी समाधान: सुधा

मुकुल शर्मा | पंचकूला
समर न्यूज 

भारत गौरव सम्मान-4 समारोह में 
देश और समाज के लिए उल्लेखनीय 
कार्य करने वाले पुलिसकर्मियों, 
पत्रकारों, शिक्षकों, समाजसेवी 
संस्थाओं और विद्यालयी विद्यार्थियों 
को सम्मानित किया गया। विभिन्न 
क्षेत्रों में महत्वपूर्ण योगदान देने वाली 
प्रतिभाओं को सम्मान पत्र और स्मृति 
चिह्न प्रदान कर उनका उत्साहवर्धन 
किया गया।
समारोह में पंचकूला के महापौर 
श्यामलाल बंसल ने मुख्य अतिथि 
के रूप में शिरकत की। उन्होंने 
सभी सम्मानित प्रतिभाओं को 
शुभकामनाएं देते हुए कहा कि 
समाज और राष्ट्रहित में कार्य करने 
वाले लोगों को सम्मानित करना एक 
सराहनीय पहल है। 

भारत गौरव सम्मान 
समारोह में उत्कृष्ट कार्य 

करने वाले सम्मानित

शगुन कश्यप।  चंडीगढ़
समर न्यूज 

चंडीगढ़ नगर निगम ने प्रशासनिक 
व्यवस्था में बदलाव करते हुए नौ 
अधिकारियों और कर्मचारियों के 
तबादले एवं नई तैनातियां की हैं। नगर 
निगम आयुक्त अमित कुमार की ओर 
से जारी आदेश के अनुसार, उपमंडल 
अधिकारी अजय कुमार डडवाल 
को बुकिंग एवं विज्ञापन शाखा के 
कार्यभार से मुक्त कर दिया गया है। 
मुख्य अभियंता नगर निगम कार्यालय 
में कार्यरत उपमंडल अभियंता मृणाल 
डोगरा को बुकिंग एवं विज्ञापन शाखा 
में भेजते हुए विशेष कार्य अधिकारी-
प्रथम का अतिरिक्त प्रभार दिया गया 
है। इसी प्रकार उपमंडल अभियंता 
अर्जुन पुरी को भी मुख्य अभियंता 
कार्यालय से बुकिंग एवं विज्ञापन 
शाखा में स्थानांतरित कर विशेष 
कार्य अधिकारी-द्वितीय का अतिरिक्त 
प्रभार सौंपा गया है। वरिष्ठ सहायक 

परविंदर सिंह को लेखा शाखा 
से चिकित्सा स्वास्थ्य अधिकारी 
शाखा में स्थानांतरित किया गया 
है। वरिष्ठ सहायक कृष्ण लाल को 
चिकित्सा स्वास्थ्य अधिकारी शाखा 
से अग्निशमन शाखा और वरिष्ठ 
सहायक राकेश वर्मा को अग्निशमन 
शाखा से लेखा शाखा में भेजा गया 
है। केंद्र शासित प्रदेश प्रशासन के 
खंड विकास एवं पंचायत कार्यालय 
से नगर निगम में स्थानांतरित होकर 
आए आशुलिपिक पुष्कर सिंह रावत 
को संयुक्त आयुक्त-प्रथम के निजी 
स्टाफ में नियुक्त किया गया है। 
आंकड़ा प्रविष्टि परिचालक मीनाक्षी 
को खंड विकास एवं पंचायत शाखा 
से भवन शाखा, जबकि ऐश्वर्या को 
भवन शाखा से खंड विकास एवं 
पंचायत शाखा में स्थानांतरित किया 
गया है। आदेश की प्रतियां संबंधित 
अधिकारियों और नगर निगम की 
विभिन्न शाखाओं को आवश्यक 
कार्रवाई के लिए भेजी गई हैं।

चंडीगढ़ नगर निगम में नौ अधिकारियों 
और कर्मचारियों के हुए तबादले

बिना किसी शर्त और प्रीमियम 
के कैशलेस इलाज देने वाली 
दुनिया की पहली योजना

समर न्यूज | मोहाली

पंजाब के मुख्यमंत्री भगवंत सिंह 
मान ने मोहाली में आयोजित एक 
राज्य स्तरीय समारोह में 1.26 करोड़ 
‘मुख्यमंत्री सेहत कार्ड’ के वितरण 
अभियान का शानदार आगाज किया। 
इस ऐतिहासिक कदम से राज्य के 
54 लाख परिवारों को 10-10 लाख 
रुपये तक के मुफ्त और कैशलेस 
इलाज की पक्की गारंटी मिल गई है। 
बिना शर्त मुफ्त इलाज की सुविधा 
समारोह को संबोधित करते हुए 
मुख्यमंत्री भगवंत मान ने इसे दुनिया 
की एकमात्र ऐसी स्वास्थ्य योजना 
करार दिया जो पूरी तरह से शर्त-रहित 
और मुफ्त है। उन्होंने कहा, “विदेशों 
में भी लोगों को स्वास्थ्य सुविधाओं 
का लाभ लेने के लिए भारी प्रीमियम 
देकर हेल्थ इंश्योरेंस खरीदना पड़ता 
है, लेकिन पंजाब में हमारी सरकार 

बिना एक भी पैसा लिए 10 लाख 
रुपये तक का कैशलेस इलाज 
दे रही है।” मुख्यमंत्री ने स्पष्ट 
किया कि उनका मुख्य उद्देश्य यह 

सुनिश्चित करना है कि कोई भी 
परिवार पैसों की तंगी के कारण 
जीवनरक्षक इलाज से वंचित न रहे। 
विरोधियों पर कड़ा प्रहार करते हुए 

सीएम मान ने कहा, “जिन लोगों 
ने आम आदमी को कभी राहत 
नहीं दी, वे आज जनता को सीधा 
लाभ पहुंचाने वाली इन योजनाओं 

पर सवाल उठा रहे हैं। अगर इलाज 
सही हो, तो डॉक्टर बदलने की 
जरूरत नहीं होती, ठीक उसी तरह 
अगर सरकार जनता की हो, तो उसे 
बदलने की जरूरत नहीं है।” उन्होंने 
केंद्र सरकार पर पंजाब के फंड 
रोकने का भी आरोप लगाया, लेकिन 
दृढ़ता से कहा कि इसके बावजूद 
राज्य में जन-कल्याण के काम रुकने 
वाले नहीं हैं।

मान सरकार ने 54 लाख परिवारों को दिया 10 
लाख के मुफ्त स्वास्थ्य सुरक्षा कवच का तोहफा

गुरमीत सिंह | डेराबस्सी
समर न्यूज 

डेराबस्सी इलाके में बिजली की 
हाईवोल्टेज तारों के बिल्कुल पास 
बन रही इमारतें और अवैध निर्माण 
लोगों की सुरक्षा के लिए गंभीर खतरा 
बनते जा रहे हैं। गांव भगवानपुर में 
एक फैक्ट्री के ऊपर बने कमरों में 
रह रहे एक नौजवान को 11 हजार 
वोल्ट की तारों की लपेट में आने से 
करंट लगने की घटना सामने आई 
है। बताया जा रहा है कि  इसी जगह 
पर करंट लगने की यह तीसरी घटना 
है। इससे पहले भी दो व्यक्ति हादसे 
का शिकार हो चुके हैं।
जानकारी के मुताबिक फैक्ट्री के 
ऊपर बने कमरे किराए पर दिए हुए 
हैं और इमारत के बिल्कुल पास से 
हाईवोल्टेज बिजली की तारें गुजर 
रही हैं। हाल ही में एक नौजवान इन 
तारों के संपर्क में आने से करंट की 
लपेट में आ गया, लेकिन समय पर 
बचाव होने से उसकी जान बच गई।
हैरानी की बात यह है कि इलाके 
में ऐसी इमारतों को बिजली विभाग 

द्वारा बिजली के कनेक्शन भी जारी 
किए जा रहे हैं। इससे विभाग की 
कार्यप्रणाली और सुरक्षा जांच 
प्रणाली पर सवाल खड़े हो रहे हैं। 
लोगों ने मांग की है कि इमारतों की 

कानूनी स्थिति, बिजली कनेक्शनों 
की मंजूरी और तारों से जरूरी दूरी 
की जांच की जाए। इलाका वासियों 
ने प्रशासन और बिजली विभाग से 
तुरंत कार्रवाई की मांग की है।

हाईवोल्टेज तारों के नीचे अवैध निर्माण 
बड़े हादसे के इंतजार में बिजली विभाग

गुरमीत सिंह | जीरकपुर
समर न्यूज 

जीरकपुर में प्राइवेट बसें सरेआम 
सड़कों पर रॉन्ग साइड दौड़ते हुए 
ट्रैफिक नियमों की धज्जियां उड़ा रही 
है। इससे जहां हादसों का खतरा 
बना हुआ है वहीं इनकी देखा देखी 
और वाहन चालक भी इनके पीछे 
चलने लग जाते हैं। स्थानीय लोगों 
के अनुसार, ये बसें निर्धारित दिशा 
के बजाय गलत दिशा से आती-
जाती हैं, जिससे सड़क पर चल 
रहे अन्य वाहन चालकों के लिए  
खतरा बना रहता है। फ्लाईओवर 
के नीचे पहले से ही यातायात का 
दबाव रहता है। ऐसे में रॉन्ग साइड 
से अचानक सामने आने वाली मिनी 
बसों के कारण अन्य वाहन चालकों 

को अचानक ब्रेक लगानी पड़ती है। 
इससे किसी भी समय गंभीर सड़क 
हादसा होने की आशंका बनी हुई है। 
स्थानीय लोगों ने सवाल उठाया कि 
आम वाहन चालकों द्वारा ट्रैफिक 
नियमों का उल्लंघन करने पर पुलिस 
तुरंत चालान काट देती है, लेकिन 
रॉन्ग साइड चलने वाली मिनी बसों 
के खिलाफ कार्रवाई क्यों नहीं की 
जा रही। लोगों का कहना है कि 
ट्रैफिक नियम सभी वाहनों और 

चालकों के लिए समान होने चाहिए। 
वाहन चालकों ने ट्रैफिक पुलिस से 
मांग की है कि फ्लाईओवर के नीचे 
निगरानी बढ़ाई जाए और नियमों का 
उल्लंघन करने वाली मिनी बसों के 
खिलाफ नियमानुसार सख्त कार्रवाई 
की जाए। लोगों ने कहा कि किसी 
बड़े हादसे का इंतजार करने के 
बजाय पुलिस को पहले ही यातायात 
व्यवस्था सुधारने के लिए प्रभावी 
कदम उठाने चाहिए।

जीरकपुर में प्राइवेट बसें उड़ा रही  
ट्रैफिक नियमों की धज्जियां

{फायर टेंडरों ने कड़ी मशक्कत 
के बाद पाया आग पर काबू, 
परिवारों का घरेलू सामान जलने 
से भारी नुकसान

गुरमीत सिंह | डेराबस्सी
समर न्यूज 

डेराबस्सी क्षेत्र के गांव सुंडरां में 
शनिवार को झुग्गियों में अचानक 
लगी भीषण आग से करीब 30 
से 35 झुग्गियां जलकर राख हो 
गईं। आग इतनी तेजी से फैली कि 
झुग्गियों में रहने वाले परिवारों को 
अपना सामान बाहर निकालने तक 
का मौका नहीं मिला। हालांकि 
प्रारंभिक जानकारी के अनुसार 
हादसे में किसी व्यक्ति के हताहत 
होने की सूचना नहीं है, लेकिन घरेलू 
सामान जलने से प्रभावित परिवारों 

को भारी आर्थिक नुकसान हुआ है। 
आग लगने की सूचना मिलते ही 
जीरकपुर, डेराबस्सी और पंचकूला 
से फायर टेंडर मौके पर पहुंचे। 
तीन-चार फायर टेंडरों की मदद से 
दमकल कर्मियों ने काफी मशक्कत 
के बाद आग पर काबू पाया। पुलिस 
और प्रशासन की टीमें भी मौके पर 
पहुंचीं तथा घटना की जानकारी 

जुटाई। आग लगने के कारणों का 
फिलहाल पता नहीं चल सका है। 
पुलिस द्वारा मामले की जांच की जा 
रही है। सुंडरां की झुग्गियों में आग 
लगने की यह घटना पहली बार नहीं 
हुई है। इससे पहले 14 मई 2022 
को भी यहां भीषण आग लगी थी, 
जिसमें डेढ़ साल की बच्ची रूपा 
की झुलसने से मौत हो गई थी। उस 
समय पुलिस ने जमीन मालिक जीत 
सिंह के खिलाफ धारा 188, 427 
और 304ए के तहत मामला दर्ज 
किया था। बार-बार आग की घटनाएं 
सामने आने के बाद झुग्गियों में रहने 
वाले परिवारों की सुरक्षा को लेकर 
सवाल खड़े हो रहे हैं। ताजा घटना 
ने एक बार फिर यहां आपात स्थिति 
में सुरक्षित निकासी के इंतजाम करने 
की जरूरत को उजागर किया है।

सुंडरां गांव की झुग्गियों में फिर भड़की 
आग, 30 झुग्गियां जलकर राख

मानवता की सेवा सबसे बड़ी सेवा 
: कुलजीत सिंह बेदी

गुरशरण सिंह / सुरिंदर सिंह अंकुश  
मोहाली | समर न्यूज

मोहाली नगर निगम के पूर्व उपमहापौर 
कुलजीत सिंह बेदी के नेतृत्व में 
गुरुद्वारा डेरा बाबा शमीर सिंह, बलौंगी 
में विशाल मुफ्त चिकित्सा जांच 
शिविर लगाया गया। शिविर में 600 
से अधिक लोगों ने स्वास्थ्य जांच 
कराई और विभिन्न चिकित्सा सेवाओं 
का लाभ लिया। जरूरतमंद मरीजों को 
मुफ्त दवाइयां भी उपलब्ध कराई गईं। 
प्रसिद्ध मंच संचालिका सतिंदर सत्ती 
विशेष रूप से उपस्थित रहीं।
शिविर में आंखों, दांतों, मधुमेह 
और महिलाओं से संबंधित स्वास्थ्य 
समस्याओं की जांच के लिए अलग-
अलग चिकित्सा दल तैनात किए गए 
थे। चिकित्सकों ने मरीजों की जांच 

करने के साथ उन्हें बीमारियों से 
बचाव और उचित उपचार संबंधी 
सलाह भी दी। शिविर में तेरा तेरा 
मिशन अस्पताल, चंडीगढ़ सहित 
लिवासा अस्पताल, हेडन और अन्य 
स्वास्थ्य संस्थाओं के चिकित्सा 
दलों ने सहयोग दिया। मरीजों के 
पंजीकरण, जांच केंद्रों तक पहुंचाने 
और चिकित्सकों से मिलवाने के लिए 
सेवादारों ने जिम्मेदारी संभाली। लोगों 
ने व्यवस्थाओं की सराहना करते हुए 
आयोजकों और चिकित्सा दलों का 
आभार जताया। कुलजीत सिंह बेदी 
ने कहा कि मानवता की सेवा सबसे 
बड़ी सेवा है। इसी उद्देश्य से लोगों 

को घर के निकट मुफ्त स्वास्थ्य जांच, 
दवाइयां और आवश्यक परामर्श 
उपलब्ध कराने के लिए यह शिविर 
आयोजित किया गया। उन्होंने गुरुद्वारा 
प्रबंधक समिति, वरिष्ठ नागरिकों, 
मोहाली फर्स्ट फाउंडेशन, चिकित्सा 
दलों, सेवादारों और गांव के गणमान्य 
लोगों का धन्यवाद किया। इस अवसर 
पर पार्षद नरपिंदर सिंह रंगी, पार्षद 
गौरव जैन, सिमरनजीत सिंह, एसएस 
गुलाटी, दलीप सिंह कंग, गुरदेव सिंह 
चौहान, जीएस रियाड़, राजा कंवरजोत 
सिंह और गुरप्रीत सिंह मोहाली सहित 
अनेक सामाजिक एवं राजनीतिक 
प्रतिनिधि उपस्थित रहे।

सागर पाहवा |  मोहाली
समर न्यूज 

दोआबा इंस्टीट्यूट ऑफ 
इंजीनियरिंग एंड टेक्नोलॉजी, खरड़ 
की बी.टेक पांचवें सेमेस्टर की 
कंप्यूटर साइंस और इंजीनियरिंग की 
छात्रा सिमरनदीप कौर को भारतीय 
तकनीकी शिक्षा सोसाइटी द्वारा 
प्रतिष्ठित सर्वश्रेष्ठ छात्रा पुरस्कार से 
सम्मानित किया गया है।
यह पुरस्कार सिमरनदीप कौर को 
19 सितंबर 2026 को जम्मू में 
आयोजित समारोह के दौरान प्रदान 
किया गया। यह सम्मान उनकी 
मेहनत, पढ़ाई में उत्कृष्ट प्रदर्शन, 
सक्रिय भागीदारी और तकनीकी 
शिक्षा के क्षेत्र में की गई उपलब्धियों 
को ध्यान में रखते हुए दिया गया।
दोआबा ग्रुप ऑफ कॉलेजिज़ के 
प्रबंधकीय उपाध्यक्ष एस.एस. संघा 
ने सिमरनदीप कौर को इस गौरवपूर्ण 

उपलब्धि के लिए बधाई दी। उन्होंने 
छात्रा की मेहनत और समर्पण की 
सराहना करते हुए कहा कि ऐसी 
उपलब्धियां पूरे संस्थान के लिए गर्व 
का विषय होती हैं। उन्होंने विद्यार्थियों 
को अपने लक्ष्यों के प्रति केंद्रित रहने 
और लगन व दृढ़ संकल्प के साथ 
आगे बढ़ने के लिए प्रेरित किया।
दोआबा इंस्टीट्यूट ऑफ 

इंजीनियरिंग एंड टेक्नोलॉजी, खरड़ 
के प्रिंसिपल डॉ. संदीप शर्मा ने भी 
सिमरनदीप कौर को इस उपलब्धि 
के लिए बधाई दी। उन्होंने विद्यार्थियों 
की प्रतिभा को निखारने और उन्हें 
आगे बढ़ने के अवसर प्रदान करने 
के लिए शिक्षकों द्वारा किए जा रहे 
प्रयासों की सराहना की। 
डॉ. संदीप शर्मा ने कहा कि विद्यार्थी 
की उपलब्धि विद्यार्थी, शिक्षकों 
और संस्थान के संयुक्त प्रयासों 
का परिणाम होती है। उन्होंने 
सिमरनदीप कौर को भविष्य के 
लिए शुभकामनाएं देते हुए और 
बड़ी उपलब्धियां हासिल करने की 
कामना की। सिमरनदीप कौर की 
यह उपलब्धि दोआबा ग्रुप ऑफ 
कॉलेजिज़ द्वारा शैक्षणिक उत्कृष्टता, 
विद्यार्थियों के सर्वांगीण विकास और 
प्रतिभाशाली विद्यार्थियों को आगे 
बढ़ने के लिए प्रोत्साहित करने की 
प्रतिबद्धता को दर्शाती है।

गुरुद्वारा डेरा बाबा शमीर सिंह बलौंगी में मुफ्त चिकित्सा 
शिविर में 600 से अधिक लोगों ने कराई स्वास्थ्य जांच

दोआबा ग्रुप ऑफ कॉलेजिज़ की सिमरनदीप को भारतीय 
तकनीकी शिक्षा सोसाइटी का सर्वश्रेष्ठ छात्रा पुरस्कार

{दुकान से कुछ दूरी पर खाली मिला 
नकदी वाला गल्ला, जांच शुरू

गुरमीत सिंह | डेराबस्सी
समर न्यूज 

डेराबस्सी में रेलवे फाटक के पास 
स्थित पुनीत करियाना स्टोर को 
तड़के तीन चोरों ने निशाना बनाते 
हुए शटर तोड़कर नकदी समेत 
करीब डेढ़ लाख रुपये का सामान 
चोरी कर लिया। 
चोरों ने वारदात को अंजाम देने के 
लिए पास से गुजरने वाली रेलगाड़ी 
के शोर का फायदा उठाया होने की 
आशंका जताई जा रही है। चोरी 
की पूरी घटना दुकान के अंदर और 
बाहर लगे सीसीटीवी कैमरों में कैद 
हो गई है। पुलिस फुटेज के आधार 
पर आरोपियों की पहचान करने में 

जुटी है।
दुकान मालिक पुनीत कुमार ने 
बताया कि वह रोजाना की तरह रात 
को दुकान बंद करके घर चले गए 

थे। उनका घर दुकान के पीछे ही 
स्थित है। सुबह करीब चार बजे उन्हें 
दुकान का शटर टूटा होने का पता 
चला। अंदर जाकर देखा तो सामान 

बिखरा पड़ा था और नकदी वाला 
गल्ला भी गायब था।
उन्होंने बताया कि गल्ले में करीब 
60 हजार रुपये की नकदी थी, 
जबकि दुकान से लगभग 70 हजार 
रुपये का अन्य सामान भी चोरी हुआ 
है। कुल नुकसान करीब डेढ़ लाख 
रुपये बताया जा रहा है। चोर गल्ला 
भी अपने साथ ले गए, जो बाद में 
दुकान से कुछ दूरी पर खाली हालत 
में मिला।
सीसीटीवी फुटेज में तीन व्यक्ति 
दुकान के अंदर दाखिल होकर चोरी 
करते दिखाई दे रहे हैं। दुकान मालिक 
ने आशंका जताई कि रेलवे लाइन 
नजदीक होने के कारण रेलगाड़ी 
गुजरने के दौरान होने वाले शोर का 
चोरों ने फायदा उठाया हो सकता है। 
पुलिस मामले की जांच कर रही है।

रेलगाड़ी के शोर का फायदा उठाकर दुकान का शटर तोड़ा

भगवानपुर में फैक्ट्री के ऊपर बने कमरों में रहने वाले नौजवान को लगा करंट

नकदी समेत करीब डेढ़ लाख रुपये का सामान चोरी, सीसीटीवी कैमरों में कैद हुई वारदात

मिलीभगत का आरोप, तारों के नीचे कटी जा रही अवैध कॉलोनियां
डेराबस्सी में बिजली की हाईवोल्टेज तारों के नीचे सैकड़ों अवैध आवासीय और 
औद्योगिक कॉलोनियां काटी गई हैं। बिल्डरों द्वारा पैसे कमाने के चक्कर में तारों 
के नीचे सड़कें और पार्क बना दिए गए हैं। इसके बाद इन तारों के बिल्कुल पास 
निर्माण भी हो चुके हैं और कई जगहों पर अभी भी यह धंधा जारी है।
इन तारों की लपेट में आकर मजदूर, गरीब लोग करंट लगने से घायल हो रहे हैं 
और कई मौत के मुंह में आ चुके हैं। लेकिन संबंधित बिजली विभाग और डेराबस्सी 
प्रशासन इस ओर कोई ध्यान नहीं दे रहा। लोगों का आरोप है कि यह सब कुछ 
मिलीभगत से हो रहा है और सरकार से इसकी जांच करने की मांग की गई है।

फैक्ट्री की छत पर बने कमरों के पास से निकलती हाईवोल्टेज बिजली की तारें, 
जहां करंट लगा। (दाएं) करंट लगने से घायल हुए नौजवान को उठाते हुए उसके 
साथी।� - समर न्यूज

जीरकपुर मे प्राइवेट बस सड़क पर रॉन्ग साइड दौड़ते हुए।� - समर न्यूज

दुकान से कुछ दूरी पर मिला खाली गल्ला, दुकान के अंदर गल्ला ले जाते 
सीसीटीवी में कैद आरोपी तथा दुकान के बाहर दिखाई दे रहे तीनों संदिग्ध।

7 लाख मरीजों को मिला नया जीवन
मुख्यमंत्री ने सफलता के आंकड़े साझा करते हुए बताया 
कि इस योजना के तहत अब तक 7 लाख से ज्यादा 
मरीजों के इलाज पर 1310 करोड़ रुपये खर्च किए जा 
चुके हैं। लाभार्थी अपनी पसंद के किसी भी सरकारी या 
सूचीबद्ध 900 से अधिक निजी अस्पतालों में बेहतरीन 
इलाज करवा सकते हैं। इसके साथ ही, राज्य भर में 
चल रहे 1,100 ‘आम आदमी क्लीनिक’ भी प्राथमिक 
स्वास्थ्य सेवा की रीढ़ बन गए हैं, जहां अब तक 5.5 
करोड़ से ज्यादा ओपीडी दर्ज की जा चुकी हैं। 

घर-घर पहुंचेंगे सेहत कार्ड
कार्यक्रम में मौजूद स्वास्थ्य मंत्री डॉ. बलबीर सिंह ने बताया कि यह योजना 
डायलिसिस, कैंसर, हृदय रोग, और किडनी ट्रांसप्लांट जैसी गंभीर और 
अत्यधिक महंगी बीमारियों को कवर कर रही है। पटियाला के राजिंद्रा 
अस्पताल में हाल ही में हुआ पहला किडनी ट्रांसप्लांट इसी योजना के तहत 
पूरी तरह मुफ्त किया गया। राज्य सरकार ने यह सुनिश्चित किया है कि 
‘सेहत मित्र’ और आशा वर्कर 1800 से अधिक शिविरों और डोर-टू-डोर 
डिलीवरी के माध्यम से प्रदेश के हर पात्र लाभार्थी के घर तक यह कार्ड 
पहुंचाएंगे। इस महा-अभियान के साथ ही भगवंत मान सरकार ने ‘रंगला 
पंजाब’ बनाने की दिशा में एक और मजबूत कदम बढ़ा दिया है।

कर्मचारियों और महिलाओं के 
लिए खजाना खोला 
मुख्यमंत्री ने त्योहारी सीजन से पहले 
सरकारी कर्मचारियों को ‘दिवाली गिफ्ट’ 
देने का भी बड़ा ऐलान किया। इसके साथ 
ही घोषणा की गई कि महिलाओं के लिए 
‘मावां-धियां सत्कार योजना’ के तहत 
तीन महीने की किस्त 1 अक्टूबर को जारी 
कर दी जाएगी। सरकार के आकलन 
के अनुसार, मुफ्त बस यात्रा, स्कूलों की 
फीस पर नियंत्रण और स्वास्थ्य जैसी 
कल्याणकारी योजनाओं से हर परिवार 
को सालाना लगभग 1.82 लाख से 2.72 
लाख रुपये तक की बचत हो रही है। 

सेक्टर-17 में भाजपा नेता संजीव 
राणा की ओर से ‘जेन जेड अगेंस्ट 
ड्रग्स’ कार्यक्रम आयोजित किया 
गया। कार्यक्रम में बड़ी संख्या 
में युवाओं ने हिस्सा लेकर नशे 
के खिलाफ एकजुटता दिखाई 
और इसे जड़ से समाप्त करने 
का संकल्प लिया। पंजाब के 
राज्यपाल एवं चंडीगढ़ के प्रशासक 
गुलाब चंद कटारिया ने कार्यक्रम 
में विशेष रूप से शिरकत की। 
कटारिया ने युवाओं से नशे से दूर 
रहने और समाज को नशामुक्त 
बनाने में सक्रिय भूमिका निभाने 
का आह्वान किया। उन्होंने कहा 
कि नशा केवल एक व्यक्ति को 
ही नहीं, बल्कि उसके परिवार 
और पूरे समाज को प्रभावित 
करता है। नशे के खिलाफ 
सरकार, पुलिस, अभिभावकों 
और सामाजिक संस्थाओं को 
मिलकर कार्य करना होगा। 
संजीव राणा ने कहा कि युवा 
शक्ति नशे के खिलाफ सबसे 
बड़ी ताकत है। युवाओं को खेल, 
शिक्षा, रोजगार, समाजसेवा और 
रचनात्मक गतिविधियों से जोड़कर 
नशे से बचाया जा सकता है। 

सहजप्रीत सिंह | लुधियाना 
समर न्यूज 

मॉडल टाउन थाना क्षेत्र में लाल 
कोठी के पास 74 वर्षीय बुजुर्ग को 
तीन मोटरसाइकिल सवार बदमाशों 
ने निशाना बनाकर लूट की वारदात 
को अंजाम दिया। बदमाशों ने पहले 
बुजुर्ग की स्कूटी में लात मारकर 
उन्हें सड़क पर गिरा दिया। इसके 
बाद विरोध करने पर दातर से 
उनकी पीठ पर वार किया और 
करीब आठ महीने पुरानी एक्टिवा 
छीनकर फरार हो गए। पुलिस को 
दी शिकायत में बुजुर्ग ने बताया 
कि वह अपने एक दोस्त से मिलने 
के बाद स्कूटी पर घर लौट रहे 
थे। जब वह लाल कोठी, मॉडल 
टाउन के पास पहुंचे तो पीछे से 
मोटरसाइकिल पर सवार तीन 
अज्ञात युवक उनके पास आए। 
बुजुर्ग ने जब बदमाशों को ध्यान 
से वाहन चलाने के लिए कहा तो 
आरोपितों ने कथित तौर पर उनके 
साथ मारपीट शुरू कर दी।

नशे के खिलाफ सेक्टर-
17 में जुटी युवा शक्ति

74 वर्षीय बुजुर्ग पर 
दातर से वार कर  

लूटा एक्टिवा

डॉ. कुलदीप सिंह भुल्लर | मलेरकोटला
समर न्यूज

 
अहमदगढ़ में श्री सालासर बालाजी 
सेवा मंडल की ओर से आयोजित 
120वीं धार्मिक बस यात्रा जयकारों 
के बीच राजस्थान के श्री सालासर 
बालाजी और श्री खाटू श्याम धाम 
के लिए रवाना हुई। श्रद्धालुओं की 
संख्या को देखते हुए इस बार दो 
बसों की व्यवस्था की गई।
यात्रा को डीएसपी एस. इंदरपाल 
सिंह चौहान और थाना प्रभारी सब-
इंस्पेक्टर एस. बलौर सिंह चहल ने 
संयुक्त रूप से हरी झंडी दिखाकर 
रवाना किया। सेवा मंडल की ओर से 
यात्रियों की सुविधा के लिए भोजन, 
चाय, जलपान और ठहरने के विशेष 
प्रबंध किए गए। मंडल पदाधिकारियों 

ने बताया कि संस्था पिछले कई वर्षों 
से क्षेत्र के श्रद्धालुओं को प्रमुख 
धार्मिक स्थलों की यात्रा करवाती आ 
रही है। 120वीं यात्रा इसी धार्मिक 
एवं सामाजिक सेवा परंपरा की 
निरंतर कड़ी है।
इस अवसर पर मंडल अध्यक्ष 
आनंद मित्तल, चेयरमैन जगदीश 
गोयल, जय गोपाल गोयल, सोनू 
रामानंद, टीटू टायल, दीपक बुटारी, 
आशीष बुटारी, पवन गुप्ता, पवन 
गोयल, चंद्रशेखर गुप्ता, कीमत 
गोयल, रोहित गुप्ता, अनिल जैन, 
कमलेश गोयल एवं अन्य मौजूद थे।

जयकारों के बीच अहमदगढ़ से रवाना 
हुई सालासर-खाटू श्याम की यात्रा

जगदीश लाल। नवांशहर
समर न्यूज

 
दिल्ली के पूर्व उपमुख्यमंत्री तथा 
पंजाब मामलों के आम आदमी पार्टी 
प्रभारी मनीष सिसोदिया रविवार को 
नवांशहर में रहे। शहर के निजी रिसोर्ट 
में जिला नवांशहर के जिला प्रधान 
संजीव कुमार चेची की ताजपोशी की। 
मनीष सिसोदिया ने इस मौके पर 
बोलते हुए कहा के पंजाब सरकार ने 
जनता से जितने भी चुनावी वादे किए 
थे वह सभी पूरे किए। उन्होंने कहा कि 
आगामी विधानसभा चुनाव में आप 
सरकार की जन्म हितैषी नीतियों के 
कारण लोग फिर से भगवत सिंह मान 
के नेता में पंजाब की सरकार बनाएंगे। 
उन्होंने जिले की तीन विधानसभा क्षेत्र 
में पार्टी की जीत सुनिश्चित करने के 
लिए वर्कों में उत्साह भरा। सिसोदिया 
ने कहा आप सरकार का प्रदेश को 
स्मार्ट तथा बेहतर बनाने के लिए 
प्रयास है। उन्होंने पार्टी वर्कों को घर-
घर पहुंचकर पार्टी के जनता की कारों 

की जानकारी देकर फिर से सरकार 
को समर्थन जताने के लिए मोहन 
की शुरुआत करने का आह्वान किया। 
सिसोदिया ने कहा कि पंजाब में नशा 
मुक्ति के लिए सरकार ने बड़े ठोस 
कदम उठाए हैं जिसका नतीजा ऊंची 
पहुंच रखने वाले नशा तस्करों को भी 
जेल के अंदर बंद किया गया। 
उन्होंने कहा कि कांग्रेस तथा भाजपा 
के अलावा कई दल को भी पंजाब 
में लोग वोट के माध्यम से जवाब 
देंगे उन्होंने कहा कि पार्टी का एक-
एक कर्मी अपने-अपने बूथ तथा 
विधानसभा क्षेत्र में जीत सुनिश्चित 
करने के लिए सभी मतभेद बुलाकर 
एकजुट होकर कार्य करें इस मौके पर 
उन्होंने जिला अध्यक्ष संजीव कुमार 

चेची को जिला अध्यक्ष पद संभालने 
पर बधाई दी तथा सभी को एक साथ 
लेकर पार्टी की विकासकारी नीतियों 
के प्रचार प्रसार के लिए काम करने 
की प्रेरणा दी जिला टीम की तरफ से 
मनीष कुमार सिसोदिया का सम्मान 
किया गया इस मौके पर बलाचौर की 
विधायक संतोष कुमारी कटारिया बंगा 
के विधायक डॉक्टर सुखविंदर कुमार 
सुखी नवांशहर के हलका इंचार्ज 
रॉबी कंग, जिला योजना कमेटी के 
अध्यक्ष संजीव चेची, नगर सुधार 
ट्रस्ट नवांशहर के प्रधान सतनाम सिंह 
जलवाहा, नगर काउंसिल नवांशहर के 
प्रधान सुमन लाल बंगा नगर काउंसिल 
की प्रधान मोनिका वालिया एवं अन्य 
गणमान्य मौजूद थे।

मनीष सिसोदिया ने जिले की तीनों विधानसभा 
सीटें जीतने के लिए कार्यकर्ताओं में भरा जोश

समर न्यूज। नई दिल्ली
 

दिल्ली के ऐतिहासिक और सांस्कृतिक 
वैभव को विश्व पटल पर एक नई 
पहचान दिलाने के लिए मुख्यमंत्री रेखा 
गुप्ता ने एक अत्यंत महत्वपूर्ण कदम 
उठाया है। उनकी विशेष उपस्थिति 
में चांदनी चौक स्थित ऐतिहासिक 
टाउन हॉल को ‘ग्लोबल हेरिटेज 
सेंटर’ के रूप में विकसित करने का 
ऐतिहासिक निर्णय लिया गया है। इस 
भव्य परियोजना को साकार करने के 
लिए दिल्ली सचिवालय में दिल्ली 
सरकार के पर्यटन विभाग की नोडल 
एजेंसी दिल्ली पर्यटन एवं परिवहन 
विकास निगम (डीटीटीडीसी) और 
दिल्ली नगर निगम के बीच एक 
अहम समझौता ज्ञापन (एमओयू) 
पर हस्ताक्षर किए गए हैं। इस विशेष 
अवसर पर पर्यटन मंत्री कपिल मिश्रा 
और दिल्ली के मेयर प्रवेश वाही 
सहित कई वरिष्ठ अधिकारी भी 
मौजूद रहे।

विरासत और आधुनिकता का 
अद्भुत संगम
मुख्यमंत्री रेखा गुप्ता ने इस पहल को 
दिल्ली के लिए एक बड़ी उपलब्धि 
बताया है। उन्होंने कहा कि चांदनी 

चौक का यह ऐतिहासिक टाउन हॉल 
केवल एक भवन नहीं है, बल्कि 
यह दिल्ली के समृद्ध इतिहास और 
उसकी अमूल्य विरासत का एक 
जीवंत हिस्सा है। मुख्यमंत्री रेखा गुप्ता 

का स्पष्ट विजन है कि इस इमारत 
की मूल ऐतिहासिक और स्थापत्य 
पहचान को पूरी तरह से सुरक्षित 
रखा जाए। दिल्ली सरकार का यह 
निरंतर प्रयास है कि इसे आधुनिक 
पर्यटन और सांस्कृतिक गतिविधियों 
से जोड़कर विश्वस्तरीय बनाया 
जाए, ताकि पुरानी दिल्ली का यह क्षेत्र 
दुनिया भर के पर्यटकों के आकर्षण 
का प्रमुख केंद्र बन सके।
टाउन का ऐतिहासिक महत्व
यह ध्यान देने योग्य है कि वर्ष 1860 
से 1866 के बीच निर्मित यह टाउन 
हॉल एक ग्रेड-I विरासत परिसर है, 
जो शाहजहानाबाद के ऐतिहासिक क्षेत्र 
का गौरव है। 
दशकों तक यह दिल्ली नगर निगम 
का मुख्यालय रहा था, लेकिन 2010 
में जब मुख्यालय मिंटो रोड स्थित 
नए डॉ. श्यामा प्रसाद मुखर्जी सिविक 
सेंटर में स्थानांतरित हुआ, तब से 
इसका एक बड़ा हिस्सा काफी हद 
तक खाली पड़ा था। 

मुकुल शर्मा | पंचकूला
समर न्यूज

 
अश्विनी गुप्ता मेमोरियल ट्रस्ट के 
20 वर्ष पूरे होने पर रविवार को 
सेक्टर-1 स्थित लोक निर्माण विभाग 
विश्राम गृह में विशेष समारोह 
आयोजित किया गया।
पंजाब के राज्यपाल एवं चंडीगढ़ 
के प्रशासक गुलाब चंद कटारिया 
ने मुख्य अतिथि के रूप में शिरकत 
की। राष्ट्रीय स्वयंसेवक संघ के 
वरिष्ठ प्रचारक प्रेमजी गोयल का भी 
कार्यक्रम में सान्निध्य रहा। समारोह 
में पंचकूला के महापौर श्याम लाल 
बंसल और डॉ. अमृता दीदी विशिष्ट 
अतिथि के रूप में उपस्थित रहीं।
 अध्यक्षता ट्रस्ट के अध्यक्ष एवं 
हरियाणा विधानसभा के पूर्व 
अध्यक्ष ज्ञानचंद गुप्ता ने की। 

इस दौरान विभिन्न क्षेत्रों में उल्लेखनीय 
योगदान देने वाली पांच हस्तियों को 
‘प्रेरणापुंज सम्मान’ प्रदान किया 
गया। रक्षा क्षेत्र में योगदान के लिए 
जनरल वीपी मलिक, समाजसेवा के 
लिए रमाकांत भारद्वाज, शिक्षा एवं 
अकादमिक क्षेत्र में आकांक्ष धुल, 
बुनियादी ढांचा क्षेत्र में एसपी सिंगला 
तथा 155 से अधिक रक्तदान शिविर 
आयोजित करने वाले राकेश सेंगर 
को स्मृति चिह्न और शॉल भेंट कर 
सम्मानित किया गया। ट्रस्ट की 

20 वर्षों की सेवा एवं जनकल्याण 
यात्रा पर आधारित विशेष पत्रिका 
का भी विमोचन किया गया। 
ज्ञानचंद गुप्ता ने बताया कि उनके 
पुत्र अश्विनी गुप्ता की वर्ष 2006 
में सड़क दुर्घटना में मृत्यु हो गई थी। 
अश्विनी की खेलों में विशेष रुचि 
थी। परिवार ने उनकी स्मृति को 
समाजसेवा से जोड़ने का संकल्प 
लेते हुए ट्रस्ट की स्थापना की। 
उन्होंने बताया कि ट्रस्ट अब 
तक 20 बैडमिंटन प्रतियोगिताएं 

आयोजित कर चुका है, जिनमें 
सात हजार से अधिक बच्चों ने भाग 
लिया।
दस नेत्र जांच एवं शल्य चिकित्सा 
शिविरों के माध्यम से 500 से 
अधिक लोगों को लाभ मिला। 
नौ रक्तदान शिविरों में 1,600 से 
अधिक यूनिट रक्त एकत्र किया गया, 
जबकि 13 कबड्डी प्रतियोगिताओं में 
सात हजार से अधिक खिलाड़ियों 
ने हिस्सा लिया। प्रश्नोत्तरी, वाद-
विवाद, भाषण, चित्रकला और 
नारा लेखन प्रतियोगिताओं में भी 
हजारों बच्चों ने भाग लिया है। 
ज्ञानचंद गुप्ता ने कहा कि ट्रस्ट का 
मुख्य उद्देश्य “खेल खिलाओ, नशा 
भगाओ” है। बरवाला में जनवरी से 
चल रहे निःशुल्क संगणक प्रशिक्षण 
एवं कौशल केंद्र से अब तक 35 
बच्चे प्रशिक्षण पूरा कर चुके हैं।

उल्लेखनीय योगदान के लिए पांच को  दिया ‘प्रेरणापुंज सम्मान’
अश्विनी गुप्ता मेमोरियल ट्रस्ट के 20 वर्ष पूरे होने पर विशेष पत्रिका का विमोचनआयोजन

सीएम की उपस्थिति में पर्यटन विभाग और नगर 
निगम के बीच हुआ ऐतिहासिक समझौता

एमओयू की प्रमुख बातें और भविष्य की रूपरेखा
इस समझौते के अंतर्गत डीटीटीडीसी को सर्वे, भवन के संरचनात्मक मूल्यांकन और 
विस्तृत परियोजना रिपोर्ट (डीपीआर) तैयार करने की महत्वपूर्ण जिम्मेदारी सौंपी गई है। 
इसके पश्चात इसे सार्वजनिक निवेश या पीपीपी (पब्लिक-प्राइवेट पार्टनरशिप) मॉडल के 
जरिए विकसित करने का फैसला लिया जाएगा। इस एमओयू की प्रारंभिक अवधि 30 वर्ष 
तय की गई है। प्रस्तावित ‘ग्लोबल हेरिटेज सेंटर’ में एक भव्य संग्रहालय, सांस्कृतिक 
गतिविधियों के लिए विशेष स्थान और पर्यटन से जुड़ी तमाम सुविधाएं विकसित की 
जाएंगी। मुख्यमंत्री रेखा गुप्ता के नेतृत्व में उठाया गया यह कदम यह सुनिश्चित करेगा 
कि देशी-विदेशी पर्यटकों को एक ही परिसर में दिल्ली के स्वर्णिम इतिहास, संस्कृति और 
विरासत को करीब से जानने और अनुभव करने का अवसर मिल सके।

जगदीश लाल । नवांशहर
समर न्यूज

श्री राधा अष्टमी पर संकीर्तन करवाया 
 जगदीश लाल/नवांशहर 
नवांशहर के हीरा जट्टा मोहल्ला में 
माता नैना देवी मंदिर श्री राधा रानी 
जन्म दिवस बहुत ही श्रद्धा और 
धूमधाम से मनाया गया । पंडित सीता 
राम ने विधिवत पूजन करके संकीर्तन 
की शुरुआत करवाई । महिला मंडली 
की सदस्य सुनीता रानी जसविंदर कौर 
ममता ज्योति देवी ने राधा कृष्ण जी के 
भजन सुना कर मंत्रमुग्ध किया । भजन 
राधे राधे जपो चले आएगे बिहारी ...... 
मेरे । आपकी कृपा से सब काम हो रहा 

,मन चल वृंदावन चलिये भजन गाये, 
संकीर्तन उपरांत कंजक पूजन करके 
राधा रानी का केक काट कर अष्टमी 
पर्व मनाया गया। आरती के बाद संगत 
में प्रशाद बांटा गया । मंदिर सेवादार 
प्रदीप धींगरा ने आए हुए सभी लोगों 
का आभार जताया।इस मौके सुनीता 
रानी जसविंदर कौर ममता हेमलता 
उपदेश सेठी अनीता रानी ऊषा बलदेव 
कृष्ण रमण रानी अरोरा सरला देवी 
रूपाली सुषमा तनिशा रेणु धीर श्वेता 
प्रभाकर ममता सोनी हेमलता मुकेश 
कुमारी मीनू जांगड़ा गीता शिखा रिंकी 
देवी राजविंदर कौर मोनिका पंडित 
सीता राकेश जांगड़ा प्रदीप धींगरा 
मौजूद रहे । 

{पार्षद से लोगों को जल्द सुधार 
की उम्मीद

गुरमीत सिंह | जीरकपुर
समर न्यूज 

जीरकपुर नगर परिषद के वार्ड नंबर 
15 में सड़कों की हालत लंबे समय 
से खस्ताहाल बनी हुई है। स्थानीय 
लोगों के अनुसार कई सड़कें पिछले 
करीब 15 वर्षों से टूटी पड़ी हैं, 
लेकिन अब तक इनकी मरम्मत या 
पुनर्निर्माण नहीं हो सका। जगह-
जगह गहरे गड्ढों के कारण लोगों को 
रोजाना आवागमन में परेशानी का 
सामना करना पड़ रहा है।
वार्डवासियों का कहना है कि इन 
रास्तों से नगर परिषद और तहसील 
कार्यालय की ओर भी आवाजाही 
होती है। इसके बावजूद अधिकारियों 
का ध्यान इस समस्या की ओर नहीं 
गया। लोगों ने मौजूदा पार्षद से पुरानी 
समस्या का जल्द समाधान करवाने 
की उम्मीद जताई है।

क्या कहते हैं पार्षद सुनील चौधरी: 
पार्षद सुनील कुमार चौधरी ने कहा 
कि वह समस्या से अवगत हैं। 
सड़कों के निर्माण के लिए नगर 
परिषद अध्यक्ष और कार्यसाधक 
अधिकारी को लिखित प्रस्ताव दिया 
जा चुका है। उन्होंने बताया कि टेंडर 
प्रक्रिया चल रही है और टेंडर पास 
होते ही निर्माण कार्य शुरू करवा 
दिया जाएगा।

छात्रा महकप्रीत के शिक्षा खर्च उठाने से अभियान की शुरुआत 

टूटी सड़कों की ओर सालों तक अधिकारियों ने नहीं दिया ध्यान

नवांशहर के निजी रिसोर्ट में सिसोदिया ने की संजीव कुमार चेची की ताजपोशी श्री राधा अष्टमी पर संकीर्तन में 
भजनों से भक्तिमय हुआ माहौल

 ‘शिक्षा जीवन’ अभियान में अमनदीप खंगूड़ा 
ने उठाया बेटियों की पढ़ाई का जिम्मा 

जीरकपुर के वार्ड 15 में 15 साल 
से टूटी सड़कों से लोग परेशान

जगदीश लाल। नवांशहर
समर न्यूज

गणपति बप्पा मोरया, अगले बरस 
तूं जल्दी आ.. के जयघोषों करते 
हुए गणपति बप्पा टीचर कालोनी से 
शनिवार को विदा हुए इसके साथ 
ही श्री गणपति उत्वस क्लब टीचर 
कालोनी द्वारा जारी 14वां गणेश 
उत्सव विधिवत संपन्न हो गया। 
सुबह पं. संदीप शास्त्री ने गणपति 
जी के समक्ष मुख्य जजमानों कुमार 
हितेश व सलोनी परिवार द्वारा पूजन 
व हवन यज्ञ करवाया, तत्पश्चात 
श्रद्धालु महाराष्ट्र व कोलकाता से 
मंगवाए विशेष बैंड की मराठी धुनों 

पर झूमते नाचते हुए चल रहे थे, 
वहीं बंगाली धुनों पर गणपति जी, 
रिद्धि सिद्धी व अन्य गणपति जी 
की प्रतिमाओं को विसर्जन के लिए 
शोभायात्रा के रूप में एक दूसरे के 
गुलाल फैंकते हुए गणपति जी को 
लेकर निकले। यह विसर्जन यात्रा 
टीचर कलोनी से सतलुज दरिया पर 
पहुंची। हर ओर गणपति बप्पा मोरय्या 

का जयघोष होता रहा। देर शाम को 
गणपति जी की प्रतिमा को पूरे विधि 
विधान से सतलुज दरिया में विसर्जन 
कर दिया गया। पं. संदीप शास्त्री ने 
विधिवत पूजन के बाद, ख्वाजा जी 
का भी पूजन किया। वहां पर भक्तों के 
कूपन भी निकाले गए। मौके पर क्लब 
सदस्य राज कुमार सौंधी, शंकर शिंदे, 
विवेक मारकंडा एवं अन्य मौजूद थे।

गणपति बप्पा मोरिया तू अगले बरस तूं जल्दी आ.. से गुंजाएमान होता रहा शहर

टीचर कॉलोनी में गणपति बप्पा की विदाई 
के साथ संपन्न हुआ 14वां श्री गणेश महोत्सव

डॉ. कुलदीप सिंह भुल्लर | मलेरकोटला
समर न्यूज

  
विधानसभा क्षेत्र अमरगढ़ में 
आर्थिक रूप से कमजोर परिवारों की 
प्रतिभाशाली बेटियों को उच्च शिक्षा 
दिलाने और महिला सशक्तिकरण 
को बढ़ावा देने के उद्देश्य से ‘शिक्षा 
जीवन—विद्यालय से वयस्कता 
तक शैक्षणिक सहायता’ अभियान 
शुरू किया गया है। भारतीय राष्ट्रीय 
कांग्रेस की वरिष्ठ नेत्री अमनदीप 
कौर खंगूड़ा ने इस जनकल्याणकारी 

अभियान की शुरुआत की। 
अभियान के तहत आर्थिक अभाव का 
सामना कर रही बेटियों की शिक्षा का 
खर्च उठाया जाएगा, ताकि धन की 
कमी के कारण किसी भी छात्रा को 
अपनी पढ़ाई बीच में न छोड़नी पड़े। 
अभियान की शुरुआत गांव लसोई 
की छात्रा महकप्रीत की शैक्षणिक 
जिम्मेदारी स्वीकार करके की गई है। 
महकप्रीत की स्कूली शिक्षा से लेकर 
उच्च अध्ययन तक का पूरा खर्च 
अभियान के माध्यम से वहन किया 
जाएगा।

सुखदेव पटवारी के नेतृत्व में गमाडा अधिकारियों से मिला प्रतिनिधिमंडल

दो मामलों में 40 नशीली गोलियां बरामद, औषधि निरीक्षक के साथ दवा दुकानों की जांच 

गुरशरण सिंह / सुरिंदर सिंह अंकुश 
समर न्यूज | मोहाली

सेक्टर-70 की विभिन्न कल्याणकारी 
संस्थाओं और निवासी संगठनों के 
प्रतिनिधिमंडल ने पार्षद सुखदेव सिंह 
पटवारी के नेतृत्व में गमाडा के मुख्य 
प्रशासक संदीप ऋषि से मुलाकात 
की। प्रतिनिधिमंडल ने एलआईजी 
और एमआईजी सुपर फ्लैटों के 
पास साहिबजादा सहकारी आवास 
निर्माण सोसायटी की प्रस्तावित 
बहुमंजिला इमारत का निर्माण रोकने 
की मांग करते हुए ज्ञापन सौंपा।
प्रतिनिधियों ने बताया कि सेक्टर-
70 पहले से ही घनी आबादी वाला 
क्षेत्र है, जहां लगभग 26 हजार लोग 
रहते हैं। एलआईजी, एमआईजी 
सुपर, एमआईजी इंडिपेंडेंट, मौजूदा 
बहुमंजिला सोसायटियों, गांव मटौर 
और अन्य आवासीय क्षेत्रों के कारण 
जनसंख्या का दबाव लगातार बढ़ 
रहा है। उन्होंने मांग की कि संशोधित 
नक्शे को मंजूरी देने से पहले 
यातायात, पार्किंग, सीवरेज, जल 

निकासी, पेयजल, बिजली, कचरा 
प्रबंधन, अग्नि सुरक्षा और पर्यावरण 
पर पड़ने वाले प्रभाव का विस्तृत 
अध्ययन कराया जाए। प्रस्तावित 
इमारत से आसपास के मकानों में 
धूप और हवा प्रभावित होने की भी 
आशंका जताई गई। क्षेत्र में कई 
विद्यालय और सार्वजनिक सुविधाएं 
होने के कारण व्यस्त समय में पहले 
ही यातायात की गंभीर समस्या रहती 
है। मुख्य प्रशासक संदीप ऋषि ने 
गमाडा के अभिलेख के आधार पर 
बताया कि साहिबजादा सहकारी 
सोसायटी को 1.70 एकड़ भूमि 
आवंटित की गई थी। यहां पहले 

102 जी-प्लस-12 फ्लैटों का 
भवन नक्शा मंजूर हो चुका है। अब 
सोसायटी ने 102 एस-प्लस-13 
फ्लैटों का संशोधित नक्शा प्रस्तुत 
किया है, जिसकी तकनीकी जांच की 
जा रही है।
प्रतिनिधिमंडल ने कहा कि निवासियों 
की चिंताओं का समाधान होने तक 
मामला लगातार उठाया जाएगा। 
बैठक में पार्षद गुरजीत सिंह, संतोष 
सिंह, चरणजीत सिंह, मनजीत 
सिंह, आरपी कंबोज, आरके गुप्ता, 
सुखदेव सिंह और इंद्रजीत सिंह 
सहित विभिन्न संस्थाओं के प्रतिनिधि 
उपस्थित रहे।

डॉ. कुलदीप सिंह भुल्लर | मलेरकोटला
समर न्यूज

मलेरकोटला जिला पुलिस ने 
असामाजिक तत्वों और नशा 
तस्करों के खिलाफ व्यापक कार्रवाई 
की है। वरिष्ठ पुलिस अधीक्षक के 
निर्देश पर जिले के तीनों उपमंडलों 
में नाकाबंदी, गश्त और छापेमारी 
करते हुए 24 घंटे में छह मामले दर्ज 
किए गए। पुलिस ने विभिन्न मामलों 
में छह आरोपियों को गिरफ्तार कर 
40 नशीली गोलियां बरामद की हैं। 
मलेरकोटला उपमंडल में पुलिस 
उपाधीक्षक मानवजीत सिंह सिद्धू 
की देखरेख में शहर थाना-1 और 
संदौड़ पुलिस ने कार्रवाई की। बस 
अड्डे और नागरिक अस्पताल में 
मारपीट के मामले में निर्भय सिंह 

उर्फ प्रभु और हरविंदर सिंह को 
गिरफ्तार किया गया, जबकि एक 
अन्य मामले में मारपीट के आरोप 
में अरशद तथा अशरफ के खिलाफ 
मामला दर्ज किया गया। गुरुद्वारा 
साहिब के बाहर से मोटरसाइकिल 
चोरी होने के मामले में अज्ञात 
व्यक्ति के खिलाफ प्राथमिकी 
दर्ज कर जांच शुरू की गई है। 
संदौड़ पुलिस ने बाल सहायता सेवा 
की पर्यवेक्षक की शिकायत पर एक 

नाबालिग बच्ची के यौन उत्पीड़न 
के आरोप में सौतेले पिता और 
पीड़िता की मां को गिरफ्तार किया है। 
नशे के खिलाफ कार्रवाई में 
संदौड़ पुलिस ने दाना मंडी के 
पास से राजविंदर सिंह उर्फ राज 
को 30 नशीली गोलियों के साथ 
गिरफ्तार किया। अमरगढ़ पुलिस ने 
खड़केवाल-संगाला संपर्क मार्ग पर 
लखप्रीत सिंह उर्फ लक्की को 10 
नशीली गोलियों के साथ पकड़ा। दोनों 
के खिलाफ मादक पदार्थ अधिनियम 
के तहत मामले दर्ज किए गए हैं। 
अहमदगढ़ में पुलिस उपाधीक्षक 
इंदरपाल सिंह चौहान के नेतृत्व 
में थाना प्रभारियों और औषधि 
निरीक्षक ने दवा दुकानों की जांच 
कर प्रतिबंधित दवाओं के अभिलेख 
खंगाले।

मोहाली में 16 मंजिला सोसायटी का 
निर्माण रोकने की गमाडा से मांग

मलेरकोटला पुलिस ने 24 घंटे में किए छह आरोपी गिरफ्तार 

भूपिंदर शान | लुधियाना  
 समर न्यूज

स्थानीय सेलिब्रेशन प्लाजा जगराओं 
में ‘वारिस पंजाब दे’ संगठन से 
जुड़े नेताओं की एक बेहद अहम 
और विशेष बैठक आयोजित की 
गई। यह बैठक आगामी ऐतिहासिक 
छपार मेले के दौरान होने वाली 
राजनीतिक कांफ्रेंस की तैयारियों 
को लेकर बुलाई गई थी। इस उच्च 
स्तरीय बैठक में विशेष रूप से बापू 
तरसेम सिंह (खजूर साहिब से 
सांसद अमृतपाल सिंह के पिता), 

वरिष्ठ नेतृत्व, जिला अध्यक्ष, 
हलका प्रभारी, जिला युवा अध्यक्ष, 
कार्यकारी समिति के सदस्य और 
हलका दाखा के प्रमुख नेता शामिल 
हुए। बैठक के दौरान छपार कांफ्रेंस 
को सफल बनाने के लिए गंभीर 
विचार-विमर्श किया गया और 
आगे की रणनीति तैयार की गई। 
कांफ्रेंस में अधिक से अधिक संगत 
(जनता) को लामबंद करने और 
भारी संख्या में भीड़ जुटाने के 
लिए अलग-अलग नेताओं और 
कार्यकर्ताओं की विशेष ड्यूटियां 
लगाई गई हैं।

छपार कांफ्रेंस की तैयारियों को लेकर 
‘वारिस पंजाब दे’ नेताओं की बैठक

मुख्यमंत्री रेखा गुप्ता की बड़ी पहल: दिल्ली का ऐतिहासिक टाउन हॉल बनेगा ‘ग्लोबल हेरिटेज सेंटर’

समर न्यूज | लुधियाना

बाल विकास ट्रस्ट के मासिक 
शिविर में गणेश चतुर्थी का पर्व 
श्रद्धा, उत्साह और खुशी के साथ 
मनाया गया। कार्यक्रम की शुरुआत 
भगवान गणेश का आशीर्वाद लेकर 
की गई। इस अवसर पर ट्रस्ट के 
बच्चों ने भगवान गणेश को समर्पित 
सुंदर नृत्य प्रस्तुत किया। कार्यक्रम 
में लुधियाना की अतिरिक्त पुलिस 
उपायुक्त (जांच) रूपिंदर भट्टी ने 
मुख्य अतिथि के रूप में शिरकत 

की। ट्रस्ट के न्यासी मिंटू मिगलानी 
ने कार्यक्रम को प्रायोजित किया और 
मंच पर प्रस्तुति देने वाले प्रत्येक 
बच्चे को नकद पुरस्कार देकर 
सम्मानित किया। कार्यक्रम के दौरान 
प्रिहान मिगलानी का जन्मदिन भी 
बच्चों के साथ मनाया गया। ट्रस्ट की 
सदस्य विपाशा और अर्जुन सरीन ने 
भी कार्यक्रम में सहयोग दिया। इस 
दौरान ‘नई दिशा’ के विद्यार्थियों को 
पढ़ाई में सहयोग देने के उद्देश्य से 
अभ्यास पुस्तिकाएं, पेंसिल और 
रबर के सेट प्रदान किए गए।

सहजप्रीत सिंह | लुधियाना 
समर न्यूज 

गांव कुलियेवाल में नए मकान बनने 
की खुशी में चल रही पार्टी उस समय 
दहशत में बदल गई, जब हथियारों से 
लैस करीब 15 से 20 हमलावरों ने 
पहले क्रेन की मदद से दीवार गिराई 
और इसके बाद पार्टी कर रहे युवकों 
पर ताबड़तोड़ फायरिंग शुरू कर दी। 
अचानक हुई गोलीबारी से मौके पर 
भगदड़ मच गई। इस हमले में दो 
युवक घायल हो गए, जबकि वहां 
खड़ी स्कॉर्पियो गाड़ी गोलियों से 
छलनी हो गई। पुलिस को घटनास्थल 
से 18 खोल बरामद हुए हैं। पीड़ित 
अंकुश चोपड़ा उर्फ शालू ने पुलिस 
को बताया कि 19 सितंबर की रात 
वह अपने दोस्त के नए मकान 
बनने की खुशी में राजू डेयरी फार्म 
में पार्टी कर रहा था। पार्टी में करीब 
10 लोग मौजूद थे। रात करीब 12 
बजे बाहर सड़क की तरफ जोरदार 
धमाका सुनाई दिया। जब वे दीवार 
गिरने की वजह देखने बाहर पहुंचे 
तो हथियारबंद आरोपितों ने जान से 
मारने की धमकियां देते हुए अंधाधुंध 
फायरिंग शुरू कर दी। गोलीबारी में 
अंकुश की बाईं आंख के ऊपर छर्रे 
लगे, जबकि उसका दोस्त राजदीप 
सिंह भी घायल हो गया।

सहजप्रीत सिंह | लुधियाना 
समर न्यूज 

धांदरा रोड पर करियाना स्टोर चलाने 
वाले मनप्रीत सिंह की आत्महत्या के 
मामले में सामने आए नौ पन्नों के 

सुसाइड नोट ने पूरे 
घटनाक्रम को नया 
मोड़ दे दिया है। नोट 
में मनप्रीत ने प्रेम 
संबंध में कथित धोखे, 

पैसों के लेन-देन, ब्लैकमेलिंग और 
झूठे केस में फंसाए जाने के डर का 
जिक्र किया है। उसने व्यवस्था और 
पुलिस की कार्यप्रणाली पर भी सवाल 
उठाए हैं। पुलिस के मुताबिक, मनप्रीत 
पिछले करीब तीन साल से भोरोवाल 
कलां निवासी मनदीप कौर के संपर्क में 
था। सुसाइड नोट में उसने दावा किया 
कि उसने मनदीप पर लाखों रुपये खर्च 
किए। उसे आइफोन-13 और लैपटाप 

दिया, जिसकी किश्तें वह खुद भर 
रहा था। इसके अलावा करीब 3 से 
4 लाख रुपये नकद देने की बात भी 
नोट में लिखी है। मनप्रीत के अनुसार, 
15 सितंबर को उसने मनदीप का 
मोबाइल चेक किया तो उसमें कुणाल 
शर्मा नाम के युवक के साथ कथित 
आपत्तिजनक चैट मिली। इसके बाद 
दोनों के बीच विवाद हो गया। मनप्रीत 
ने आरोप लगाया कि जब उसने अपना 
सामान और पैसे वापस मांगे तो उसे 
कथित तौर पर धमकाया और झूठे 
केस में फंसाने का डर दिखाया गया। 
उसने नोट में लिखा कि वह जेल और 
बदनामी से डर रहा था। मनप्रीत की 
13 वर्षीय बेटी प्रभनूर कौर है। करीब 
तीन साल पहले उसकी मां अनु मेहरा 
की मौत हो चुकी थी। मृतक के भाई 
गुरप्रीत सिंह की शिकायत पर थाना 
सदर पुलिस ने मनदीप कौर और चंदन 
के खिलाफ मामला दर्ज कर लिया है।

राहुल शर्मा | लुधियाना 
समर न्यूज 

लादियां और कासाबाद में कथित 
अवैध प्लॉटिंग और निर्माण को लेकर 
ग्लाडा की कार्रवाई सवालों के घेरे में 
है। आरोप है कि कृषि भूमि पर जरूरी 
मंजूरियों के बिना प्लॉट काटे जा रहे 
हैं और निर्माण गतिविधियां जारी हैं। 
कासाबाद में मौके की तस्वीरों में 
प्लॉटों की निशानदेही, चारदीवारी, 
नींव और निर्माण सामग्री दिखाई दे रही 
है। स्थानीय लोगों के अनुसार, नोटिस 
जारी होने के बावजूद मौके पर काम 
पूरी तरह बंद नहीं हुआ।
{नोटिस जारी हुए, फिर भी काम 
जारी रहने पर सवाल...
कासाबाद में कथित प्लॉटिंग और 
निर्माण को लेकर ग्लाडा की ओर से 
नोटिस जारी किए जाने की बात सामने 
आई है। ऐसे में सवाल उठ रहा है 
कि नोटिस के बाद विभाग ने मौके 
पर दोबारा निरीक्षण किया या नहीं। 
यदि निर्माण जारी मिला तो उसे रोकने 
के लिए आगे क्या कार्रवाई की गई? 
लादियां में भी कृषि भूमि पर कथित 
तौर पर प्लॉटिंग किए जाने को लेकर 
शिकायतें सामने आई हैं।
{एकड़ में प्लॉटिंग, फील्ड निगरानी 
पर सवाल...
मामला छोटे-मोटे निर्माण तक सीमित 
नहीं है। आरोप बड़े क्षेत्र में कथित तौर 
पर प्लॉट काटकर कॉलोनी विकसित 
करने से जुड़े हैं। ऐसे में फील्ड 

स्तर पर निगरानी और समय रहते 
कार्रवाई को लेकर भी सवाल खड़े हो 
रहे हैं। विभाग के रिकॉर्ड से ही स्पष्ट 
हो सकता है कि इन स्थानों पर कब-
कब निरीक्षण हुआ और शिकायतों के 
बाद क्या कार्रवाई की गई।
{खरीदारों के लिए भी खतरे की 
घंटी...

अनधिकृत कॉलोनी में प्लॉट खरीदने 
पर भविष्य में सड़क, पानी, सीवरेज, 
बिजली और अन्य मूलभूत सुविधाओं 
को लेकर परेशानी हो सकती है। ऐसे 
में लोगों को प्लॉट खरीदने से पहले 
जमीन और कॉलोनी से संबंधित 
वैधानिक मंजूरियों की जांच करनी 
चाहिए।

लक्की मेहता | लुधियाना 
समर न्यूज 

नगर निगम लुधियाना की ओएंडएम 
शाखा में वर्ष 2021-22 के दौरान 
कच्चे से पक्के किए गए सीवरमैनों 
की नियुक्तियों को लेकर अब सवाल 
खड़े हो गए हैं। एक शिकायत में 50 
कर्मचारियों के निर्धारित उम्र सीमा 
से अधिक होने का आरोप लगाया 
गया है, जबकि दूसरी शिकायत में 
वर्ष 2022 में पक्के किए गए करीब 
104 सीवरमैनों की न्यूनतम शैक्षणिक 
योग्यता पर सवाल उठाए गए हैं। 
शिकायतकर्ता ने पूरे रिकॉर्ड की दोबारा 
जांच और नियुक्ति प्रक्रिया में शामिल 
अधिकारियों की जिम्मेदारी तय करने 
की मांग की है।
{50 कर्मचारियों के दस्तावेजों की 
जांच की मांग...
शिकायतकर्ता के अनुसार वर्ष 2022 
में पक्के किए गए 50 सीवरमैनों के 
भर्ती से लेकर नियमित किए जाने 
तक के रिकॉर्ड की जांच होनी चाहिए। 
आरोप है कि कुछ कर्मचारी निर्धारित 
उम्र सीमा से अधिक उम्र के थे। ऐसे 
में जन्म प्रमाण पत्र, शैक्षणिक रिकॉर्ड, 
पैन कार्ड, वोटर कार्ड, आधार कार्ड 
समेत भर्ती के समय जमा करवाए 

गए दस्तावेजों का आपस में मिलान 
कराने की मांग की गई है। शिकायत 
में आधार कार्ड में जन्मतिथि में 
कथित बदलाव किए जाने और उसी 
आधार पर अन्य रिकॉर्ड में जानकारी 
इस्तेमाल किए जाने की आशंका भी 
जताई गई है। शिकायतकर्ता ने कहा 
है कि यदि जांच में दस्तावेजों में 
गड़बड़ी या फर्जीवाड़ा सामने आता है 
तो संबंधित कर्मचारियों और जिम्मेदार 
अधिकारियों पर नियमानुसार कार्रवाई 
की जाए।
{104 सीवरमैनों की पांचवीं पास 
योग्यता पर भी सवाल...
शिकायत में करीब 104 सीवरमैनों की 
शैक्षणिक योग्यता की भी जांच मांगी 
गई है। शिकायतकर्ता का आरोप है कि 
संबंधित पद के लिए न्यूनतम पांचवीं 
कक्षा पास योग्यता जरूरी थी, लेकिन 
कुछ कर्मचारियों के पास निर्धारित 
योग्यता नहीं होने के बावजूद उन्हें 
नियुक्ति अथवा नियमितीकरण का 
लाभ दिया गया। इस संबंध में सर्विस 
बुक, शैक्षणिक प्रमाण पत्र, नियुक्ति 
रिकॉर्ड और हाजिरी रजिस्टर की जांच 
कराने की मांग की गई है। सवाल यह 
भी उठाया गया है कि यदि कर्मचारी 
निर्धारित योग्यता पूरी नहीं करते थे 
तो उन्हें किस आधार पर नियुक्ति पत्र 

जारी किए गए।
{9 महिला कर्मचारियों की सीवरमैन 
पद पर नियुक्ति भी जांच के घेरे में...
शिकायत में नौ महिला कर्मचारियों 
को सीवरमैन पद पर पक्का अथवा 
अनुकंपा के आधार पर नियुक्त 
किए जाने को लेकर भी नियमों की 
जानकारी मांगी गई है। शिकायतकर्ता 
ने नगर निगम और स्थानीय निकाय 
विभाग से वे सरकारी नियम, पत्र और 
आदेश सार्वजनिक करने की मांग 
की है, जिनके आधार पर महिलाओं 
को इस पद पर नियुक्त किया गया। 
शिकायत में आशा, मंजू, संतोष रानी, 
राजकुमारी, सुमन, सुनीता, बबीता 
और ज्योति समेत कर्मचारियों के नाम 
और आईएचआरएमएस कोड दर्ज 
होने की बात कही गई है।
{मता नंबर 392 का हवाला, 
अफसरों की जिम्मेदारी तय करने 
की मांग...
शिकायतकर्ता ने 4 अक्टूबर 2022 
के नगर निगम के मता नंबर 392 का 
हवाला देते हुए संबंधित कर्मचारियों 
की हाजिरी और रिकॉर्ड की तस्दीक 
करने वाले अधिकारियों की भूमिका 
की जांच की मांग की है। शिकायत में 
दावा किया गया है कि गलत नियुक्ति 
पाए जाने की स्थिति में संबंधित 

अधिकारी की जिम्मेदारी तय करने का 
प्रावधान भी उल्लेखित है। इसी आधार 
पर वर्ष 2022 में जारी सभी संबंधित 
नियुक्ति पत्रों की जांच और नियमों 
का उल्लंघन पाए जाने पर प्रक्रिया में 
शामिल अधिकारियों की जिम्मेदारी 
तय करने की मांग की गई है।
{2025 के ग्रुप-डी नियमों का भी 
हवाला...
शिकायतकर्ता ने पंजाब स्टेट ग्रुप-डी 
सर्विस रूल्स में वर्ष 2025 में किए 
गए संशोधन का भी हवाला दिया 
है। मांग की गई है कि कर्मचारियों 
की उम्र और शैक्षणिक योग्यता की 
पात्रता उस समय लागू नियमों के 
आधार पर जांची जाए, जब उनकी 
नियुक्ति या नियमितीकरण हुआ 
था। शिकायतकर्ता ने नगर निगम 
कमिश्नर, ओएंडएम शाखा तथा वित्त 
एवं ऑडिट अधिकारियों से पूरे मामले 
की निष्पक्ष जांच, मूल दस्तावेजों के 
सत्यापन और अनियमितता मिलने पर 
संबंधित कर्मचारियों व अधिकारियों 
के खिलाफ नियमानुसार कार्रवाई की 
मांग की है। हालांकि, शिकायत में 
लगाए गए आरोपों की स्वतंत्र पुष्टि 
अभी नहीं हुई है। नगर निगम प्रशासन 
का आधिकारिक पक्ष भी सामने आना 
बाकी है।

सौरव अरोड़ा | लुधियाना 
समर न्यूज 

लुधियाना में ठगी के मामले लगातार 
सामने आ रहे हैं। ऐसा ही ठगी का 
एक मामला सामने आया है, जिसमें 
आरोपी सड़कों और शहर की 
सार्वजनिक जगहों पर लगे गुमशुदा 
लोगों के पोस्टर से मोबाइल नंबर 
हासिल करता था और परिजनों को 
फोन कर ठगी करता था। जानकारी के 
अनुसार, आरोपी गुमशुदा व्यक्ति के 
परिजनों को फोन कर दावा करता था 
कि जिस व्यक्ति की वे तलाश कर रहे 
हैं, वह उसे मिल गया है। इसके बाद 
वह कहता कि वह गुमशुदा व्यक्ति को 

लेकर किसी स्थान पर मौजूद है और 
वहां से उसे उनके पास लेकर आने 
के लिए पैसे की जरूरत है। आरोपी 
पीड़ितों से कहता था कि वे उसके 
बताए खाते या डिजिटल माध्यम से 
पैसे ट्रांसफर कर दें, जिसके बाद वह 
गुमशुदा व्यक्ति को उनके पास पहुंचा 
देगा। भावनात्मक स्थिति में होने के 
कारण कई लोग उसकी बातों में आ 
जाते और रकम ट्रांसफर कर देते। 
बताया जा रहा है कि पहचान छिपाने 
के लिए आरोपी सीधे अपने खाते 
में पैसे नहीं मंगवाता था। वह किसी 
दुकानदार के स्कैनर पर रकम ट्रांसफर 
करवाता और बाद में दुकानदार से 
नकद पैसे ले लेता था।

सहजप्रीत सिंह | लुधियाना 
समर न्यूज 

थाना सराभा नगर के अधीन गांव 
बैंस में शराब के नशे में गाली-
गलौज को लेकर हुआ विवाद खूनी 
संघर्ष में बदल गया। पड़ोसियों से 
हुई झड़प के दौरान ईंट लगने से 
गंभीर घायल हुए 38 वर्षीय जसप्रीत 
सिंह ने चंडीगढ़ के सेक्टर-32 
स्थित सरकारी अस्पताल में इलाज 
के दौरान दम तोड़ दिया। युवक की 
मौत के बाद परिजनों और ग्रामीणों ने 

पुलिस पर कार्रवाई में देरी का आरोप 
लगाते हुए फिरोजपुर रोड पर चक्का 
जाम कर दिया। करीब 30 मिनट 
तक यातायात प्रभावित रहा। पुलिस 
को दी शिकायत में जसप्रीत के भाई 
अमरीक सिंह ने बताया कि 15 
सितंबर की रात करीब 8:30 बजे 
जसप्रीत शराब के नशे में घर आया 
था और परिवार के साथ गाली-
गलौज कर रहा था। विवाद बढ़ने के 
डर से परिजनों ने घर का गेट बंद 
कर लिया। जसप्रीत सड़क पर खड़ा 
होकर ही बोल रहा था। इसी दौरान 

पड़ोसी गुरदयाल सिंह और उसकी 
पत्नी मनजीत कौर बाहर आ गए। 
उन्हें लगा कि जसप्रीत उन्हें गालियां 
दे रहा है। आरोप है कि समझाने के 
बजाय दोनों ने जसप्रीत से मारपीट 
शुरू कर दी। तभी गुरदयाल का 
बेटा प्रेम सिंह भी मौके पर पहुंच 
गया। तीनों ने उसे घेर लिया। इसी 
दौरान मनजीत कौर ने कथित तौर 
पर जमीन से ईंट उठाकर जसप्रीत 
के सिर पर दे मारी। सिर में गंभीर 
चोट लगने से वह लहूलुहान 
होकर बेहोश हो गया। परिजन उसे 
अस्पताल ले गए। हालत गंभीर होने 
पर उसे पीजीआई चंडीगढ़ और फिर 
जीएमसीएच-32 रेफर किया गया, 
जहां उसकी मौत हो गई। शुरुआत में 
पुलिस ने तीनों आरोपितों के खिलाफ 
सामान्य धाराओं में केस दर्ज किया 
था। हत्या की धारा 103 BNS 
जोड़ने की मांग को लेकर परिजनों 

अशोक भारती | लुधियाना 
समर न्यूज 

इस्कॉन जनपथ स्थित श्री राधा 
गोपीनाथ मंदिर में रविवार को श्री 
राधा अष्टमी महोत्सव श्रद्धा और 
भक्ति भाव से मनाया गया। श्री कृष्ण 
की आद्यशक्ति श्रीमती राधा रानी के 
प्राकट्य दिवस के मौके पर मंदिर में 
भक्तों का सैलाब उमड़ पड़ा। पूरे 
परिसर में राधा-कृष्ण के जयकारों 
और संकीर्तन से माहौल भक्तिमय हो 
गया। इस्कॉन मंदिर स्टीयरिंग बोर्ड के 

सहयोग से आयोजित महोत्सव की 
अध्यक्षता बोर्ड अध्यक्ष रक्षानाथ दास 
ने की। उन्होंने कहा कि सनातन परंपरा 
में श्री राधा जी को भगवान श्री कृष्ण 
की आद्यशक्ति माना गया है और राधा 
के बिना कृष्ण अधूरे हैं।
महोत्सव में विशेष रूप से वृंदावन से 
पहुंचे रसिकजनों ने संकीर्तन किया। 
भक्त राधा नाम के संकीर्तन में झूमते 
नजर आए। संकीर्तन और भक्ति के 
माहौल के चलते इस्कॉन जनपथ 
परिसर बरसाना धाम जैसा प्रतीत हो 
रहा था।

महोत्सव के दौरान भगवान श्री राधा-
कृष्ण को 108 प्रकार के भोग अर्पित 
किए गए। इसके बाद विशेष आरती हुई 
और भोग को प्रसाद के रूप में भक्तों में 
वितरित किया गया। कार्यक्रम में वाइस 
चेयरमैन राजेश ढांडा, को-चेयरमैन 
अमित गर्ग, महासचिव योगेश गुप्ता, 
उपाध्यक्ष अजय सिंघानिया, अनिल 
सिंघानिया, अविनाश गुप्ता, राजेश 
न्यूटिया, सुरेश तोदी, कोषाध्यक्ष राजेश 
गुप्ता, विनय गर्ग, संयुक्त सचिव सोनू 
अजवानी, दीपांशु कालड़ा, सौरव गर्ग, 
कमल पसरिचा मौजूद थे।

मंदिर में विधायक चौधरी मदन लाल बग्गा, जीवन गुप्ता और अनिल सरीन नेताओं ने दरबार में लगाई हाजिरीश्री राधा अष्टमी

श्री राधा अष्टमी के उपलक्ष्य में मंदिर की महिला मंडल ने चढ़ाया सुहाग चूड़ा 
बाल विकास ट्रस्ट के मासिक शिविर में 

मनाई गणेश चतुर्थी: डॉ. रचना शर्मा

मकान की खुशी में चल 
रही पार्टी पर ताबड़तोड़ 

फायरिंग, दो घायल

प्रेम में धोखा, ब्लैकमेलिंग का डर,… 9 पन्नों 
का सुसाइड नोट छोड़ कारोबारी ने दी जानइस्कॉन जनपथ बना बरसाना धाम, गूंजा राधा नाम

श्री राधा-कृष्ण का महाभिषेक, 108 भोग अर्पित; भक्तों में बांटा प्रसाद

कृषि जमीन पर कथित अवैध कॉलोनियां काटने और निर्माण के आरोप शिकायत में दस्तावेजों की दोबारा जांच की मांग; 9 महिला कर्मचारियों की सीवरमैन पद पर नियुक्ति का रिकॉर्ड भी मांगा

गुमशुदा लोगों के पोस्टर से नंबर लेकर 
ठगी, आरोपी ने बनाया नया तरीका 

ग्लाडा के नोटिस बेअसर... लादियां-
कासाबाद में प्लॉटिंग का खेल जारी!

ओएंडएम में 2022 की पक्की भर्तियों पर सवाल... 50 
सीवरमैन उम्र से ज्यादा तो 104 की योग्यता पर उठी उंगली

गाली-गलौज के विवाद में ईंट से सिर पर वार, घायल युवक 
की मौत; हत्या की धारा जोड़ने की मांग पर सड़क जाम की

लक्की भट्टी | लुधियाना  
 समर न्यूज 

अंतरराष्ट्रीय शांति दिवस के अवसर 
पर रविवार सुबह सराभा नगर स्थित 
किप्स मार्केट में आयोजित पीस वॉक 
में 500 से अधिक लोगों ने हिस्सा 
लेकर शांति, एकता, प्रेम और करुणा 
का संदेश दिया। इस आयोजन में 
लुधियाना पुलिस, स्कूली विद्यार्थियों, 
अस्पतालों, सामाजिक संस्थाओं तथा 
20 से अधिक एनजीओ के प्रतिनिधियों 
सहित समाज के विभिन्न वर्गों के लोगों 
ने भाग लिया। पीस वॉक में भाजपा 
महिला विंग की प्रदेश उपाध्यक्ष राशि 
अग्रवाल तथा एसपीएस अस्पताल 
के चीफ ऑपरेटिंग ऑफिसर योगेंद्र 
नाथ अवधिया मुख्य अतिथि के रूप 
में शामिल हुए। कार्यक्रम की शुरुआत 
शांतिपूर्ण एवं मधुर गीतों के साथ हुई, 
जिसने पूरे माहौल को सकारात्मक 
और आध्यात्मिक ऊर्जा से भर दिया। 
इसके बाद सभी प्रतिभागियों ने एक 
साथ पीस वॉक में हिस्सा लिया। 
वॉक का उद्देश्य समाज में ही नहीं, 
बल्कि व्यक्ति के भीतर भी शांति के 
महत्व के प्रति जागरूकता पैदा करना 
रहा। कार्यक्रम का समापन राष्ट्रगान 
के साथ हुआ। इसके बाद सभी 

प्रतिभागियों ने कुछ क्षण सामूहिक 
शांति एवं आत्मचिंतन के लिए 
बिताए। प्रतिभागियों ने इस अनुभव 
को शांति, खुशी, प्रेम और आंतरिक 
सुकून से भरा बताया। इस प्रकार यह 
आयोजन केवल एक सार्वजनिक 
कार्यक्रम न रहकर शहरवासियों के 
सामूहिक रूप से एकजुट होने का 
अवसर बन गया। लुधियाना पुलिस, 
विद्यार्थियों, स्वास्थ्य संस्थानों और 
20 से अधिक एनजीओ की भागीदारी 
ने शहर में अधिक सौहार्दपूर्ण एवं 

करुणामय समाज के निर्माण की 
सामूहिक भावना को प्रदर्शित किया। 
आयोजकों ने पीस वॉक को सफल 
और सार्थक बनाने के लिए सभी 
प्रतिभागियों, स्वयंसेवकों, संस्थाओं 
और सहयोगी संगठनों का आभार 
व्यक्त किया। उन्होंने कहा कि संदेश 
सरल लेकिन प्रभावशाली है—जब 
हम अपने दिल में शांति लेकर एक 
साथ आगे बढ़ते हैं, तो दुनिया में भी 
शांति की एक सकारात्मक लहर पैदा 
कर सकते हैं।

लक्की भट्टी | लुधियाना  

न्यू माया नगर स्थित श्री सिद्धि 
विनायक मंदिर ट्रस्ट द्वारा 23 वां 
वार्षिक श्री गणेश महोत्सव आज 
छठे दिन पहुंच चुका है और पंडाल 
में भक्तों की प्रभु प्रति श्रद्धा की 
अपार भीड़ देखने को मिल रही है। 
प्रातः सौभागशाली परिवार द्वारा श्री 
सिद्धि विनायक भगवान की प्रथम 

पूजा अर्चना व आरती की गई।पूजा 
को आचार्य कमल किशोर शर्मा व 
पंडित रोशन बाहुगुणा ने विधिविधान 
के साथ पूजा को सम्पन किया।श्री 
गणेश महोत्सव ट्रस्ट के सदस्यों व 
भक्तों के सहयोग से मंदिर प्रधान 
रविनंदन शर्मा की अध्यक्षता में 
मनाया जा रहा है। राधा अष्टमी 
के पावन शुभ अवसर पर पंडाल 
में संध्या चौंकी में राधा माधव 
संकीर्तन मंडली ने अपने भजनो 

के मध्यम से हाजिरी लगाई ओर 
पुरा पंडाल भक्तिमय हो उठा ।श्री 
गणेश महोत्सव में मुख्य अतिथि 
के नार्थ विधायक चौ: मदन लाल 
बग्गा ,भाजपा वरिष्ठ नेता अनिल 
सरीन ,भाजपा वरिष्ठ नेता जीवन 
गुप्ता ,साबी तूर , व अन्य समाज 
सेवक गणमान्य दरबार में पहुंचे व 
गणपति दरबार में हाजिरी लगाई। 
लखनपाल,वर्मा,शर्मा परिवार की 
तरफ से भगवान श्री सिद्धि विनायक 

जी को 51000 रुपये के नोटों का 
हार पहनाया गया।गुप्ता परिवार व 
कक्क्ड़ परिवार द्वारा सुहाग चुड़ा 
चढ़ाया गया व सुहागणो को सुहाग 
चुड़ा बांटा गया। इस अवसर पर 
दरबार में विशेष रूप से पहुंचे 
विधायक चौ.मदन लाल बग्गा 
ने कहा कि पुण्य कर्मो वालों को 
धार्मिक आयोजन में सेवा करने 
का सौभाग्य प्राप्त होता है और 
यह पुण्य सेवा भगवान की कृपा 

से ही प्राप्त होती है इसीलिए हमें 
मिली पुण्य सेवा को कभी व्यर्थ न 
करते हुए निस्वार्थ भाव से प्रभु की 
सेवा करनी चाहिए तांकि श्री बप्पा 
भगवान जी की कृपा सदा भक्तों 
पर बरसती रहे।प्रधान रविनंदन शर्मा 
,मुनीश कक्क्ड़,चंद्रशेखर शर्मा,राजू 
गोयल,अशोक गुप्ता ,गणेश कुमार 
ने कहा कि सनातन धर्म के हितों 
की रक्षा करते हुए व धर्म प्रसार 
हेतु मंदिर ट्रस्ट की तरफ से धार्मिक 

आयोजन जारी रहेंगे।सांय भक्तों के 
लिए भंडारे का प्रबंध मंदिर ट्रस्ट 
कि तरफ से किया गया। यजमान 
परिवार व भक्तों ने प्रथम पूजनीय 
गणपति महाराज जी की आरती की 
उपरन्त संध्या संकीर्तन को विश्राम 
दिया गया। इस अवसर पर मंदिर के 
महासचिव मुनीश कक्कड़, कैशियर 
चंद्रशेखर शर्मा, कपिल शर्मा, जयंत 
मल्होत्रा, राजू गोयल, कैप्टन मनोज 
शर्मा, प्रशोत्तम आहूजा मौजूद थे।

लुधियाना में गूंजा शांति का संदेश, 500 
से अधिक लोगों ने किया पीस वॉक

^आरटीआई एक्टिविस्ट कीमती रावल ने आरोप लगाया कि लादियां और 
कासाबाद में बड़े स्तर पर कथित अवैध कॉलोनियां विकसित की जा रही 
हैं। उन्होंने कहा कि इतनी बड़ी प्लॉटिंग और निर्माण गतिविधियां फील्ड 

अधिकारियों की नजर से पूरी तरह बची रहें, यह जांच का 
विषय है। रावल ने ग्लाडा से जानकारी सार्वजनिक करने की 
मांग की कि संबंधित स्थानों पर कब-कब निरीक्षण किया गया, 
कितने नोटिस जारी हुए और नोटिस के बाद निर्माण रोकने के 
लिए क्या कार्रवाई की गई। उन्होंने कहा कि आम व्यक्ति द्वारा 

बिना मंजूरी छोटा निर्माण करने पर कार्रवाई हो जाती है, लेकिन यदि एकड़ में 
कथित प्लॉटिंग होती रहे और कार्रवाई नोटिस तक सीमित रहे तो अधिकारियों 
की जवाबदेही भी तय होनी चाहिए। रावल ने कहा कि लादियां और कासाबाद 
में कथित अवैध प्लॉटिंग व निर्माण को लेकर जल्द ही संबंधित शिकायतें उच्च 
अधिकारियों के समक्ष भी की जाएंगी। उन्होंने मौके की स्वतंत्र जांच करवाने 
और नियमों का उल्लंघन पाए जाने पर कार्रवाई की मांग की।

रावल- छोटे निर्माण पर कार्रवाई,  
बड़े खेल पर आखिर चुप्पी क्यों?

लादियां

कासाबाद।


